
Útdráttur 

Þessi ritgerð byggir á eigindlegri rannsókn á birtingarformum meðvirkni hjá sjö 

einstaklingum sem áður hafa verið í viðtölum hjá mér vegna fíkni- og 

meðvirknivandamála. Leitast er við að varpa ljósi á hvað meðvirkni er, orsakir hennar, 

áhrif hennar á líf fólks og hvernig brugðist er við henni. Sérstök áhersla er lögð á að 

kanna tengslin á milli bata frá meðvirkni og persónu- og trúarþroska.  

Kenningar um trúarþroska og meðvirkni lágu til grundvallar við greiningu 

tilfella. Einnig var litið til þess hvort að þátttakendur rannsóknarinnar störfuðu með fólk 

og þá hvort þeir teldu meðvirknivinnu sína mikilvæga í því samhengi. Von mín er sú að 

þessi ritgerð verði framlag til nýrrar þekkingar, um mikilvægi þess að auka vitneskju 

um þessi mál, á meðal fólks sem vinnur innan kirkna og annarra stofnana, sem starfa við 

að annast aðra og gæta að velferð þeirra. 

Rannsóknarspurning ritgerðarinnar er eftirfarandi: Hvernig hafa skjólstæðingar 

mínir unnið með meðvirkni sína og hvernig tengist sú úrvinnsla kenningum um 

persónu- og trúarþroska?  

Abstract 

This thesis is based on qualitative study on how codependence manifests itself in seven 

individuals who have previously sought my counsel for their addiction and 

codependency issues. The purpose of this thesis is to shed light on what codependency 

is, what causes it, its impact on people's lives and how they react to it. Emphasis is 

placed on examining the connection between recovery from codependence and personal 

and faith development.  

Theories of faith development and codependency are underlying in the analysis 

of the cases. I also wanted to see if the participants who work with other people are 

conscious of that how they deal with their own codependency affects the way in which 

they help others with similar problems. My hope is that this thesis will contribute to a 

new understanding of the importance of knowledge about these issues among people 

that work within churches and other organizations that deal with care for others and 

their well being. 

The research question of the thesis is as follows: How have my clients worked 

with their codependence and how does that process relate to theories of personal and 

faith development? 

Inngangur 

„Gerðu það góði Guð, gefðu að við megum öll lifa þetta af og að ég komist heim til að 

hlúa að stelpunum mínum!“ Þetta var ákall mitt þetta örlagaríka kvöld, þar sem ég lá í 

eyðimerkursandinum mitt á milli Mexíkó og Arizona. Aðeins örfáum dögum síðar, 

komin í örugga höfn, var ég reið út í Guð og farin að efast um tilgang minn. Þá hljómaði 

í huga mér: „Af hverju ég?“  

Ég hafði lifað góðu lífi í þó nokkuð langan tíma, bati minn frá fíkn og meðvirkni 

hafði skilað mér sátt við sjálfa mig og ég var örugg í trú minni á Guð. Eftir slysið var ég 

örvæntingarfull, efins og ósátt. Ég fann mig á stað þar sem ég saknaði sjálfrar mín eins 

og ég hafði verið fyrir slysið og ég saknaði sambandsins sem ég hafði haft við minn 

æðri mátt. Það var þá sem ég tók ákvörðun um að láta langþráðan draum rætast og fara í 

guðfræði við Háskóla Íslands. Eitt námskeiðanna fjallaði um trúarlífssálfræði en þar var 

komið inn á persónu- og trúarlífsþroskakenningar. Ég sá sterk líkindi með þessum 

kenningum og því sem ég hafði lært um meðvirkni. Við þessa uppgötvun langaði mig til 

þess að skoða betur það sem kallast á í þessum fræðum.  

Meðvirkni er þekkt hugtak í íslensku samfélagi en virðist þó vera mörgum 

torskilið. Margir velta því fyrir sér hvað meðvirkni er. Í starfi mínu sem ráðgjafi, síðustu 

12 árin, hef ég rekið mig á að langflestir sem til mín leita eru að fást við það sem ég 

kalla meðvirknieinkenni. Oftar en ekki vegna vanlíðanar tengdri erfiðri hegðun, 

samskiptavanda, fíkn eða geðrænum veikindum.  

Einkenni og samskiptamynstur skjólstæðinga minna voru flest sams konar þó 

þau væru mjög ólík. Mynstur sem ég þekki einnig hjá sjálfri mér. Ég fékk sérstakan 

áhuga á því að skoða þessi einkenni frekar og finna leiðir til þess að hjálpa þeim sem til 

mín leita til að öðlast betri lífsskilyrði. Þannig að meðvirkni er og hefur verið mjög 

ofarlega í huga mér. 

Með þessari ritgerð vonast ég til þess að varpa ljósi á hvað meðvirkni er, hvaðan 

hún kemur, áhrif hennar á líf fólks, hvernig hún birtist og hvernig er hægt að bregðast 

við henni. Ég vil einnig skoða hvernig er háttað tengingu á milli bata frá meðvirkni og 

kenningum um persónu- og trúarþroska. Ég á mér þann draum að meðferðaraðilar átti 

sig á mikilvægi þess að vinna með eigin meðvirkni og geti þar með hjálpað öðrum til 

þess líka. Umfram allt vonast ég til þess að ná til þeirra sem lesa þessa ritgerð á 

persónulegan hátt og gefa lesendum tækifæri á því að skoða sjálfa sig með því að spegla 

sig og líf sitt í viðfangsefninu.  

Rannsóknarspurning ritgerðarinnar er eftirfarandi: Hvernig hafa skjólstæðingar 

mínir unnið með meðvirkni sína og hvernig tengist sú úrvinnsla kenningum um 

persónu- og trúarþroska? Einnig vil ég líta til þess hvort að þessir einstaklingar starfi 

með fólk og þá hvort þeir telji sjálfsvinnu sína mikilvæga í því samhengi. 

Ég mun leitast við að svara ofantöldum spurningum með því að skoða kenningar 

Piu Mellody um meðvirkni og kenningar James Fowlers um trúarþroska, ásamt því að 

taka viðtöl við fólk sem þekkir meðvirkni af eigin raun. Aðferðafræðin sem ég mun 

notast við er eigindleg, tilfellarannsókn (e. case study research).  

Ég valdi sjö manneskjur sem hafa leitað til mín vegna fíknar eða meðvirkni og 

óskaði eftir því að fá að taka við þær viðtöl sem sett yrðu fram undir nafnleynd. Ég 

leitaðist við að finna ólíka einstaklinga og valdi bæði konur og karla á öllum aldri, nánar 

tiltekið frá þrítugsaldri að sjötugsaldri. Ég tók um klukkustundarlangt viðtal við hvert og 

eitt, þar sem þau kynntu sig, sögðu sögu sína, lýstu meðvirknieinkennum sínum og 

batanum frá þeim. Einnig spurði ég þau beint um persónuþroska og trúarþroska þeirra. 

Aðferðinni er lýst betur í næsta kafla. 

1. Aðferðafræðin 

Fyrir viðtölin útbjó ég spurningalista sem ég hafði fyrir framan mig í viðtölunum en þar 

leitaðist ég við að leyfa viðmælendum mínum að tala án þess að ég gripi inn í flæðandi 

orðræðu þeirra. Ástæða þess að ég vildi sem minnst spyrja er að í frásögnum þeirra eru 

viðkvæmar upplýsingar og djúpar tilfinningar. Með virkri hlustun merkti ég við þau 

svör sem komu fram án þess að ég spyrði viðmælendur mína beint og leiddi síðan 

áframhaldandi frásögn þeirra með því að spyrja þeirra spurninga sem eftir voru.
1
 

Áður en ég gat hafist handa þurfti ég að skoða lög og reglur um persónuvernd,
2
 

erfðavenjur 12 spora samtakanna,
3
 siðareglur ráðgjafa

4
 og hvort að aðferðafræðin leyfði 

svo persónulega nálgun sem ég hugðist fara í þessu verkefni. Erfðavenjurnar fjalla 

meðal annars um nafnleynd. Siðareglur ráðgjafa innihalda ákvæði um samskipti við 

skjólstæðinga innan og utan meðferðar. Lög Persónuverndar eru skýr hvað varðar 

upplýsingar fyrir þátttakendur, nálgun persónugagna og meðferð þeirra. Lög 

Persónuverndar koma til dæmis ekki í veg fyrir nafngreiningu þátttakenda.
5
 Til 

skoðunar á aðferðafræðinni notaðist ég við Handbók í aðferðafræði og rannsóknum í 

heilbrigðisvísindum.  

Í handbókinni kemur fram að viðtöl eru ein af mikilvægustu gagnasöfnunar–

aðferðum í rannsóknum í heilbrigðisvísindum og eiga þau vel við þar sem skoðuð er 

reynsla fólks af sjúkdómum, meðferð, samskiptum og öðru afmörkuðu úr reynsluheimi 

fólks. Í flestum eigindlegum rannsóknum er gengið út frá því að þekking sé 

sameiginlegur skilningur sem þróist í samskiptum fólks, bæði hjá rannsakanda og 

þátttakendum. Skynjun á raunveruleikanum er byggð á túlkun sem er síbreytileg.
6
  

                                                           
1
 Til þess að undirbúa rannsókn sem þessa þarf að taka nokkur skref og lýsi ég þeim hér að litlu leyti. Það 

má lesa nánar um skrefin í Handbók í aðferðarfræði og rannsóknum í heilbrigðisvísindum, þar sem 

Rúnar Helgi Andrason fjallar um „Tilfellarannsóknir“ á bls. 281-294. Einnig má lesa í handbókinni um 

mikilvægi virkrar hlustunar í umfjöllun Sigríðar Halldórsdóttur, „Vancouver-skólinn í fyrirbærafræði“, 

á bls. 253. 
2
 „Lög um persónuvernd og meðferð persónuupplýsinga“, Althingi.is, 2013. Tekið þann 12.10 2013 af 

www.althingi.is/lagas/nuna/2000077.html 
3
 „Þjónustuhandbók AA-samtakanna á Íslandi“, aa.is, 2012, bls. 5. Tekið þann 12.10 2013 af 

http://www.aa.is/File/Handbok%2012mai12.pdf 
4
 Notast var við Siðareglur vímuefnaráðgjafa frá Icelandic Certification Board for Alcoholism and 

Prevention Professionals (ICBAPP). Þær er hægt að nálgast hjá Stefáni Jóhannssyni, Sigurlínu 

Davíðsdóttur og Árna Einarssyni sjá http://icrcaoda.wordpress.com/2010/11/23/nbrcb/ 
5
 Lög um persónuvernd og meðferð persónuupplýsinga. 

6
 Helga Jónsdóttir, „Viðtöl sem gagnasöfnunaraðferð“, Handbók í aðferðarfræði og rannsóknum í 

heilbrigðisvísindum, ritstj. Sigríður Halldórsdóttir og Kristján Kristjánsson, Akureyri: Háskólinn á 

Akureyri, 2003, bls. 67-84, hér bls. 67. 

Það eru fjögur meginatriði sem liggja til grundvallar þeim siðareglum sem gilda 

um vísindarannsóknir: Virðing, skaðleysi, velgjörðir og réttlæti. Það er ávallt matsatriði 

hvaða regla vegur þyngst við tilteknar aðstæður. Löng hefð er þó fyrir því að 

skaðleysisreglan hafi forgang fram yfir hinar.
7
 Við rannsókn, eins og hér er gerð, þurfa 

þátttakendur að gefa upplýst samþykki og fá vitneskju um í hverju þátttaka þeirra felst 

og hvernig upplýsingar um þá eru birtar. Einnig þarf rannsakandi að vera á varðbergi 

gagnvart því að koma af stað tilfinningalegu róti sem hann ræður ekki við, sem og að 

viðtalið taki ekki skaðvænlega stefnu fyrir þátttakandann en þar vinnur nafnleysið með 

rannsókninni.
8
  

Aðferðafræðin býður upp á mjög persónulega nálgun, þar sem hver einstaklingur 

sér heiminn með sínum augum en sýn hans mótast af fyrri reynslu hans og eigin túlkun 

á þeirri reynslu. Það hefur svo áhrif á það hvernig einstaklingurinn upplifir heiminn og 

hvernig hann velur að lifa sínu lífi. Til þess að eiga möguleika á að skilja þá upplifun 

þarf rannsakandinn að eiga í samræðum við hvern og einn þátttakanda á persónulegan 

hátt. Hver þátttakandi verður meðrannsakandi, dýrmætur einstaklingur sem líta þarf til 

með virðingu, hlýju og hógværð. Rannsakandinn verður að mynda tengsl við 

meðrannsakandann. Hann þarf einnig að vera opinn, næmur og tilbúinn til að víkka 

sjóndeildarhring sinn með því að vera opinn fyrir sýn annarra. Hann þarf að átta sig á 

fyrirframmótuðum hugmyndum sínum svo þær hafi ekki heftandi áhrif á framvindu 

rannsóknarinnar.
9
  

Sjálfsgagnrýni rannsakandans og geta til að aðskilja sig frá eigin verkum þarf að 

skila sér allt til loka úrvinnsluferlisins. Því er mikilvægt að rannsakandinn kynni sig 

fyrir lesendum, persóna hans og reynsla hafa áhrif á allt rannsóknarferlið.
10

  

Við úrvinnslu viðtalanna og túlkun þeirra þarf að taka tillit til þess að ég sem 

persóna vinn út frá minni skynjun, reynslu og þekkingu. Þar sem ég er eini 

rannsakandinn má segja að áhrif mín á viðfangsefnið og niðurstöðurnar séu að einhverju 

leyti þau sömu á alla þátttakendur. Sumir þeirra hafa verið hjá mér lengi í viðtölum og 

                                                           
7
 Sigurður Kristinsson, „Siðfræði rannsókna og siðanefndir“, Handbók í aðferðarfræði og rannsóknum í 

heilbrigðisvísindum, ritstj. Sigríður Halldórsdóttir og Kristján Kristjánsson, Akureyri: Háskólinn á 

Akureyri, 2003, bls. 161-180, hér bls. 165. 
8
 Sama heimild, bls. 172-173. 

9
 Sigríður Halldórsdóttir, „Vancouver-skólinn í fyrirbærafræði“, Handbók í aðferðarfræði og rannsóknum 

í heilbrigðisvísindum, ritstj. Sigríður Halldórsdóttir og Kristján Kristjánsson, Akureyri: Háskólinn á 

Akureyri, 2003, bls. 249-266, hér bls. 249-250, 254. 
10

 Sama heimild, bls. 253-254, 257, 260. 

því heyrt mig tala ítrekað um kenningarnar sem ég vinn með hér í þessu verkefni. Öllum 

mínum viðmælendum er kunnugt um að ég er í guðfræðinámi svo að það gæti einnig 

haft sín áhrif.  

Eins og fram kemur í frásögn minni fremst í innganginum, þá er ég manneskja 

sem hef upplifað áföll, trúartogstreitu og sársauka og hef þurft að takast á við eigin 

meðvirkni. Þessi reynsla hefur gefið mér innsæi og skilning sem ég tel að nýtist 

skjólstæðingum mínum vel. Á sama tíma og ég sé að starf mitt ýtir undir eigin 

sjálfsvinnu og bata. Það liggur því vel við að hafa sérstakan kafla þar sem ég segi frá 

sjálfri mér og byrja verkið á því að fjalla um hinn særða heilara. 

2. Kenningar 

2.1. Særður heilari 

Árið 1951 notaði Carl Gustav Jung (1875-1961) fyrst hugtakið wounded healer
11

 sem er 

þýtt hér sem „særður heilari“. Hann notaði hugtakið til þess að lýsa ákveðnu inntaki í 

sambandinu á milli greinanda og skjólstæðings hans en þessa gagnvirkni sagði hann 

jafn hættulega og hún væri nauðsynleg.
12

  

Samkvæmt Jung felst meirihluti allra virkra meðferða í rannsókn læknisins á 

sjálfum sér. Það er sem sé hans eigin sársauki sem er mælikvarðinn á getu hans til þess 

að lækna eða heila aðra.
13

 Hann getur því aðeins vonast til þess að heila það í öðrum, 

sem hann hefur gert heilt í sjálfum sér.
14

 Til frekari útskýringa benti Jung á erkitýpuna 

Keiron, úr grískri goðafræði, sem var góður læknir. Keiron særðist óvart ólæknandi sári 

en lét það ekki stöðva sig í því að hjálpa öðrum. Þar með varð hann ímynd hins mikla 

heilara sem gat læknað alla nema sjálfan sig.
15

  

Í Jesaja er þjónusta Krists sett fram sem saga hins þjáða þjóns en það eru 

þjáningar hans sem bjarga öðrum (Jes 53.5).
16

 Prestum hefur oft verið líkt við Krist en 

ímynd þeirra er fjölbreytt. Ein ímyndin er að presturinn sé blíður við þá sem minna 

mega sín og að hann fórni sér til þess að bjarga þeim sem á þurfa að halda. Presturinn er 

settur upp sem særður heilari sem hjálpar með því að taka áhættu.  

Önnur ímynd er að presturinn sé læknir sálarinnar en hann gat komið fram sem 

föðurlegur skriftarprestur. Hugsunin er sú að hann kemur fram í mannlegu varnarleysi 

og vanmætti sem farvegur lækningarmáttar Guðs. Áherslan er sú að sem kristinn 

einstaklingur viðurkennir hann veikleika sinn og getur því sýnt hluttekningu sem særður 

heilari.
17

 Jung heldur því fram að ef manneskja ætlar að verða annarri mannveru að 

gagni, þá þurfi hún að gangast við sjálfri sér. Hún þarf að þora og vera viljug til þess að 

                                                           
11

 C. G. Jung, „Fundamental Questions of psychotherapy“, The Collected Works of C. G. Jung, ritstj. Sir 

Herbert Read, Michael Fordham og Gerhard Adler, Princeton NJ: Princeton University Press, 1966, bls. 

111-125, hér bls. 116. 
12

 Liz Burns, Literature and Therapy, London: Karnac Books Ltd., 2009, bls. 126. 
13

 Anthony Stevens, Jung, Toronto: Oxford University Press, 1994, bls. 110. 
14

 C. G. Jung, „Fundamental Questions of psychotherapy“, bls. 116. 
15

 Galia Benziman, Ruth Kannai og Ayesha Ahmad, The Wounded Healer as Cultural Archetype, 

CLCWeb, 2012, bls. 2-3. Purdue, vol. 14. Purdue University Press. Tekið þann 12.12 2013 af 

http://docs.lib.purdue.edu/clcweb/vol14/iss1/11 
16

 Biblían, Reykjavík: Hið íslenska Biblíufélag, JPV útgáfa, 2007, bls. 927. 
17

 B. W. Grant, Dictionary of Pastoral Care And Counseling, ritstj. Hunter Rodney J. o.fl., Nashville: 

Abingdon Press, 1990, bls, 828. 

horfast í augu við eigin sár, eigin bresti og veikleika en aðeins þannig öðlast hún það 

hlutlausa raunsæi sem þarf til.
18

  

Í bók sinni The Pastor segir prófessor Gordon W. Lathrop að prestar þurfi að 

vera áreiðanlegir og þá einna helst í persónulegu samtali við þá sem þeir þjóna. Slíkur 

áreiðanleiki kallar á að presturinn sé til staðar að því leyti að hann stundi virka hlustun 

og þekki veikleika sína og mörk.  

Lathrop telur að fólk sem leitar til presta í vandræðum sínum sé ekki einungis að 

leita til þeirra af því að það sjái eitthvað aðlaðandi í persónu prestsins heldur líka af því 

það er að leita Guðs. Presturinn er þar með tákn og þarf bæði að gangast við og sinna 

því hlutverki. Hann þarf að því leyti að draga persónu sína til baka frammi fyrir Guði og 

skapa með því öruggt rými fyrir aðra. Í slíkum aðstæðum þarf presturinn að hafa stjórn 

á því hvað hann setur fram og hver viðbrögð hans eru. Lathrop leggur áherslu á það að 

presturinn þekki sjálfan sig og takmök sín, að hann setji sig ekki fram sem Guð í eigin 

lífi né annarra. Þannig að þegar hann er til staðar sé hann þar heill og gefi af sér það sem 

hann hefur að gefa svo að þjónustan verði sem best.
19

 

Kaþólski presturinn Henri Nouwen
20

 (1932-1996) skrifaði grein til þess að vekja 

presta til umhugsunar um hugtakið „særður heilari“. Hann segir að flestir sem leita til 

presta séu að leita eftir sálgæslu eða ráðgjöf í erfiðum málum, oftast fólk sem er að fást 

við veikindi, sársauka eða sorg. Það verður þá hlutverk prestsins að vera til staðar og 

mæta þeim sem hann þjónar af heilindum.
21

 Þar sem presturinn er mannlegur er hann 

einnig að fást við sína erfiðleika og sín sár. Starf prestsins felur í sér mikil og náin 

samskipti, þar sem hann er stöðugt í tengingu við eigin tilfinningar og sár en þau hafa 

áhrif á öll hans sambönd.
22

 

Gömul og ný sár eða sársaukasaga skapar hluttekningu á milli þess sem á söguna 

og þess sem heyrir. Þannig geta sár orðið að uppsprettu lækninga. Hinir sjúku og þjáðu 

geta orðið græðarar aðeins með því að deila sögu sinni. Það er því mikilvægt að prestar 

átti sig á þeirri ábyrgð sem fylgir því að vera umönnunaraðili og að þeir séu meðvitaðir 

                                                           
18

 C. G. Jung, „Að gangast við sjálfum sér“, Kirkjuritið, 5. tbl./1962, ritstj. Gunnar Árnason/Lauslega þýtt 

Úlfur Ragnarsson, bls. 163-164. 
19

 Gordon W. Lathrop, The Pastor. A Spirituality, Minneapolis: Fortress Press, 2006, bls. 89. 
20

 Hollenskur prestur sem hefur skrifað yfir 39 bækur um andleg málefni. 
21

 Þetta getur átt við um alla meðferðaraðila, lækna, geðlækna, sálfræðinga, ráðgjafa o.s.frv. 
22

 Henri J. M Nouwen, „The Paradox of Being a Wounded Healer“, Henri J.M. Nouwen´s Contribution to 

Pastoral Theology, 2010. Tekið þann 14.12 2013 af 

http://www.hts.org.za/index.php/HTS/article/viewFile/861/968 

um þetta ferli og nýti sér það til góðs fyrir skjólstæðinga sína. Ábyrgðin felst meðal 

annars í því að taka sár sín alvarlega og skoða vel hvaða áhrif þau hafa við allar 

mögulegar aðstæður. Jafnvel þó prestar líti sár sín neikvæðum augum og skorti getu til 

þess að takast á við þau, geta sárin ýtt undir lækningu í þeirra eigin lífi og hjá þeim sem 

þeir þjóna.
23

 

Jung telur að alvöru lækning geti aðeins átt sér stað ef sjúklingurinn kemst í 

snertingu við sinn innri græðara. Til þess að það geti orðið þarf heilarinn að vera á 

varðbergi gagnvart eigin varnarháttum en það byggir á því að meðferðaraðilinn sé í 

tengslum við sín eigin sár.  

Árangur meðferðarinnar fer því eftir sjálfsþekkingu meðferðaraðilans. Sár 

græðarans greiðir fyrir lækningu. Jung tekur þó fram að sjálfsyfirhafning skerði þann 

árangur. Hann telur mikilvægt að samband á milli meðferðaraðila og skjólstæðings sé 

samband á milli jafningja, þar sem meðferðaraðilinn setur sig ekki yfir á hærri, 

fræðilegan, hlutlausan stall. Aðeins særður læknir læknar, segir hann.
24

  

En það þarf meira til en góðan meðferðaraðila. Fáar manneskjur geta farið í 

gegnum lífið án þess að mæta erfiðum kringumstæðum. Kringumstæður geta verið 

misalvarlegar og hægt er að vinna með þær, ýmist með því að mæta því sem ber að, 

flýja aðstæður eða sjá til þess með ýmsum hætti að þær endurtaki sig ekki.
25

 

Einstaklingurinn þarf að búa yfir hæfni til þess að takast á við streituna sem myndast í 

slíkum kringumstæðum. Þar kemur innbyggt varnarkerfi mannsins að góðum notum. 

2.2. Að kópa 

Manneskjan bregst við streitu með bæði líkamlegum og andlegum viðbrögðum. 

„Kóping“
26

 er viðbragð sem er flókið og fjölbreytt og hefur áhrif á viðkomandi 

einstakling, jafnt tilfinningalega, félagslega og líkamlega. Nútímarannsóknir á kóping 

tengjast vinnu Roberts Lazarus sem birt var í Physical stress and the coping process 

árið 1966.  

                                                           
23

 Henri J. M Nouwen, „The Paradox of Being a Wounded Healer“. 
24

 Sama heimild. 
25

 Antoon Geels og Owe Wikström, Den religiösa människan, Psykologiska perspektiv, Stockholm: 

Författarna och Bokförlaget Plus Ultra Tryckning, 1996, bls. 352. 
26

 Mér hefur gengið illa að finna íslenskt orð yfir enska hugtakið coping. En ég tel að oft sé hægt að þýða 

það sem „bjargráð“, „að lifa af“, „meðhöndla“, „ná tökum á“, „að takast á við“ eða „að komast í 

gegnum“ og ég mun notast við þessar þýðingar ásamt því að tala um „að kópa“. Ég hef valið að skrifa 

orðið svona og mun ekki setja það í gæsalappir héðan í frá. 

Lazarus skoðaði kóping út frá viðbragðsmynstri hjá fólki. Hann skoðaði hvernig 

vandamál í daglegu lífi geta valdið streitu og hvernig unnið er með hana. Hann vakti 

athygli á tveimur ólíkum hliðum andlegrar streitu. Önnur hliðin snýr að því að 

manneskjan getur ákveðið hversu mikilli streitu kringumstæður valda henni. Þannig 

hafa sömu kringumstæður mismikil áhrif á fólk. Eins geta svipuð viðbrögð haft ólíka 

þýðingu fyrir ólíkar manneskjur. Hin hliðin snýr að því hvort einstaklingurinn trúi því 

að hann geti ráðið við þann vanda sem hann glímir við.
27

 

Á síðustu áratugum hefur það verið skoðað hvaða áhrif trú hefur á kópingferlið. 

Innan sálfræðinnar er talið að manneskjan snúi sér til trúar til þess að fá hjálp og að 

vinna úr streituvaldandi aðstæðum. Trúin er algengur griðastaður manneskjunnar þegar 

hún upplifir sig vanmáttuga gagnvart innri eða ytri aðstæðum; gefst upp fyrir 

neikvæðum félagslegum áhrifum eða leitar tilgangs og hins heilaga í lífinu. Þannig getur 

trúin verið þýðingarmikill þáttur í lausnum á vandamálum einstaklinga og samfélaga. 

Kenneth Pargament
28

 segir mikilvægt að rannsaka trúarsálfræði til að skilja 

kópingferlið. Hann heldur því fram að margir hafi trúarlegan grunn sem verði virkur 

þegar vandamál steðja að en trúarlífið gefi manneskjunni tækifæri til að ná tökum á því 

sem er óskiljanlegt í gegnum fyrirbæri eins og trú og kærleik.
29

  

Trúin getur veitt styrk í kringumstæðum þegar manneskjan upplifir sig 

hjálparvana. Hún myndar einnig félagsskap; hóp fólks sem deilir hefðum og helgisiðum 

trúarinnar. Spurningar um lífið og dauðann móta oft tilveru manna og því segir 

Pargament óhjákvæmilegt að aðstæður eins og fæðing, sjúkdómar, ólukka, dauði og 

hvers konar örvænting tengist trú. Trú má nota sem viðbragð við slíkum aðstæðum. Trú 

og kóping hafa verið sett fram sitt í hvoru lagi til að sýna fram á að þau séu ekki eitt og 

hið sama en bæði bjóða upp á leiðir til að takast á við aðstæður sem virðast 

óviðráðanlegar. Það ber að hafa í huga að trúin inniheldur meira en kóping og kóping 

innifelur ekki endilega trú.
30

 Það má því velta fyrir sér hvað það er sem veldur því að 

sumir leita í trú en aðrir ekki. 

                                                           
27

 Antoon Geels og Owe Wikström, Den religiösa människan, bls. 352-353. 
28

 Bandarískur trúarlífssálfræðingur, einnig þekktur fyrir umfjöllun um trú og kóping á sviði 

þekkingarsálfræðinnar.  
29

 Antoon Geels og Owe Wikström, Den religiösa människan, bls. 354-355, 358-359, 363. 
30

 Sama heimild, bls. 354-355, 358-359, 363. 

2.3. Tileinkunarkenningin  

Samkvæmt Antoon Geels og Owe Wikstöm gengur tileinkunarkenningin út frá þörf 

mannsins til að skilja heiminn og hafa stjórn á honum. Sem sé túlkun einstaklingsins á 

eigin upplifun og hegðun. Hluti kenningarinnar snertir þörf mannsins fyrir tilgang. Það 

eru nokkrir þættir sem gera það að verkum að tileinkunarferill hefst: Þörfin til að stjórna 

lífi annarra sem eru í ógnandi aðstæðum, þörfin til að stjórna hættulegum eða nýjum 

aðstæðum og svo þörfin til að vernda sjálfan sig. Þessir þættir tengjast allir innbyrðis. 

Með þessa þætti sem útgangspunkt er hægt að líta svo á að orsök atburða sé að finna hjá 

einstaklingnum sjálfum, einhverjum öðrum, Guði eða öðru afli.
31

 

Það eru nokkrir þættir sem hafa áhrif á það hvort einstaklingur velur trúarlega 

túlkun fremur en veraldlega. Í fyrsta lagi hvort atburðir gerast vegna aðstæðna og í öðru 

lagi hvort að atburðir eigi sér stað fyrir það hver einstaklingurinn er. Það hvort 

einstaklingurinn er virkur í trúarlegu starfi eða ekki, getur haft áhrif á bæði val hans og 

túlkun. Einnig hvort trúuð manneskja er nálæg þegar atburðurinn á sér stað. Þessir 

þættir auka líkurnar á því að einstaklingurinn velji trúarlegan skilning og túlkun á því 

sem hann upplifir.
32

 

Þegar fólk lendir í slysum eins og náttúruhamförum vakna spurningarnar: „Af 

hverju ég?“ Trúarleg túlkun myndi þá vera sú að atburðurinn væri tileinkaður Guði: 

„Þetta er vilji Guðs.“ Eins getur það hvort að atburðurinn hefur jákvæðar eða neikvæðar 

afleiðingar haft áhrif á trúarlegt viðhorf. Viðmót við neikvæðum afleiðingum gæti þá 

verið: „Guð var að kenna mér.“ Guðsmyndin er þá sú að Guð sé réttvís og þegar slæmir 

atburðir henda þá sé það jákvætt án þess að manneskjan átti sig á því í hverju það 

liggur.
33

 

Trúarleg túlkun á óhappi eða happi getur birst í viðhorfinu: „Það var komið að 

þér“ eða „Guð sér um sína“. Val á trúarlegri eða veraldlegri túlkun getur legið í því 

hvort að atburðurinn er pólitískur, félagslegur, samfélagslegur, læknisfræðilegur eða 

óskiljanlegur. Til dæmis er algengara að fólk tileinki Guði sjúkdóma heldur en tjón, 

enda er algengara að fólk telji sig vanmáttugt gagnvart veikindum. Tjón, til dæmis eftir 

                                                           
31

 Antoon Geels og Owe Wikström, Den religiösa människan, bls. 66. 
32

 Sama heimild, bls. 66. 
33

 Sama heimild, bls. 67. 

bílslys, gæti verið rakið til mannlegra mistaka og þá er hægt að setja afleiðingarnar í 

hendur lækna.
34

 

Orðaforði með trúarlegar tengingar, bakgrunnur eins og trúarlegt uppeldi og 

persónuleg viðhorf, eru þættir sem hafa áhrif á þetta val. Það er algengara að fólk trúi 

því að þegar eitthvað gerist sé ástæða fyrir því, fæstir trúa á tilviljanir. Þetta hefur 

líklega með það að gera að fólk óttast hjálparleysi og enginn vill verða fórnarlamb 

utanaðkomandi afla eða aðstæðna.
35

 

Með þetta sjónarhorn í huga og ef litið er til sögu og menningar virðast 

langflestir hafa einhverja tengingu við trú, þó um sé að ræða fjölbreytt trúarbrögð. Orð 

leiðbeinanda míns, Pétur Péturssonar,
36

 undirstrika þetta þegar hann segir: 

Trúin er að mati margra fræðimanna samofin sjálfsmynd sérhvers einstaklings 

og kemst enginn hjá því að glíma við ýtrustu spurningar mannsins um 

þjáninguna, réttlætið og dauðann á lífsleiðinni, allra síst þegar staðið er á 

tímamótum. Þess vegna er nauðsynlegt að fagaðilar hafi grundvallarþekkingu á 

helstu birtingarmyndum trúarinnar og geti auðsýnt viðeigandi nærgætni og 

dómgreind þegar hana ber á góma.
37

 

Orðaforði, samskipti og uppeldi, allt hefur þetta áhrif á einstaklinginn. Hvað þá 

heldur ofbeldi, veikindi, eiturlyfjaneysla eða vanræksla. Sem leiðir hugann að næsta 

kafla en hann fjallar um meðvirkni. 

2.4. Meðvirkni 

Í þessari rannsókn er litið til framlags Piu Mellody
38

 um meðvirkni. Hún hefur unnið 

sem meðferðaraðili á meðferðarstöðinni The Meadows um langt árabil. Þar rannsakaði 

hún skjólstæðinga stöðvarinnar með það í huga að finna sameiginleg einkenni þeirra 

sem höfðu búið við vanrækslu eða misnotkun sem börn. Hún segir: 

                                                           
34

 Antoon Geels og Owe Wikström, Den religiösa människan, bls. 67. 
35

 Sama heimild, bls. 67. 
36

 Leiðbeinandi minn er Pétur Pétursson, prófessor við Guðfræði- og trúarbragðafræðideild Háskóla 

Íslands.  
37

 Pétur Pétursson og Bjarni Randver Sigurvinsson, „Trú og meðferð“, Trú.is, 2007. Tekið þann 14.12 

2013 af http://tru.is/pistlar/2007/01/tru-og-medferd 
38

 Mellody er hjúkrunarfræðingur, löggiltur fíkniráðgjafi og einn færasti meðvirkniráðgjafi 

Bandaríkjanna. Hún hefur starfað sem meðferðaraðili hjá mjög virtri meðferðarstöð þar í landi í yfir 20 

ár en þar sér hún einnig um að þjálfa og leiðbeina starfsfólki stöðvarinnar. Mellody hefur einnig haldið 

námskeið til að þjálfa og kenna meðferðaraðilum víðs vegar að úr heiminum. 

Ég hafði nægilega þekkingu á sálfræði og meðferð og nægilegan bata í AA
39

 til 

þess að átta mig á að sársaukafull reynsla æskunnar var sameiginlegur pyttur í 

fíkni-
40

 og annars konar óreglufjölskyldum. Ég ákvað að taka viðtöl við alla 

skjólstæðinga The Meadows sem höfðu verið misnotaðir í æsku og fjalla 

sérstaklega um misnotkun þeirra og aðsteðjandi vanda til að rannsaka hvort ég 

gæti fundið út hvaða áhrif þetta hafði á þau.
41

 

Þegar Mellody fór að vinna með þessa einstaklinga sem hún nefnir, sá hún 

tengingu á milli misnotkunar og erfiðra einkenna sem voru eins og hennar eigin. Þessi 

einkenni eru nú kölluð meðvirknieinkenni. Vert er að taka fram að þegar Mellody talar 

um misnotkun á hún við þá reynslu barnsins
42

 sem er ekki nærandi
43

 fyrir barnið. Hún 

notar orðin „óregla“
44

 og „vanræksla“
45

 til jafns við hugtakið „misnotkun“ en það er 

hægt að misnota börn tilfinningalega, vitsmunalega og andlega.
46

  

Mellody heldur því fram að þetta mein dafni í menningu okkar og að enn séum 

við svo stutt á veg komin að flestir meðferðaraðilar hafi hvorki getu né kunnáttu til þess 

að tala um eða fást við meðvirknieinkennin.
47

 Hún hefur þó fundið klíníska lýsingu á 

veikindunum sem hefur nú þegar hjálpað hundruðum einstaklinga í að byrja ferð sína í 

átt til bata.
48

 

2.4.1. Hugtakið og sjúkdómurinn 

Enginn veit með vissu hvaðan hugtakið meðvirkni kemur. Því er almennt haldið fram að 

það hafi þróast út frá enska hugtakinu co-alcoholic sem var notað yfir þá sem voru 

helstu stuðningsaðilar
49

 alkóhólistans eða fíkilsins. Einkenni hins meðvirka voru því í 

byrjun talin vera tilkomin vegna streitunnar sem fólk lifir við ef það býr með alkóhólista 

                                                           
39

 AA er skammstöfun á Alcoholics Anonymous sem eru 12 spora samtök fyrir alkóhólista. 
40

 Enska orðið er addictive. 
41

 Pia Mellody, Andrea Wells og J. Keith Miller, Facing Codependence. What It Is, Where It Comes 

From, How It Sabotages Our Lives, San Fransisco: Harper Collins Publishers, 1989, bls. xxiii-xxiv. Þýtt 

af höfundi ritgerðar. 
42

 Þá frá fæðingu fram að 17 ára aldri. 
43

 Hér er átt við tilfinningalega eða andlega nærandi fyrir barnið. 
44

 Enska orðið dysfunctional sem ég þýði ýmist sem „óreglu“, „vanvirkni“, „vanhæfni“ eða „óheilbrigði“. 
45

 Enskan er; less than nurturing, sem ég þýði sem „vanrækslu“, „lítt nærandi“, „að vera vannærð“ eða 

sem „skort“. 
46

 Pia Mellody, Facing Codependence, bls. xxiii, xxvii-xxviii. 
47

 Sama heimild, bls. xxiii-xxviii. 
48

 Sama heimild, bls. xxiii-xxviii. 
49

 Stuðningsaðili er oftast sá sem er nánastur alkóhólistanum. Það getur verið vinur eða 

fjölskyldumeðlimur. 

eða fíkli. Það kom í ljós að þegar alkóhólistinn hætti að drekka, þá lagaðist hinn 

meðvirki ekki og varð jafnvel verri af einkennum sínum.
50

  

Þegar fagfólk fór síðar að rýna í einkennin og orsök þeirra, kom í ljós að þau 

geta orsakað fíkn. Einnig var það óhrekjanlegt að meðvirknieinkenni fundust ekki 

eingöngu hjá fólki sem ólst upp með eða bjó við alkóhólisma eða fíkn. Það virtist vera 

nóg að hafa alist upp við vanvirkt fjölskyldukerfi eða með foreldri sem vanrækti eða 

misnotaði barnið. Mellody kýs að nota enska hugtakið „disease“, þ.e. „sjúkdómur“, 

„mein“ eða „veikindi“ til að lýsa meðvirkninni. Hún segir meðvirkni ekki veikindi í 

líkingu við flensu eða niðurgang, heldur mun frekar eins og sykursýki. Lækningin er 

ekki fljótvirk heldur þarf hinn meðvirki stöðugt að viðhalda bata sínum eins og hinn 

sykursjúki.
51

 

Geðlæknirinn Timmen Cermak segir í bók sinni Diagnosing and Treating 

Codependence að fagfólk innan geðsviðsins hafi reynt að meðhöndla meðvirknieinkenni 

af fagmennsku og fágun en þar sem meðvirkni hefur enn ekki verið viðurkennd sem 

sjúkdómur er hún oft ranglega greind. Meðvirklar
52

 eru þá greindir með kvíða, 

þunglyndi, geðhrifapersónuleikaröskun eða hæðispersónuleikaröskun.
53

 Þetta segir hann 

afleitt, enda þurfi að meðhöndla meðvirkni á svipaðan hátt og sams konar 

persónuleikaraskanir.
54

 

Ólíkt flestum uppgötvunum um nýja sjúkdóma á geðsviðinu birtist meðvirkni 

fyrst á sviði efnaháðra sjúkdóma og fluttist síðar yfir á svið andlegra sjúkdóma. 

Fagmenn á sviði efnafíknar
55

 hafa einbeitt sér að grasrótinni, praktískum nálgunum á 

meðferð sem ekki er endilega nátengd akademískum aðferðum eða kenningum á sviði 

læknisfræði. Vegna þessarar praktísku nálgunar hefur lítið verið lagt í það að aðlaga 

þessar markverðu uppgötvanir og aðferðafræði eða hugmyndafræði varðandi meðvirkni 

að tungumáli eða formgerð hinnar akademísku sálfræði.
56

  

Enn í dag hefur meðvirkni ekki fengið sinn stað innan DSM-5.
57

 Mellody segir 

meðvirknina virka eins og sjúkdóm, hvort sem hún ber þann merkimiða eða ekki, og 

hún hvetur meðferðaraðila til þess að hafa það í huga. Cermak orðar þetta svona: 

„Miðað við það sem við höfum lært, þá virðist hún passa við sjúkdómslýsingar 

(greinileg einkenni sem eru fyrirsjáanleg, stigvaxandi og hamlandi).“
58

 

Meðvirkni og tenging hennar við áföll í æsku er margslungið viðfangsefni. 

Vegna erfiðrar reynslu í æsku er fullorðinn meðvirkill vanþroska og skortir getu til að 

lifa innihalds- og tilgangsríku lífi. Tvö lykilatriði í lífi persónunnar endurspegla 

meðvirkni; sambandið við sjálfið og samböndin við aðra. Mellody telur að sambandið 

við sjálfið sé mikilvægast, þegar fólk ber virðingu fyrir sjálfu sér á það í betri 

samböndum við aðra.
59

 

2.4.2. Hvaðan kemur meðvirkni? 

Meðvirkni felur í sér vanþroska sem á rætur sínar að rekja til áfalla í æsku. Meðvirkir 

einstaklingar eru það vanþroska að það hefur íþyngjandi áhrif á líf þeirra. 

Sjúkdómsferlið er óhugnanleg þróun sem innifelur keðjuverkandi einkenni. Mellody 

kallar þessi sérkenni meðvirkninnar kjarnaeinkenni.
60

  

Þó að enginn muni eftir fyrstu tveimur til þremur árunum eru þau mikilvægasta 

þroskaskeið ævinnar. Þá er heilinn í örustum vexti og galopinn fyrir áhrifum 

umhverfisins. Þess vegna hefur viðmót foreldra og annarra sem annast barn bein 

áhrif á sjálfsmynd og tengsl þess við aðra um ókomin ár. Seinni reynsla og 

annað fólk skiptir líka máli en ekkert jafnast á við fyrstu tengslin vegna þess að 

til þeirra er stofnað þegar heilinn er í mótun og þeim er viðhaldið í gegnum 

áralöng samskipti við sama fólkið og myndaði þau í upphafi.
61

Hér er ekki verið að leita að sökudólgi. Samskipti hafa mikil áhrif á 

einstaklinginn og því er erfitt að horfa framhjá mótunaráhrifum þeirra sem annast 

ungabörn, börn og unglinga.
62

 Vanræksla í bernsku getur valdið fólki þjáningum alla 

ævi. Þess vegna er mikilvægt að tala um tengsl barna og foreldra eins og þau eru í raun 

og veru en ekki eins og þau eiga að vera. „Á undanförnum árum hefur verið áberandi 

tilhneiging til að skýra atferli og líðan barna og unglinga með vísun til arfgengi eða 

líffræðilegra þátta. Slíkar skýringar hafa mikið aðdráttarafl því þær gefa von um 

afmarkaðar orsakir og einfaldar lausnir.“
63

  

Sálfræðikenningar horfa á hinn bóginn til samskipta og eru því líklegri til að 

vekja kvíða og sektarkennd, sérstaklega hjá foreldrum sem eiga sér enga ósk heitari en 

að stuðla að velferð barna sinna. Margir finna fyrir sársauka þegar þeir hugsa til þess að 

þeir hafi brugðist þeim sem þeir elska mest. Til þess að tryggja að foreldrar fái ekki 

sektarkennd er stundum eins og í gildi sé þegjandi samkomulag um að tala mjög 

almennt og óljóst um ábyrgð þeirra.
64

 

Þegar börn fæðast hafa þau fimm eðliseinkenni. Þau eru dýrmæt,
65

 viðkvæm, 

ófullkomin, háð öðrum og þau eru barnaleg eða óþroskuð. Að auki hafa börn þrjá 

eiginleika sem hjálpa þeim að þroskast og lifa af eða kópa við óeðlilegar aðstæður eða 

misnotkun. Þau eru sjálfmiðuð, sem hjálpar þeim að líta til sjálfs sín, full af orku og geta 

aðlagast á auðveldan hátt. Heilbrigð og virk fjölskylda er meðvituð um þessa eiginleika 

barnsins og hjálpar því að fara af einu þroskastigi yfir á annað með því að styðja við 

þessi dýrmætu einkenni. Fjölskyldan metur barn eða börn sín án þess að þau geri 

eitthvað sérstakt. Þau eru mikils virði um leið og þau eru fædd. Börn meðtaka það 

hversu mikils virði þau eru foreldrum sínum og gera það að eigin sjálfsmati.
66

  

Börn eru viðkvæm, þar sem þau hafa ekki þróað með sér mörk, og verða því að 

reiða sig á vernd foreldra sinna. Þau þurfa þessa vernd líkamlega, kynferðislega, 

tilfinningalega, vitsmunalega og andlega. Í skjóli foreldranna læra þau smám saman að 

verja sig með mörkum. Börn eru þurfandi og háð öðrum. Þau treysta á aðra til þess að 

lifa af og fá grunnþörfum sínum mætt og til þess að uppfylla langanir sínar. Allir eru 

ófullkomnir, líka fullorðnir og er það sammannlegt. Börn geta því aldrei verið 

fullkomin. Þau gera mistök á þroskaleið sinni. Þau hafa ekki þróað með sér eða lært það 

sama og fullorðnir, svo þau geta ekki sýnt viðeigandi hegðun. Þar sem börn eru 

óþroskuð haga þau sér barnalega og eiga að fá að gera það.
67

  

Því miður hafa samfélög þróað með sér gildi á sumum sviðum sem fara gegn því 

að sinna börnum vel. Sumar fjölskyldur taka þessa þrjá mikilvægu eiginleika barnanna; 

að vera sjálfmiðlæg, full orku og aðlögunarhæf og nota þá gegn þeim. Þau segja þeim 

að það sé óeðlilegt að þau séu svona upptekin af sjálfum sér og að þau séu þreytandi þar 

sem þau séu alltaf á fullu. Börn eru saklaus, reynslulaus og trúa því að foreldrar þeirra 

geri ekkert rangt en því miður er það ekki staðreyndin. Foreldrar ráðast oft að börnum 

sínum fyrir einmitt þessa eðliseiginleika þeirra. Við það missa börn skynbragð á virði 

sitt og mörk. Þau eiga erfitt með að sjá hvað er rétt, rangt, gott eða vont. Þetta er 

hlekkurinn á milli eðliseiginleika barnsins og meðvirkninnar.
68

 

Við nánari skoðun á hefðbundnum uppeldisaðferðum kemur í ljós að þær 

innifela ýmislegt sem getur skaðað vöxt og þróun barnsins og leitt til meðvirkni. Það 

sem kallað er „eðlilegt“ uppeldi er ekki endilega heilbrigt fyrir þroska barnsins. 

Uppeldisaðferðir geta falið í sér vanrækslu og jafnvel verið skaðlegar. Til dæmis telja 

sumir í lagi að slá til barna, hvort sem það er með belti eða öðru, rassskella þau, 

löðrunga, öskra á þau og uppnefna þau. Aðrir láta þau sofa uppi í
69

 eða eru nakin/n fyrir 

framan þau eftir þriggja eða fjögra ára aldur. Einhverjir telja eðlilegt að gera kröfur til 

barna um að þau finni sjálf út hvernig er best að fást við ýmis vandamál eða aðstæður, í 

stað þess að setja þeim reglur og veita þeim leiðbeiningar um félagslega hegðun og 

tækni. Aðrir telja að börn þurfi strangan aga eða alvarlegar refsingar þegar þau brjóta af 

sér.
70

  

Börn sem alast upp við aðstæður eins og hér hafa verið taldar upp eru haldin 

þeirri blekkingu þegar þau eldast að þessar aðstæður séu „eðlilegar“. Sú sýn leiðir af sér 

ómeðvitaða hugsun um að þau séu ekki nógu góð þar sem þau eru ósátt við ýmislegt í 

uppeldinu og gátu ekki þóknast foreldrum sínum með því að vera þau sjálf. Þetta er 

undanfari meðvirkni.
71

 

Misbeiting uppalanda skapar sársaukafulla skömm, minnimáttarkennd eða 

yfirlætistilfinningu hjá börnum. Ef ekkert er að gert verða langvarandi afleiðingar 

þessara sára enn til staðar á fullorðinsárunum. Þegar atburðir í lífi fullorðinna, sem enn 

bera með sér sár æskunnar, kalla fram ómeðvitaðar minningar áfallanna, upplifa 

einstaklingarnir sömu tilfinningar aftur og bregðast við með barnalegum og vanhæfum 

hætti. Við þessar aðstæður er heilbrigð nánd óhugsandi.
72

  

Fyrir foreldra sem þjást af streitu getur foreldrahlutverkið orðið yfirþyrmandi á 

stundum. Þeir verða oft ómeðvitaðir um vanhæfni sína og í depurð sinni bregðast þeir 

við börnum sínum á ýktan hátt. Það getur leitt til þess að foreldrar gera börnum sínum 

skömm til en þannig þagga þeir niður í börnunum og breiða yfir eigin streitu. Þetta er 

ýmist niðurbrjótandi fyrir börnin eða setur á þau ábyrgð sem ætti að vera á 

foreldrunum.
73

  

Við slíka hegðun foreldranna þróa börnin með sér vanhæf bjargráð sem eiga að 

koma í veg fyrir að þau missi fótanna í aðstæðum sem eru þeim einstaklega erfiðar. 

Börn hafa þörf fyrir að sjá foreldra sína í upphöfðu ljósi, að þeir hafi alltaf rétt fyrir sér 

og geri ekkert rangt. Kjarnaeinkenni meðvirkninnar verða til í aðlögun barna að þessu 

og viðleitni til þess að ráða við þá miklu vanlíðan sem fylgir því að upplifa sig einskis 

virði og skömminni yfir misnotkuninni.
74

2.4.3. Kjarnaeinkennin 

Eftirfarandi eru kjarnaeinkenni meðvirkni eins og Mellody setur þau fram: 

1. Erfiðleikar við að upplifa gott og heilbrigt sjálfsmat, með öðrum orðum á 

einstaklingurinn erfitt með að elska sjálfan sig.  

2. Erfiðleikar við að setja heilbrigð og virk mörk, sem sagt einstaklingurinn á erfitt 

með að vernda sjálfan sig.  

3. Erfiðleikar við að eiga og tjá eigin veruleika, það er að segja einstaklingurinn á 

erfitt með að þekkja sjálfan sig og deila sér með öðrum.  

4. Erfiðleikar við að gangast við og sinna eigin þörfum og löngunum, það er 

einstaklingurinn á erfitt með eigin umönnun.  

5. Erfiðleikar við að upplifa og tjá eigin veruleika af hófsemi, sem sé 

einstaklingurinn á erfitt með að koma fram með viðeigandi hætti miðað við aldur 

og aðstæður.
75

 

Kjarnaeinkenni eitt: Sjálfsmat er innri upplifun um eigið ágæti og gildi. Heilbrigt 

sjálfmat kemur innanfrá og hefur áhrif á samskipti og sambönd. Fólk sem ekki er 

meðvirkt veit að það er dýrmætt og gagnlegt, sama hvað kemur upp á. Virði þeirra 

haggast ekki við mistök, reiði í þeirra garð, svik eða höfnun frá einhverjum nákomnum. 

Sjálfsmat meðvirkla getur sveiflast í tvær áttir. Á einum stað getur það verið lágt þar 

sem þeir upplifa sig minna virði en aðra, á öðrum stað hrokafullt og yfirlætislegt og þá 

upplifa þeir sig æðri og meira virði en aðra. Meðvirkt fólk hefur oft lítið sjálfsálit og 

eltist við það sem við getum kallað álit annarra. Að eltast við álit annarra byggir á 

yfirborðslegum hlutum. Ef sjálfsmat er byggt á skoðunum og hegðun annarra, liggur 

sjálfsvirðið utan við sjálfið sem gerir viðkomandi vanmáttugan til þess að hafa áhrif á 

það. Matið sveiflast því auðveldlega, það verður brothætt og óáreiðanlegt.
76

 

Kjarnaeinkenni tvö: Mörk eru oft ósýnileg, orkusvið eða fas
77

 sem hefur þrenns 

konar tilgang: 

1.  Halda fólki í hæfilegri fjarlægð og koma í veg fyrir að það misnoti okkur. 

2. Halda okkur í hæfilegri fjarlægð frá öðru fólki og koma í veg fyrir að við 

misnotum það. 

3. Gefa okkur rými til að finna út hver við erum. 

Til eru bæði ytri og innri mörk. Ytri mörkin hjálpa til við að velja hæfilega 

fjarlægð frá öðru fólki, hvort sem persónan vill hamla eða veita aðgang að líkama sínum 

og eigum. Mörkin hjálpa manneskjunni einnig við að velja með hverjum, hvenær og 

hvar hún vill vera í kynferðislegu sambandi. Og á sama hátt hjálpa þau til við að virða 

rétt annarra til þess að velja slíkt fyrir sig. 

Innri mörkin vernda hugsun, tilfinningar og hegðun. Þau hjálpa til við að 

aðgreina eigin veruleika frá annarra. Manneskjan verður hæfari til að taka ábyrgð á 

sjálfri sér og hættir að kenna öðrum um. Á sama hátt hættir hún að taka ábyrgð á 

hugsunum, tilfinningum og gjörðum annarra, sem ætti að minnka þörfina til að stjórna 

eða ráðskast með annað fólk.
78

 

Börn hafa ekki innri mörk og því enga leið til þess að vernda sig og þá 

sérstaklega ekki gagnvart misnotkun foreldra. Foreldrar eiga að vernda börn sín og 

kenna þeim mörk en það gera þau með því að virða mörk barnanna, með því að 

leiðbeina þeim og mæta þörfum þeirra, með því að ræða við þau og hjálpa þeim að 

horfast í augu við eigið markaleysi eða hegðun sem fer yfir mörk annarra. Fólk sem 

hefur alist upp í vanvirkum eða óreglusömum fjölskyldum hefur yfirleitt skert mörk og 

er annað hvort ofverndað eða skortir vernd. Þessir einstaklingar eru yfirleitt að fást við 

eitt af eftirfarandi:  

1. Engin mörk  

2. Skert mörk  

3. Veggir í stað marka  

4. Sveiflast á milli þess að setja upp veggi eða þess að vera markalaus. 

Fólk sem hefur ekki mörk skynjar illa eða ekki þegar það er misnotað eða þegar 

það fer yfir mörk annarra. Slíkar manneskjur brjóta á öðrum, hvort sem það er 

ómeðvitað eða meðvitað. Skortur á innri mörkum getur birst í kaldhæðni og öðru sem er 

notað til þess að gera lítið úr öðrum. Algengasta birtingarmyndin er að kenna öðrum um 

eigin líðan, eigin hugsanir og eigin hegðun.  

Sumir meðvirklar eiga auðvelt með að setja mörk í aðstæðum þar sem þeir eru 

öruggir en geta það ekki þegar þeir eru þreyttir, óöruggir eða veikir. Hinn meðvirki 

getur tekið fullt tillit til marka sumra en fer beint í stjórnsemi eða undanlátssemi 

gagnvart öðrum. Varnarveggir sem eru settir upp í stað marka eru verndandi en bjóða 

ekki upp á nánd. Þeir geta birst í mörgum myndum eins og þögn eða miklum orðræðum. 

Þessir veggir eru yfirleitt alltaf byggðir af reiði eða ótta. Sumir fara frá einum vegg að 

öðrum. Frá ótta í reiði, frá orðum yfir í þögn og öfugt.
79

  

Kjarnaeinkenni þrjú: Meðvirkir einstaklingar tala gjarnan um það að þeir viti 

ekki hverjir þeir eru. Mellody telur þessa skertu sjálfsvitund beintengda þeim 

erfiðleikum að eiga eða tjá sinn eigin veruleika. Í þessari stöðu getur manneskja ekki 

verið sönn heldur fylgist með öðrum, til dæmis makanum, svo að hún geti aðlagast 

hugmyndum hans eða gildismati.
80

  

Þegar Mellody talar um „sinn eigin veruleika“ þá á hún við fjóra mikilvæga 

þætti. Í fyrsta lagi líkamlega; meðvirkt fólk á erfitt með að átta sig á því hvernig líkami 

þess virkar og hvernig það birtist öðrum. Í öðru lagi hugrænt; meðvirklar eiga erfitt með 

að átta sig á hvað er þeirra eigin hugsun og hvað er komið frá öðrum. Móttaka og túlkun 

upplýsinga er oft brengluð. Í þriðja lagi tilfinningalega; þeir eiga erfitt með að greina 

tilfinningar sínar og upplifa oft mjög ýktar tilfinningar. Meðvirklar eiga einnig erfitt 

með að gangast við eigin tilfinningum. Í fjórða lagi atferli; meðvirkir einstaklingar 

afneita eigin hegðun eða réttlæta hana. Þessi fjögur atriði setja saman raunveruleika þess 

sem skynjar, jafnvel þótt aðrir í sömu aðstæðum upplifi eitthvað allt annað. Þetta er það 

sem gerir hvern einstakling einstakan og segir til um hver viðkomandi er.
81

  

Kjarnaeinkenni fjögur: Hvert og eitt okkar hefur grunnþarfir og persónulegar 

langanir. Allir hafa þarfir en börn þarfnast þess að hinir fullorðnu mæti þörfum þeirra í 

fyrstu og að þeim sé kennt og leiðbeint að sinna sjálfum sér á meðan þau eru að alast 

upp. Fullorðinn einstaklingur er ábyrgur fyrir því að þekkja þarfir sínar, mæta þeim og 

leita viðeigandi hjálpar þegar þörf er á því. Sumum þörfum er ekki hægt að mæta nema 

með samskiptum við aðra. Að því leyti er hver persóna háð annarri á heilbrigðan hátt.
82

  

Langanir geta verið daufar og sterkar. Daufar langanir flokkast sem eitthvað sem 

við þurfum ekki að eiga eða hafa en geta veitt okkur mikla ánægju. Sterkar langanir 

móta stefnu okkar. Það geta verið langanir eins og hvaða maka eða starfsferil við viljum 

og hvort við viljum eignast barn eða ekki. Fólk sem á í erfiðleikum með að þekkja og 

mæta eigin þörfum og löngunum má flokka í fjóra hópa: 

1. Of háð. 

2. Engum háð. 

3. Engar þarfir eða langanir. 

4. Ruglast á þörfum og löngunum. 

Það að mæta ekki þörfum sínum og löngunum er oft beintengt lágu sjálfsmati 

eða skömm. Meðvirkur einstaklingur getur fyllst skömm þegar hann finnur þörf eða 

löngun. Skömmin kemur úr æskunni þegar barnið tjáði þörf eða löngun og viðbrögðin 

voru misnotkun, ofbeldi eða hunsun, jafnvel þó sú minning sé löngu týnd. Sem 

fullorðinn upplifir hann sig sjálfselskan eða eigingjarnan yfir því að þarfnast einhvers 

eða vilja eitthvað.
83

 

Kjarnaeinkenni fimm: Að kunna sér ekki hóf er líklega sýnilegasta 

meðvirknieinkennið. Það er mjög erfitt að vera að fást við, tengjast og samhæfa við 

einstakling sem sýnir stöðugt af sér mjög öfgakennda hegðun. Meðvirkir eru ýmist 

algerlega inni í málum, á bólakafi eða alveg aftengdir. Þeir eru ýmist mjög 

hamingjusamir eða mjög óhamingjusamir. Hófleg viðbrögð virðast ekki nægileg. 

Birtingarmynd þessa getur verið mjög grönn eða mjög feitlagin manneskja, verulega 

sóðaleg eða einstaklega snyrtileg. Þetta getur verið fólk sem klæðir vöxt sinn af sér með 

víðum fötum eða klæðir sig til þess að sýna líkama sinn, flegið og djarft.
84

  

Óhófssemin getur einnig komið fram huglægt, í svart hvítri hugsun, réttu eða 

röngu, góðu eða vondu. „Þú ert annað hvort með mér eða á móti mér.“ Fólk á í þessu 

ástandi upplifir litlar eða engar tilfinningar eða mjög miklar og sársaukafullar. Þessir 

einstaklingar eiga það til að treysta öllum eða engum og hafna allri snertingu eða að 

leyfa hverjum sem er að snerta sig að vild. Foreldrar með þetta einkenni sveiflast 

gagnvart börnum sínum og ýmist aga þau verulega eða bara alls ekki.
85

 Meðvirkt fólk 

getur haft ríka þörf fyrir að koma skipulagi á alla skynjun og flokkar því fólk sem gott 

eða slæmt, fólk sem er elskað eða hatað.
86

  

Til viðbótar kjarnaeinkennunum eru einnig fimm afleidd einkenni (e. secondary 

symptoms) sem endurspegla hvernig veikt samband hins meðvirka við eigið sjálf skapar 

vandamál í samskiptum við aðra.
87

 

2.4.4. Afleidd einkenni 

Kjarnaeinkennin hafa eyðileggjandi áhrif á líf hins meðvirka og segja má að 

birtingarmynd þess sé í afleiddu einkennunum. Kjarnaeinkenni hafa áhrif á innra líf hins 

meðvirka en afleidd einkenni hafa áhrif á samskipti við aðra. Þessi svið meðvirkninnar 

kallar Mellody afleidd einkenni, þar sem þau eru afleiðing eins eða fleiri kjarnaeinkenna 

en þau má flokka á eftirfarandi hátt: 

1. Neikvæð stjórnun. 

2. Gremja. 

3. Skert andleg geta, brengluð eða engin andleg viðleitni. 

4. Flótti frá raunveruleikanum, fíknir eða andlegir og líkamlegir sjúkdómar. 

5. Skert geta til að viðhalda nánd við annað fólk.
88

 

Neikvæð stjórnun: Meðvirklar gefa sér leyfi til þess að ákvarða raunveruleika 

annarra fyrir eigin þægindi. Þeir reyna annars vegar að stjórna öðrum með því að segja 

þeim hvernig þeir ættu að vera og hins vegar með því að þóknast. Neikvæðir 

stjórnunarhættir kalla á neikvæð viðbrögð hjá þeim sem verið er að stjórna. Meðvirklar 

bregðast svo við þessum neikvæðu viðbrögðum með því að ásaka aðra fyrir eigin 

vanhæfni og ná þannig að vera sáttir við sjálfa sig.
89

Í hvert sinn sem meðvirkill á erfitt með sjálfsálit sitt eða sjálfsvirðingu og telur aðra 

hafa skoðun á sér sem að hentar honum ekki, fer hann að reyna að stjórna því hvernig 

aðrir hugsa um hann. Á sama tíma leitast hann við að uppfylla væntingar annarra. 

Andstæða neikvæðrar stjórnunar er jákvæð stjórnun, það að stjórna eigin veruleika, vita 

hver hann er, umfaðma hann og tjá hann þegar það hentar.
90

 

Gremja: Meðvirklar nota gremju sem fánýta leið til að reyna að vernda sjálfa sig og 

öðlast sjálfsvirðingu. Þegar fólk setur sjálft sig fram sem fórnarlamb, stígur það á 

sjálfsvirðingu sína á þann hátt að sjálfsmat þess skerðist. Við það myndast djúp þörf til 

að finna leið út úr fórnarlambshlutverkinu. Reiði gefur fólki tilfinningu fyrir krafti og 

valdi. Í heilbrigðu magni gefur hún af sér styrk svo að manneskjan geti gert það sem 

þarf til að vernda sjálfa sig. Þegar fólk endurspilar reiðina og tengir hana 

þráhyggjuhugsunum um refsingar og hefnd leiðir það til gremju. Gremjan veikir hinn 

meðvirka og leikur stórt hlutverk í því hvernig hann kennir öðrum um eigin vanhæfni til 

að vernda sjálfan sig.
91

 Undirrótin að þessari skynjun eru skert mörk og skekkt hugsun. 

Að eiga ekki sinn veruleika.
92

 

Skert andleg geta: Þegar talað er um hið andlega er átt við viðurkenningu og traust 

á einhverju sem er æðra en eigið sjálf. Hið andlega endurnýjar gildismat og heilbrigði 

sem allir fæðast með en geta misst frá sér við langvarandi streitu eða áföll.
93

 Meðvirklar 

gera annað fólk að sínum æðri mætti í gegnum hatur, ótta eða dýrkun eða þeir gera 

tilraun til að eignast æðri mátt annarra.
94

  

Einstaklingi með minnimáttarkennd finnst hann ekki þess virði að tengjast æðri 

mætti. Hann þolir illa skömmina sem fylgir því að viðurkenna ófullkomleika sinn og 

nær ekki að samhæfa sig með æðri mætti. Ef hann hins vegar lítur á sjálfan sig sem 

yfirburða manneskju, þá verður hann sinn æðri máttur og þarfnast ekki neins 

utanaðkomandi. Þetta getur verið meðvirkli til trafala í andlegri batagöngu en æðri 

máttur hefur hjálpað mörgum til þess að fást við ófullkomleika sinn. Til dæmis með 

þeirri sýn að manneskjan var ekki sköpuð til þess að vera fullkomin og hún er mikils 

virði þrátt fyrir ófullkomleika sinn. Sú sýn vinnur gegn þeim skilaboðum að persónan sé 

veik eða minnimáttar þegar hún er ófullkomin.
95

 

Að forðast raunveruleikann: Mellody telur alla fíkla meðvirka á sama hátt og 

meðvirkillinn þjáist líka af einhvers konar fíkn, þráhyggju og áráttu. Manneskja, sem á 

ekki í góðu sambandi við sjálfa sig, getur búið við svo mikinn sársauka hið innra að hún 

leitar lausna í fíknihegðun til þess að deyfa sársaukann sem hraðast. Ef það virkar til 

þess að deyfa sársaukann heldur manneskjan áfram á þeirri leið, jafnvel þó 

afleiðingarnar verði sífellt skaðlegri. Að lokum verður hún háð ýmist efnum, öfgafullri 

hegðun eða öðrum einstaklingi.
96

 Sæunn Kjartansdóttir (1956)
97

 kemst vel að orði hvað 

þetta varðar en hún segir: 

Vandamál kynjanna birtist á ólíkan hátt en hvort tveggja má rekja til ófullburða 

aðgreiningar frá móður. ... Aðgreining frá móður er forsenda heilsteyptrar 

sjálfsmyndar barns, en hún vekur ótta og öryggisleysi. ... Ef litið er til alvarlegra 

vandamála á borð við sjálfsskaða kvenna og ofbeldi karla lítur út fyrir að konur 

trúi á mátt þess að breyta sér en karlar beini kröftum sínum og athygli að öðrum. 

... Konur fegra sig, megra og skera en karlar hóta, niðurlægja og berja.
98

  

Fólk sem þjáist af átröskun, stundar sjálfsskaða,
99

 er í ofbeldissamböndum, 

stjórnar ekki drykkju sinni, á við fíknivanda að etja eða leitast við að lifa lífi sínu í 

gegnum tölvuna, getur verið af öllum kynjum,
100

 á öllum aldri og er jafn fjölbreytt og 

það er margt. Þetta fólk á það sameiginlegt að eiga erfitt með að átta sig á eigin 

tilfinningum og þörfum og leitar því að fullnægju í fíkninni.
101

 

DSM er yfirlit yfir krónísk einkenni sem læknar hafa ekki fundið lækningu við. 

Meðvirkt fólk getur átt við slíka sjúkdóma að stríða sem Mellody telur að séu í raun 

afleiðing af streitunni sem fylgir því að forðast eigin veruleika. Hún er þá að tala um 

geðsjúkdóma sem koma í kjölfar streitu og álags í æsku. Þetta á við fólk sem býr sér til 

heim til að lifa af í til þess að kópa og komast frá sársauka eða sársaukafullum 

minningum.
102

 

Skert geta til að viðhalda nánd við annað fólk: Þetta er eitt aðaleinkenni hins 

meðvirka. Nánd felur í sér að tveir eða fleiri deila veruleika sínum með hver öðrum án 

þess að reyna að breyta honum eða dæma. Meðvirklar, sem eiga erfitt með að greina 

hverjir þeir eru, geta ekki deilt veruleika sínum á viðeigandi hátt og þar með ekki verið 

nánir öðrum. Án heilbrigðrar nándar geta meðvirkir ekki áttað sig á vanþroskaðri 

skynjun sinni og halda því áfram að eiga í sársaukafullum samskiptum við aðra.
103

 

Þegar einhver er annað hvort fórnarlamb eða sökudólgur í sambandi, þá lokast á alla 

nánd. Rómantík virkar til dæmis ekki þar sem annar aðilinn er eins og barn. Nánd getur 

ekki þrifist með óheiðarleika og neikvæðri stjórnun.
104

 

Meðvirknieinkennin sem hafa verið sett fram hér hafa áhrif á þroska 

manneskjunnar og þarfnast úrvinnslu til að auka sjálfsþekkingu, samskiptagetu, lífsgæði 

og sátt. 

2.5. Trúarþroski 

Sjálfskennd verður alltaf til í tengslum við annað fólk og þá menningu sem búið er við. 

Á sambærilegan hátt vaknar trú einstaklingsins og er formuð af samböndum, tungumáli, 

helgisiðum og táknum. Við skoðun getur trú innifalið þrjú atriði; þekkingu, sem 

stundum er kölluð trú, gildismat, sem stundum er talað um sem tileinkun eða 

skuldbindingu og tilgang sem er tjáður í undirliggjandi frásögn eða sögum.
105

  

Lifandi trú er um hið endanlega (the ultimate), það sem er mikilvægast og hafið 

yfir alla gagnrýni, og eina ráðið til að tjá sig um trúna og nálgast þetta endanlega 

er í gegnum tákn sem nýta reynslu og viðfangsefni lífsins í heiminum til að vísa 

út fyrir sig. Lifandi trú byggir þannig á skapandi ímyndunarafli (symbolic 

imagination). Táknin tengjast og úr verða goðsagnir sem veita aðgang að heimi 

trúarinnar ...
106

 

Vandinn mikli er að við samsömum okkur táknum og goðsögnum – bókstaf, 

formi, embætti, skipulagi, helgisiðum og mannasetningum – en þurfum um leið 

að komast handan þeirra, brjóta þau upp, ef við ætlum að þroskast sem 

manneskjur og þroskast um leið í trúnni.
107

 

Kúgun með mýtu eða tákni er þekkt í trú og kirkju. Trúartáknum er ekki hægt að 

skipta út fyrir list til dæmis. Einkenni táknsins er kraftur þess og sannleikur.
108

 Eins og 

Tillich segir: ,,Mennirnir í sögunni brjóta ekki lög Guðs í neinni líkingu við það hvernig 

við brjótum okkur sjálf með þeim.“
109

 

Þegar bók James W. Fowler (1940)
110

 Faith Development and Pastoral Care 

kom út árið 1987 hafði hann unnið að því í meira en áratug að bera saman guðfræði og 

þroskasálfræði, þróun vaxtar sjálfsins og trúarinnar. Með samanburði á trú og sjálfi 

leitaðist hann við að auka skilning manna á umbreytingunni sem verður stig af stigi. Við 

þróun hugmynda sinna hefur Fowler litið til kenninga
111

 Jean Piaget (1896-1980),
112

 

Eriks Eriksonar (1902-1994),
113

 Lawrence Kohlberg (1927-1987),
114

  Roberts Selmans 

(1957),
115

 Roberts Kegan (1946),
116

 Helmuts R. Nieburhr (1894-1962)
117

 og Paul Tillich 

(1886-1965).
118

Í framsetningu sinni tengir Fowler trúarstigin við algengustu aldursstigin og 

setur fram lágmarksaldur til viðmiðunar. Ekkert er sjálfgefið varðandi umskiptin af einu 

stigi yfir á annað en þó væri mjög sérstakt að finna einstakling sem er yngri en tvítugur 

á fimmta stiginu. Ef færsla á sér stað á milli stiga getur hún orðið mun síðar en 

uppgefinn aldur gefur til kynna.
119

 Skoðum nú hvert stig fyrir sig. 

2.5.1. Forskeið 

Grundvallandi, formlaus trú sem einkennir aldurinn 0-2 ára.  

Á svokölluðu forskeiði þróast þættir sem hafa áhrif á trúarþroskann. Þeir eru 

gagnkvæmni, traust, sjálfstæði, von og hugrekki eða andstæður þeirra. Ef barn býr við 

gott atlæti, traust og kærleiksrík samskipti getur myndast hjá því grundvöllur styrkrar 

trúar. Ef skortur er á virkni á milli barns og foreldra geta afleiðingarnar orðið sjálflægni. 

Ofurathygli getur þróast út í það að viðkomandi vill vera sá sem allt snýst um. Það getur 

leitt til þess að trúin verði notuð til þess að ná sviðsljósinu. Á móti kemur að tilfinningar 

afskipts barns geta valdið því að það lokast inni í sjálfu sér og á erfitt með samskipti 

bæði við Guð og aðra.
120

 

„Breytingar í átt að næsta skeiði hefjast þegar hugsun og tunga renna saman, en 

með því hefst notkun tákna.“
121

 Reynsla barnsins á þessu skeiði skapar fyrstu 

hugmyndir um Guð. Ef barnið getur treyst foreldri sínu þá þroskast með því 

trúnaðartraust fram yfir vantraust sem auðveldar því að treysta á umhverfið sitt og 

Guð.
122

 

2.5.2. Fyrsta stig 

Trú byggð á frávarpi, hugboðum og innsæi einkennir aldurinn 2-7 ára. 

Fowler segir trúna á fyrsta stigi byggða á hugboði, innsæi og frávarpi
123

 en ekki á 

rökhugsun.
124

 Þetta skeið einkennist af óbundinni hugsun og hvatvísum viðbrögðum. 

Börn skilja misvel það sem þeim er sagt og þeim gengur almennt illa að skilja reglur og 

muna þær.
125

 Þekking barna byggir á skynjun. Þau hafa ekki vitsmunalegan þroska til 

þess að skilja afleidd rök. Þau skilja óljóst mun þess óraunverulega og þess 

raunverulega. Vegna óhefts ímyndunarafls barna verða til ýmsar hugmyndir og 

tilfinningar sem vinna þarf úr með auknum þroska. Hugsun barna á þessum aldri er 

sjálflæg. Þeim gengur illa að sjá hlutina með augum annarra og eru að vakna til 

sjálfsvitundar.
126

  

Börnin elska að hlusta á sögur og þá sérstaklega á sögur um átök á milli góðs og 

ills. Þau lifa sig inn í sögurnar en það gerir þeim kleift að setja sig í spor hins góða og 

upplifa þannig sigur á illskunni. Kohlberg segir siðferðilegt mat barna á þessu skeiði 

einkennast af refsingu og umbun og grundvallast alfarið á ytra valdboði. Það eru 

mamma og pabbi sem segja til um hvort athafnir séu réttar eða rangar. Hegðun er metin 

eftir afleiðingum en ekki eftir þeim hug sem býr að baki.
127

  

Erikson segir að sjálfræðiskennd verði sjálfssefjun og blygðunarkennd 

yfirsterkari ef foreldrar umbuna barni þegar það stendur sig vel og lítilsvirða það ekki 

þegar því mistekst. Ef þau viðurkenna forvitni þess muni frumkvæði verða sektarkennd 

yfirsterkari.
128

  

Tákn eru séð sem hluti af því sem þau merkja og því geta mótast varanlegar og 

djúpstæðar trúarlegar ímyndir hjá barninu og sterk afstaða til góðs og ills.
129

 Ef barn á 

þessu stigi fer inn í trúarheim sem einkennist af ótta og kvíða, getur það orðið 

einstrengingslegt, viðkvæmt og strangt á fullorðinsárum.
130

 Ímyndunaraflið er styrkur 

þessa stigs og hjálpar barninu að skilja veröld sína. Upphaf hlutlægrar rökhugsunar 

stuðlar að færslu yfir á næsta stig.
131

 

2.5.3. Annað stig 

Goðsagnakennd og bókstafleg trú einkennir aldurinn 7-12 ára. 

Börn, 7-12 ára, túlka trúaratriði, siðferðisreglur og viðhorf bókstaflega. Á þessu skeiði 

byrja þau að tileinka sér sögur, trúarsetningar og venjur samfélagsins sem þau 

tilheyra.
132

 Þau geta nú skilið orsakasamhengi og reglur.
133

 Það sem brennur heitast á 

þeim er áhuginn á raunveruleikanum og aðgreiningin á veruleika og ímyndun. Þau þróa 

áhuga sinn á sögum sem birta lífsviðhorf samfélagsins, svo sem Biblíusögum. Þau geta 

endursagt þær og skapað sínar eigin. Hæfnin til að setja sig í spor annarra hefur 

aukist.
134

 

Barnið er á þessum árum farið að lesa bækur og fylgjast með fjölmiðlum. Það 

gerir sér betur grein fyrir því hvaða hópum það tilheyrir sem getur leitt til þess að það 

útilokar aðra hópa eða gerir uppreisn gagnvart sínum eigin.
135

  

Aukin geta til að meðtaka viðhorf annarra kallar fram einfalda en mikilvæga 

mynd af réttlætishugsun; „Ég geri við þig það sem þú gerir við mig“, eða „kaup kaups“ 

viðhorfið. Þessi sýn barnsins hefur áhrif á guðsmynd þess og það gefur sér að svona 

komi Guð fram við heiminn.
136

 Réttlætið skiptir sífellt meira máli og verður grundvöllur 

siðgæðisins. Guð er réttlátur, hann launar fyrir það sem er gott en hegnir fyrir það 

illa.
137

 

Fowler segir guðshugmyndir barna á þessu skeiði oft manngerðar en börnin 

leitist við að gefa hugtakinu Guð merkingu með því að íklæða það tiltekinni mynd 

(gamall maður með hvítt skegg sem býr á toppi veraldarinnar).
138

 

Börn og fullorðnir sem festast á þessu skeiði hafa tilhneigingu til að vilja 

ráðskast með aðra í þeim tilgangi að fá þá til að þjóna eigin þörfum og óskum. Í 

trúarlegu samhengi getur þetta komið fram í því að einstaklingar á þessu stigi leitist við 

að nota trúna og trúarsamfélagið til að ná fram eigin markmiðum, stýra umhverfinu og 

laga það að eigin óskum og þörfum.
139

 

Erikson segir að ef barni á þessum aldri gengur vel heima og í skólanum og 

misheppnast ekki sífellt, verði framtakssemi yfirsterkari vanmetakennd.
140

 Vanræksla, 

augljós vanþóknun eða ill meðferð þeirra sem eru á þessu stigi, getur leitt til 

verkaréttlætingar, fullkomnunaráráttu og þess að einstaklingurinn upplifi sig vondan.
141

Það sem getur stuðlað að færslu yfir á næsta skeið eru þverstæður í frásögnum. 

Við það víkur bókstafsskilningurinn.
142

 

2.5.4. Þriðja stig 

Sameinandi og siðvenjubundin trú er tengd við unglinga, 12-18 ára.   

Þetta skeið er samkvæmt Piaget fyrsta stig formlegrar rökhugsunar sem lýtur að hæfni 

unglingsins til þess að hugsa í óhlutbundnum hugtökum.
143

 Þessi nýja hugsun vísar í 

þróun sjálfsins og trúarlegrar hugsunar. Á aldrinum 11-13 ára á sér venjulega stað 

bylting á sviði þekkingar og gildismats ásamt verulegum breytingum á félagslegri 

hæfni.
144

  

Þetta kallast gagnvirkt félagslegt viðhorf en það þróast ýmist í nánu 

vinasambandi eða með hvolpaástinni. Táningurinn finnur einhvern sem hann treystir 

eða finnst nægilega spennandi til að vera með langtímum saman og trúir fyrir 

hugleiðingum sínum og reynslu. Við þetta finnur hann djúpa tengingu, oftast við 

einhvern sem er ekki innan fjölskyldunnar, sem hann getur speglað sjálf sitt í. Hér fær 

unglingurinn þá nýju reynslu að byggja sér mynd af sjálfinu eins og hann telur að aðrir 

sjái það. Hann byrjar að samræma eigin sjálfsmynd við þá mynd sem aðrir spegla. Með 

tímanum áttar táningurinn sig á því að hinn aðilinn speglar sig líka í samskiptunum. Við 

þessa gagnvirkni kviknar ný sjálfsvitund.
145

  

Einstaklingurinn verður fær um að hugsa um sína eigin hugsun og fær getu til 

þess að meta eigin viðhorf með tilliti til skoðana annarra.
146

 Á sama tíma verður 

unglingurinn mjög upptekinn af væntingum, mati og viðbrögðum þeirra sem skipta 

hann miklu máli. Hópþrýstingur af ýmsum toga hefur því mikil áhrif á hann. Tenging 

tánings við trú og gildismat annarra fer fram án þess að um hana sé rætt. Það er svo 

sannarlega hægt að segja að sjálf unglinga og fullorðinna á þessu stigi sé myndað út frá 

samböndum þeirra og hlutverkum. „Ég er samband mitt. Ég er hlutverk mitt.“ Það er því 

mikilvægt að táningurinn taki eigið gildismat og trú sem styður við sjálfsmynd hans inn 

í samræmingu sjálfsins.
147

Erikson telur að ef unglingnum tekst að samræma mismunandi hlutverk, hæfni 

og gildismat, þá mun sjálfsmynd hans og sérkenni ekki víkja fyrir tilfinningu um 

sundrað sjálf.
148

 

Táningurinn hefur losnað að miklu leyti undan valdboði uppalenda sinna en 

hefur í þeirra stað valið sér aðra áhrifavalda, einstaklinga sem hann telur hæfari til þess 

að leggja fram gildi sem hægt er að treysta. Yfirleitt eru það einhverjir sem eru mikils 

metnir innan hópsins sem táningurinn vill tilheyra. Verði Guð einn af áhrifavöldunum 

mun það hafa mikil áhrif á sjálfsmyndina og gildismatið.
149

  

Trú tánings á þessu stigi er oft ekki hans eigin. Hæfnin til þess að skoða trúna á 

gagnrýninn hátt er ekki til staðar. Táningurinn sjálfur myndi líklega ekki viðurkenna 

það að hann væri háður áliti annarra og hvað þá heldur að trú hans væri ekki ígrunduð á 

sjálfstæðan hátt.
150

 Unglingurinn leitast við að sætta ólík sjónarmið. Hann vill uppfylla 

væntingar og óskráðar reglur fjölskyldunnar og samfélagsins. Hann telur að rétt breytni 

leiði til viðurkenningar og viðurkenningin skeri úr um hvort breytni er rétt. Þannig má 

finna andstæður í viðhorfum einstaklingsins. Guðshugmyndin sem er ekki lengur 

manngerð er byggð á persónulegri tengingu.
151

 Guð er vinurinn sem ég get leitað til og 

rætt við, hann huggar mig og leiðir. Guð er sá sem að þekkir mig best, hann veit hver ég 

er og hver ég mun verða.
152

 Þannig nýtist trúin til að hjálpa til við að byggja grunn að 

sjálfsmynd einstaklingsins.
153

  

Þrátt fyrir að þetta skeið sé tengt unglingsaldrinum 12-18 ára þá komst Fowler 

að því að mjög margir eru á þessu skeiði trúarþroskans allt lífið. „Svo virðist sem 

flutningur á milli þessa skeiðs og hins næsta og sú kreppa sem af honum leiðir sé 

einstaklingnum afar erfið og ógni öryggi hans og tengslum við mikils metinn hóp.“
154

 

Möguleikar þessa skeiðs eru fólgnir í hæfni til að móta hugmyndir um eigin 

persónu og trú. Það sem getur farið úrskeiðis á þessu skeiði er að væntingar til annarra 

og virðing fyrir öðrum getur orðið það mikil að sjálfstæði einstaklingsins er stefnt í 

voða. Svik í samskiptum geta leitt til örvæntingar um tilvist persónulegs Guðs eða þvert 

á móti til þess að einstaklingurinn helgar sig aðeins Guði.
155

  

Alvarlegar mótsagnir eða ágreiningur á milli þeirra sem einstaklingurinn hefur 

valið sér sem áhrifavalda geta leitt til röskunar og ýtt við því að farið sé á næsta stig.
156

 

Persóna á þessu skeiði er annars vegar vel meðvituð um hversu háð hún er mikilvægum 

tengslum og samskiptum við aðra og svo hins vegar gremst henni það að vera svona 

mikið háð öðrum. Löngunin til að tilheyra skapar átök við aðra sem veldur ógn og 

erfiðleikum. Það er þó einmitt þessi nánd sem ýtir viðkomandi af stað til að setja 

persónuleg mörk.
157

 

2.5.5. Fjórða stig 

Sjálfstæð og meðvituð trú. 

Hér er um að ræða sjálfstæða trúarafstöðu sem einstaklingur hefur ígrundað, er 

meðvitaður um og tekur sjálfur ábyrgð á. Þetta ástand getur varað lífið á enda.
158

 

Einstaklingurinn nær góðu valdi á formlegri rökhugsun, sem er forsenda þess að hann 

geti gert sér grein fyrir eigin persónuþroska. Hann þarf að geta aðgreint sig frá öðrum og 

varið þau mörk sem við það myndast. Við þetta verða skýr skil á milli viðhorfa hans og 

annarra.
159

  

Þetta stig finnst aðeins hjá fullorðnu fólki. Umbreytingin krefst þess að 

einstaklingurinn brjóti upp jafnvægið sem hann hafði á skeiðinu á undan. Í fyrsta lagi 

þarf hann að rannsaka vel það sem fyrra stigið undanskildi varðandi trú, gildi og 

skuldbindingar. Þetta þýðir að viðkomandi gæti þurft að ganga í gegnum sársaukafullt 

tímabil þar sem hann endurskoðar eigin lífsskoðanir eða trúarleg viðhorf. Hann þarf að 

efast um hið þekkta og sjálfgefna. Tákn og sögur sem lífið hefur byggt á verða nú 

gagnrýnd og endurtúlkuð þannig að breyting verður sem veldur aðskilnaði frá 

trúarkerfum og gildismati fyrri stiga.
160

 

Sjálfið, sem áður var myndað og viðhaldið með hlutverkum og samböndum, þarf 

að fást við spurningar um sjálfsmynd og virði utan við fyrri skilgreiningar án tillits til 

hvers son eða dóttir viðkomandi er, hvaða hóp hann eða hún tilheyrir og hvaða starfstitil 

þau bera. Við tilkomu þess sem Fowler kallar yfirsjálf (e. executive self) og Kegan 

kallar hið stofnanalega sjálf (e. institutional self) byrjar að myndast tilfinning fyrir sjálfi 

sem ríkir yfir hinum mörgu sjálfum sem manneskjan er.  

Núna er orðið til ,,ég‘‘ sem stjórnar hlutverkunum sínum og tengslunum. Þetta 

þýðir hvorki að tengsl séu rofin né að hlutverkin verði yfirgefin, heldur reynir á að 

einstaklingurinn sé meðvitaður og umhugað um mörk sjálfsmyndar sinnar. Hún ætti að 

passa við sjálfsvitund hans, tengsl, gildismat og trúna sem hann aðhyllist. Með því að 

meta hvað má samræma og sætta skapast grunnurinn sem viðkomandi þarfnast til þess 

að ná góðri sjálfsstjórn. 

Einstaklingur sem er kominn yfir snemmfullorðinsárin
161

 á líklega í mörgum 

samböndum þar sem þátttaka hans er háð gagnvirkni sameiginlegra gilda, trúar og 

lífsmynstra. Með því að stíga fram og taka sér vald á eigin lífi og með því að gagnrýna 

þessa sameiginlegu þætti, getur honum og öðrum fundist eins og hann sé að yfirgefa 

samfélag sitt. Einnig má búast við því að hann upplifi kvíða og ótta við að tapa sjálfinu 

þegar hann gefur sér fjarlægð frá öðrum og fer að íhuga hversu mikil áhrif hann vill að 

væntingar annarra hafi á líf hans.
162

 

Fowler segir þetta skeið einkennast af tveimur þáttum, annars vegar að gera sér 

grein fyrir tengslum gagnvart erfðu sjónarhorni einstaklingsins á veröldina og hins 

vegar að hverfa frá því að treysta á utanaðkomandi áhrifavalda.
163

  

Styrkur þessa skeiðs er möguleiki einstaklingsins til þess að stunda gagnrýna 

sjálfsskoðun bæði hvað varðar eigin tilveru og viðhorf. Veikleikarnir geta legið í ýktu 

trausti á kraft eða vald gagnrýninnar hugsunar ásamt freistingu til að tileinka sér annarra 

viðhorf og tengja svo við sína eigin lífssýn.
164

  

Þrátt fyrir að einstaklingurinn komi sér upp eigin lífsviðhorfi er hann mjög háður 

því að samsama sig einstaklingum eða hópum sem hann á samleið með siðferðilega, 

trúarlega, stjórnmálalega eða á annan hátt. Hann á það til að afbaka viðhorf annarra 

meðvitað og ómeðvitað til þess að réttlæta og lyfta upp eigin viðhorfum.
165

 Erikson 

telur að ef manneskja á þessu stigi hefur öðlast nægjanlega sterka sjálfsmynd geti hún 

gefið öðrum mikið af sjálfri sér án þess að sjálfskennd hennar bíði hnekki en ef hún nær 

því ekki upplifi hún mikla einsemd.
166

  

Þegar sjálfið, sem vinnur hörðum höndum við að viðhalda skýrum mörkum, 

byrjar að finna fyrir einmanaleika, varnarleysi og takmörkunum eða þegar það mætir 

einhverju sem það fær ekki stjórnað, getur einstaklingur á þessu skeiði farið í einhvers 

konar sjálfsblekkingu. Hann getur talið sig hafa meiri sjálfsstjórn og betri stjórn á eigin 

tilveru en raunin er. Þetta gerist venjulega ekki fyrr en eftir miðjan þrítugsaldurinn. 

Sumum tekst að forðast þetta en þessar þrengingar geta ýtt viðkomandi af stað í 

umskipti yfir á annað stig trúar og sjálfskenndar.
167

 

„Segja má að á þessu skeiði hætti einstaklingurinn að sjá veröldina í 

goðsögulegu ljósi.“
168

 Hann lætur af bókstaflegri túlkun tákna og leitar eftir merkingu 

hugtaka.
169

 Gagnrýni og efasemdir trufla hið nána samband á milli trúarlegu táknanna 

og tilgangs þeirra og það vekur upp tilfinningu fyrir missi og jafnvel sektarkennd. Samt 

sem áður finnst Fowler að endurtúlkun hugmynda feli einnig í sér ávinning, þar sem 

hlutir verða skýrari og með vaxandi styrk persónunnar eykst getan til að gagnrýna eigin 

sjálfsmynd og hugmyndafræði.
170

 

2.5.6. Fimmta stig 

Samtengjandi trú þar sem þverstæður eru tengdar saman.  

Það sem einkennir þetta skeið er djúpstæð sjálfsþekking og ígrundaður skilningur á 

lífssýn annarra. Endurnýjun og ummyndun á fortíðinni þar sem tilveran er nú skoðuð út 

frá þverstæðum.
171

 Yfirfærslan yfir á fimmta stig kemur með þeim skilningi að 

óhlutstæð hugsun og skýringar einstaklingsins dugi ekki til. Tákn og andstæður annarra 

trúarbragða ásamt hefðum geta ögrað þeirri sýn sem er sterk á skeiði fjögur.
172

  

Samtengjandi stig trúarinnar leggur til sameiningu við það sem áður var aðskilið. 

Yfirsjálfið, sem krefst þess að ráða eigin ákvörðunum og staðfestir með vali þau gildi og 

þá trú sem því finnst viðunandi, verður að sættast við þá staðreynd að sjálfstraustið 

byggir nú á, að hluta til að minnsta kosti, blekkingu eða skorti á sjálfsþekkingu. 

                                                           
166

 Pétur Pétursson,Trúarlífssálfræði, Fyrirlestur fluttur í Háskóla Íslands, 2011. 
167

 James W. Fowler, Faith Development and Pastoral Care, loc. 772-784. 
168

 Sigurður Pálsson, „Áfangar á þroskaferli trúarinnar“, bls. 135. 
169

 Sama heimild, bls. 147-149. 
170

 David M. Wulff, Psychology of Religion, bls. 402. 
171

 Sigurður Pálsson, Börn og trú, bls. 94. 
172

 David M. Wulff, Psychology of Religion, bls. 403. 



41 

Manneskjan er mörg sjálf, hún hefur meðvitaðan huga og margvísleg mynstur, hegðun 

og viðbrögð sem eru að miklu leyti ómeðvituð. Þessir sterku og valdamiklu þættir 

sjálfsins eru bæði persónulegir og félagslegir að uppruna.
173

 

Samkvæmt Erikson stuðlar manneskjan að varanlegri sjálfskennd og sjálfsmynd 

með því að leysa af hendi verkefni og störf sem henni finnast einhvers virði, til dæmis 

með því að sinna börnum sínum vel. Ef henni tekst það ekki finnur hún til stöðnunar í 

stað vaxtar og sköpunar.
174

  

Nú þarf einstaklingurinn að ná sáttum við að vera bæði ungur og gamall. Á 

þessu stigi er komið sjálf sem er ekki lengur inngróið í yfirsjálfið. Kegan vísar til 

sjálfsins á þessu stigi sem ,,innra-sjálfstæða-sjálfs“. Á seinni stigum þarf 

einstaklingurinn að hafa skilning á því að hann sé ekki aðeins uppbyggjandi og vel 

meinandi manneskja heldur einnig niðurbrjótandi, oft án þess að ætla sér að vera það. Í 

gagnvirkum samskiptum er auðvelt að sýna öðrum yfirgang sem veldur sársauka.
175

 

Einstaklingurinn þarf að ná sátt við spennuna sem hefur orðið við það að nálgast 

sannleikann frá nokkrum mismunandi sjónarhornum. Trúin hjálpar honum og með 

auknum skilningi byrjar hann að ná sátt við augljósar andstæður eins og það að Guð er 

bæði handanverandi og nærverandi, Guð er bæði almáttugur og takmarkaður, Guð er 

Drottinn á meðan hann er hinn holdgerði og krossfesti. Hvað varðar trúna og tjáningu 

hennar á þessu stigi verðum við að tala um nokkurs konar þekkingarfræðilega auðmýkt. 

Manneskja á þessu skeiði áttar sig á því að það er henni ómögulegt að skilja allt þegar 

talað er um hið guðlega.
 176

 

Trúarsannfæring einstaklings á þessu skeiði felur í sér viðurkenningu á 

einstaklingsbundnu viðhorfi en hann skoðar fleiri en eina hlið samtímis. Hér er það 

gagnkvæmni í samskiptum við hópa, stéttir og hefðir annarra sem skiptir máli. 

Viðhorfin eru sveigð og sú hugmyndafræði sem ríkir hefur sig yfir viðmið eða 

hagsmuni ákveðinna hópa.
177

 

Þetta skeið fjallar um samtengjandi trú, þar sem einstaklingurinn þarf að horfast í 

augu við þversögn og andstæður sjálfsins samhliða því að upplifa og viðhalda 

sameiningu. Hið þekkta og sá eða sú sem þekkir, eiga samtal. Veruleikinn fær að tala án 

tillits til áhrifa á öryggi eða sjálfsmat persónunnar, sem vill nú sjá hlutina eins og þeir 

eru. Manneskja á þessu skeiði býr yfir hugrekki í viðkvæmni sinni til að hlusta á 

sannleik þeirra sem hafa aðra sýn og annan skilning en hún. Hún hefur styrkinn sem 

þarf til þess að vera hún sjálf og staðsetja sig þar sem hún vill.
178

  

Heildarsýn hennar er að allar mannverur séu sköpun Guðs og hafi sömu 

veikleika og sömu stöðu. Raunveruleg nánd gefur þessa samtengingu þar sem hún felur 

í sér nærveru við það sem hún þekkir ekki, án þess að leyfa þörfinni til þess að stjórna 

eða flýja ná yfirtökunum. Þannig nær manneskjan að samhæfa sjálfa sig við bæði Guð 

og náunga sinn.
179

 Eins og Fowler setur þetta fram, þá sameinar samtengjandi trú tryggð 

við eigin gildi og við veruleika annarra samfélaga.
180

 

2.5.7. Sjötta stig 

Alhæfandi trú. 

Gagnger breyting verður á hugsunarhætti einstaklings sem vill gefa sig öðrum í 

kærleika til að koma til leiðar kjöraðstæðum, þar sem fullkomið réttlæti og kærleikur 

ríkir. Hann leitast við að sameina fremur en að leggja áherslu á það sem aðgreinir.
181

 

Andstæður eru séðar sem hluti af stærri heild þar sem allt er í jafnvægi. Samkvæmt 

Fowler er það sjaldgæft að einstaklingar komist á þetta stig og þroski með sér þessa 

tegund hugsunar. Þeir sem gera það eru sannarlega eftirsóknarverðar manneskjur, því 

þeir skapa rými þar sem hægt er að ná frelsi frá hinum félagslegu, pólitísku, veraldlegu 

og hugmyndafræðilegu fjötrum sem við setjum á okkur sjálf.
182

 

Einstaklingar á þessu stigi samhæfa sig smám saman við Guð sem veldur því að 

grunnur sjálfsmyndar, þekkingar, og gildismats umbreytist. Hin trúaða manneskja leitar 

Guðs til að greina og meta aðrar lifandi verur. Þar með eru þeir sem áður voru taldir 

óvinir séðir sem börn Guðs sem verður að elska og fyrirgefa.
183

 

Einstaklingar á þessu skeiði hafa þroskað með sér trúarhugmyndir sem 

viðurkenna alla og allt sem hluta af heild. Þeir leitast við að sameina veröldina og 

umbreyta henni. Þeir eiga auðvelt með samskipti við alla, óháð því hvaða hóp þeir 

tilheyra, en eiga það til að ögra fólki með nærveru sinni og viðhorfum.
184

 Fólk dregst að 

þessum einstaklingum á sama tíma og það sér allt þetta vafasama, þetta fjandsamlega 

sem markar félagslegt og persónulegt líf mannsins.
185

  

Erikson bendir á að manneskja sem hefur öðlast sjálfskennd, haft náið samband 

við annað fólk og notið fullnægju í störfum sínum, getur litið til baka yfir farinn veg, 

sátt við lífið. Manneskja sem hefur ekki látið sig aðra varða finnur til örvæntingar, þar 

sem henni finnst hún hafa varið lífi sínu illa.
186

 Fowler trúir því að sjálfið á þessu stigi 

grundvallist í Guði. Hann er ekki að tala um siðferðilega fullkomnun eða fullkomið 

andlegt jafnvægi, heldur sjálfskilning sem færir byrði sína yfir til Guðs og nýtur því 

meira frelsis gagnvart sjálfinu og öðru fólki.
187

 

2.6. Þroskuð trú 

Viðmiðanir Gordon W. Allport
188

 (1897-1967) á þroskaða trú eru settar fram í verki 

hans The individual and his religion sem var gefið út árið 1950. Hann taldi sig hafa 

fundið þrjú einkenni hins þroskaða persónuleika:  

a) Að hafa áhuga á gildum og hugmyndum, óháð brýnum líkamlegum þörfum. 

b) Hæfnin til að viðhalda fjarlægð á sjálfa sig. 

c) Að hafa sameinandi lífsviðhorf.
189

  

Þessi einkenni útvíkkaði hann í sex atriði: 

1. Hið þroskaða trúarlega viðhorf er ólíkt, sem meðal annars þýðir að maður getur 

litið gagnrýnum augum til eigin trúar og til eigin kirkju. 

2. Þroskuð trú er viðhorf í sjálfri sér, og er ekki undir áhrifum frá efnislegum eða 

tilfinningalegum þörfum sem þó geta tengst uppruna hennar. Allport talar einnig 

um „ósjálfráð viðbrögð“
190

 sem hann segir að sé mikilvægasta aðgreiningin á 

milli þroskaðrar og vanþroskaðrar trúar.  

3. Þroskuð trú einkennist af einsleitni í siðferðilegum málum. Þetta hefur áhrif á 

tilgang einstaklingsins utan við kirkjustarfið.  

4. Þroskuð trú hefur áhrif á lífsviðhorf. Með þessu á Allport við að trúin gefi lífinu 

tilgang á þann hátt að allt sem gerist sé í tengslum við hið guðlega í tilverunni.  

5. Þroskuð trú er heildstæð. Þetta sérkenni má sjá sem útvíkkun af öðrum 

einkennum. Ef reynsla mannsins er sett í samhengi við Guð, þá getur það leitt til 

heildstæðs lífsviðhorfs þar sem allir bútarnir tengjast saman og mynda heild.  

6. Þroskuð trú er leitandi í eðli sínu, sem innifelur að ekki er hægt að svara öllum 

spurningum.
191

 

2.7. Innra og ytra trúarlíf  

Einstaklingur sem iðkar ytra trúarlíf notar trú sína á meðan sá sem hefur innra trúarlíf 

lifir trú sína. Allport og samstarfsmenn hans skilgreindu einkenni þessara tveggja þátta 

trúarlífsins:  

Hjá þeim er tileinka sér ytra trúarlíf er trúin gagnleg og hefur nýtanlegt gildi. Það 

má nýta hana til að ná markmiðum og hafa tilgang. Tryggingarsölumaður getur til 

dæmis sagt að hann mæti í kirkjuna af því að þá verði auðveldara að selja tryggingar. 

Trúarlíf sem miðar að ytri ásýnd (extrinsic) hefur fyrst og fremst notagildi. Gildi þess 

fyrir einstaklinginn er að skapa öryggi, tryggð og félagslega stöðu, allt fyrir eigin 

hagsmuni. Einstaklingur sem miðar við ytri ásýnd í trúarlífi sínu stendur vörð um 

félagslega stöðu sína og hefur þörf fyrir að réttlæta sjálfan sig. Það verður til þess að 

viðkomandi forðast aðstæður og sambönd sem hann telur að komi sér illa.
192

 

Trúin hjá þeim er lifir innra trúarlífi er ekki tæki til að ná fram persónulegum 

markmiðum, ekki nema þá sem markmið í sjálfri sér. Einstaklingurinn leitast við að lifa 

samkvæmt trúarsannfæringu sinni. Það er í þessum skilningi sem einstaklingurinn lifir 

trúna.
193

Hér er birt tafla sem sýnir einkenni innra og ytra trúarlífs:
194

 

Innra Ytra 

Sönn trú með sterka persónulega 

tileinkun. 

Fylgir straumnum, er hagkvæm, ákall 

þegar á bjátar. 

Almenn trú, sterkt siðferði, 

bræðralag, náungakærleikur. 

Sérstök, persónumiðuð, 

persónudýrkun, miðar að hópum. 

Mynstur hins daglega lífs gefur 

lífsgildi. 

Notast eftir þörfum, er ekki samhæft 

við daglegt líf. 

Trúin er grundvallandi tilgangur, er 

samþykkt án hiks. 

Trúin enn fjarlæg, sérvalin 

trúarnotkun eða framsetning. 

Trúin skiptir öllu máli, hið allra besta 

og mesta gildið og hið endanlega svar 

felst í trúnni. 

Hægt að nota trúna til að ná öðrum 

markmiðum. Virkar fyrir aðrar óskir 

og þarfir persónunnar. 

Sterk sjálfsskoðun. Skoðar persónur í ljósi félagslegrar 

stöðu í lífinu, samkvæmt kyni, aldri 

og titli. 

Kærleiksfullur, fyrirgefandi, 

jákvæður Guð. 

Strangur, hefnandi, refsandi Guð. 

Opinn fyrir náinni trúarlegri upplifun. Er ekki opinn fyrir trúarlegri reynslu. 

Sér dauðann með jákvæðum hætti. Sér dauðann neikvæðum augum. 

Er hlaðinn af þekkingu, krafti og 

hæfni, hefur innri stjórn. 

Kraftlaus og skortir ytri stjórn. 

Hér hefur verið fjallað um kenningar tengdar meðvirkni og trúarþroska sem 

notaðar voru í þessari rannsókn. Þá er komið að því að kynna þátttakendur 

rannsóknarinnar. 

3. Kynning á viðmælendum 

Manneskjan býr yfir mörgum eiginleikum og er misjöfn frá degi til dags. Persóna sem 

er öllu jöfnu reglusöm, blíð, nærgætin og dugleg getur átt daga þar sem hún er löt, 

fráhrindandi, pirruð, tillitslaus og óskipulögð. Hún býr yfir öllum þessum eiginleikum 

og það væri ósanngjarnt að draga aðeins fram þá sem þykja síðri til þess að lýsa henni. 

Því ber að hafa í huga að hér á eftir verða ekki fullar persónulýsingar, heldur eingöngu 

leitast við að draga fram meðvirknieinkenni, úrvinnslu á þeim og trúarþroska 

einstaklingsins sem hann náði að birta í viðtalinu.  

Einnig þarf að hafa í huga samspil rannsakanda og þátttakanda. Það hver ég er 

hefur líka áhrif á það hvað er dregið saman og valið úr rúmlega klukkustundarlöngu 

viðtali við hvern og einn þátttakanda til þess að setja hér fram sem kynningu.
195

 

3.1. Nanna Stína  

Prestur á sjötugsaldri, elst af sínum systkinum. Hún ólst upp við mikil veikindi föður 

sem þróaði einnig með sér áfengisvanda. Lesum hennar lýsingu:  

Þá lendi ég í þessari fáránlegu stöðu sem börn lenda oft í og þá sérstaklega þessi 

elstu, að vera sú sem var alltaf að tala á milli, vakin upp á nóttunni til að tala við 

pabba: „Biddu pabba þinn að hætta að drekka, taktu utan um hálsinn á honum og 

segðu að þér þyki vænt um hann og að þú viljir að hann hætti að drekka.“ Svo 

þetta, að ég fer að taka alltaf afstöðu með honum, því mér fannst hann eiga svo 

bágt.
196

 

Nönnu Stínu fannst hún aldrei nógu góð og var ekki viss um stöðu sína innan 

fjölskyldunnar. Efaðist um virði sitt og um ást móður sinnar. Hún taldi sig örugga með 

væntumþykju föður síns, þar sem hann treysti mikið á hana. Rauði þráðurinn í lífi 

hennar var ótti við höfnun og við að mistakast. Hún segir: 

Meðvirknin og þetta sem ég kem með út í lífið að heiman og helli áfengi ofan í 

var ofboðslega léleg sjálfsvirðing. Ég þorði aldrei að biðja um neitt því ég hélt 

við værum svo fátæk. ...svo lærði maður með tímanum að verða sér úti um það 

sem mann langar til, með óheiðarleika. Ég lærði að þykjast vera að passa þegar 

ég vildi fara í partý. ... Mig langaði alveg ofboðslega að vera vinsæl. Mig langaði 

að vera töffari og mig langaði að vera skemmtileg en mér fannst ég ekki vera 

neitt af þessu. Svarið var náttúrulega, síðar, bara alkahólið...  

...hvað ég misbauð þessari ungu stúlku, af því að hún var alltaf að leita á 

vitlausum stöðum. Að athygli, aðdáun, skemmtun, einhverju.
197

  

Þrátt fyrir alla þá sjálfsskoðun sem fylgir því að vinna að allsgáðu lífi í yfir 20 ár 

fann hún sig á erfiðum stað fyrir nokkrum árum. Hún segir þetta best sjálf:  

Ég kunni ekki að vera góð við sjálfa mig og alls ekki að standa með sjálfri mér. 

... Svo þessi eiginlegi botn manstu, fyrir nokkrum árum, hann varð ofboðslega 

„drastískur“ og ekki í neinu samræmi við það sem ég hefði haldið að ætti að 

vera. Búin að vera í prógrammi öll þessi ár, búin að vera að vinna með fólk, búin 

að vera prestur... búin að vera hitt og þetta. 

...þá hitti ég aftur mann sem ég hélt ég þekkti frá því við vorum krakkar og ég 

hélt að hann væri „edrú“...  

... Við ákváðum að við vildum vera alltaf saman. ... Svo hringdi hann aftur og þá 

heyrði ég að hann var blindfullur. ... Og ég fékk áfall.  

Ég segi við hann: „Ég er ekki viss um að ég vilji að þú komir.“ Og svo talaði 

hann mig inn á það að, jú, víst komi hann.
198

  

Maðurinn heldur áfram að drekka og leitar til Nönnu Stínu sem hann segir að sé 

sú eina sem geti hjálpað honum, bjargað honum. Þrátt fyrir að óttinn nagaði hana þá 

ákvað hún að láta á þetta reyna. Svo allt í einu bakkar hann út og hún situr ein eftir með 

höfnun og að því er henni fannst, niðurlægingu. 

Þrátt fyrir alla gönguna og alla vinnuna að þá var þarna svo rosalega mikið 

óunnið. Ég datt svo beint í kviksyndið, ég týndi allri skynsemi, ég var bara 

heltekin. Mig langaði svo að þetta gengi, ég þráði það svo heitt að ég lokaði 

augunum fyrir öllu. ... Og þegar það var ekki hægt lengur, þá var þetta 

óendanlega sárt. Líka maður spyr sig: „Hvernig gat ég lent þarna?“  

...ég hef verið að skilja betur og betur hver ég er... Ég er mjög eðlilegt „pródúkt“ 

af aðstæðum og að þetta snýst svo mikið um... að sætta sig við sinn 

ófullkomleika. Þetta berskjaldaða við að vera manneskja sem hættir sér út í 

tilfinningasamband. ...ég gat ekki fyrirgefið mér að hafa látið fara svona með 

mig. 

Það er ekki nóg fyrir mig að vera „edrú“ ef ég er svona særð einhvern veginn og 

hrædd um að mega hvergi vera og enginn vilji hafa mig. ... Það er þetta sem að 

mér hefur fundist vera að gróa með því að þora að horfast í augu við þennan 

ofsalega ófullkomleika og óöryggi.  

Og þegar ég stend þarna gjörsamlega í rúst fyrir nokkrum árum og er að gera 

allar þær vitleysur sem ég hef verið að biðja fólk að gera ekki. ... Þá er ég svo 

lánsöm, til að byrja með, að fara á fundi... og síðan að ákveða að fara í gegnum 

sporin... svo kemur þetta námskeið...
199

  

... Ég er enn með eins konar dagbók, ég fylgist ágætlega með mér. ... Stundum 

stend ég sjálfa mig að því að ég er farin að tala svo mikið við sjálfa mig að ég 

bara: „Úps, ég er ekkert búin að tala við Guð í dag.“ Þá er ég búin að fara á fætur 

án þess að draga mér mannakorn eða biðja svolítið. ...mér finnst voða gott að 

setjast niður og spjalla við Guð.
200

 

Í dag hefur hún verið án áfengis í yfir 20 ár, átt gott líf með sínum nánustu og 

átti því ekki von á þessu bakfalli. Áhættan sem hún tók með því að fara út fyrir 

þægindarammann sýndi að undir niðri leyndist enn mikið óunnið. Nanna Stína telur 

þetta allt, sjálfsvinnuna, AA og Coda
201

 samtökin, trúna og meðvirknifundina, vinna 

saman og mynda grunn. Spurð út í ávinninginn, sáttina og andlega næringu segir hún: 

Og upplifi mig nákvæmlega þar sem ég er núna, mjög sátta og friðsæla... Mér 

finnst ég... vera að verða nokkuð heil. Tómið það er ekki lengur. Það nefnilega 

hefur náð að koma svo mikið af sátt og frið og kærleika í það og þakklæti.  

Ég er alveg að takast á við kvíða og svona, þá hef ég verkfærin mín. Á morgnana 

þegar ég vakna, þá er ég ekkert rosalega spennt fyrir því að fara á fætur.  

Þá tala ég við Guð, ég dreg mannakorn og les í Biblíunni eða ég les einhverja af 

hugleiðingabókunum mínum. Ég tala fallega við mig og ákveð að þessi dagur 

verði góður og hvað ég ætla að gera skemmtilegt í dag...
202

Varðandi trúarþroskann segir hún hann ljósan í því að hún treystir betur. Hún 

treystir Guði. Eftir endurtekin áföll, sáran missi, fann hún hann ekki, gat ekki talað við 

hann en fann þá ró í því að vinkona hennar bað fyrir henni á meðan. Einnig treysti hún 

því að þetta myndi lagast. Svör hennar voru afdráttarlaus þegar hún var spurð hvort að 

sjálfsvinnan nýttist henni í starfi og hvort að hún teldi mikilvægt fyrir fólk sem vinnur 

með aðra að stunda sjálfsskoðun: 

Vá. Já! Mér finnst skelfilegt að vita af því að það séu ekki allir sem fara í hana. 

... Það er bara ekki spurning, það skiptir bara öllu! Þú ert bara ekki fær um að 

hjálpa öðrum ef þú ert ekki með þig á hreinu, ef þú ert ekki búin að gera upp þín 

mál, þína sorg og þín mistök. Veist ekki hverjir veikleikarnir og gallarnir þínir 

eru... Mér finnst það að maður þurfi að hafa farið í djúpa sjálfsvinnu, mjög 

heiðarlega ef maður á að gagnast... Við erum vinnutækið og ef vinnutækið er 

ekki í lagi, hvaða árangri nær það? Vinnutækið getur aldrei orðið gott nema, held 

ég, með hjálp annarra og þessu, að þora að gangast við sjálfri sér og vita hver 

maður er og fyrir hvað maður stendur.  

Auðvitað styrkir sjálfsvinnan svo mikið þessi mörk að maður sko þorir að treysta 

þeim. Þú veist, þorir að setja þau og þorir að treysta þeim.
203

 

3.1.1. Greining 

Nanna Stína var ung þegar hún var farin að sinna milligöngu á milli foreldra sinna og 

hún sett í það hlutverk að taka ábyrgð og reyna að fá föður sinn til að gera það sem 

móðir hennar vildi. Í kjölfarið treysti hún ekki stöðu sinni innan fjölskyldunnar og 

efaðist um ást móður sinnar. Hér má sjá það sem Erikson talar um á fyrsta stigi, 

vantraust fremur en traust. Grunnur hennar var því ekki góður og má sjá kjarnaeinkenni 

eitt myndast ásamt því að henni er kennd neikvæð stjórnun. Hún er sett í hlutverk 

bjargvættarins.
204

  

Afstaða hennar lá skýr fyrir, pabbi hennar var góður því hann var veikur fyrir. 

Óæskileg styrking móður hennar hefði átt að ýta undir yfirlæti en það kom til móts við 

lítið sjálfsálit. Þessu fylgdi mikil innri vanlíðan sem Nanna Stína reyndi að deyfa með 

áfengi. Það var hennar sjálfssefjun. Hún forðaðist raunveruleikann og þróaði með sér 

afleidd einkenni númer fjögur. Umbun hennar lá í viðurkenningunni sem hún fékk þegar 

                                                           
203

 Díana Ósk Óskarsdóttir, Viðhengi við Sjö plús einn, bls. 26-27. 
204

 Lesa má um hlutverk barna sem alast upp við vanrækslu á vefsíðu FÍFV http://www.fifv.is/ad-alast-

upp-vid-vanvirkar-adstaedur/ 



50 

hún þóknaðist foreldrum sínum. Kohlberg segir að siðferðilegt mat barna á stigi eitt 

einkennist af refsingu og umbun. Öryggi hennar lá í því að faðir hennar kynni að meta 

hana, þar sem hann þarfnaðist hennar. Það er algengt að meðvirklar geti aðeins átt í 

sambandi við þá sem þarfnast einhvers frá þeim, en á stigi eitt er hegðun metin eftir 

afleiðingum en ekki eftir þeim hug sem býr að baki.  

Smám saman fór hún að ráðskast með foreldra sína til þess að mæta eigin 

þörfum og löngunum en það gerði hún á óheiðarlegan hátt, þegar hún til dæmis sagðist 

vera að passa þegar hún fór í partý. „...svo lærði maður með tímanum að verða sér úti 

um það sem manni langar til, með óheiðarleika.“ Líklega hefur sá óheiðarleiki ýtt undir 

vanmat hennar á sjálfri sér og óttann við að mistakast eða við að vera hafnað. Hún vildi 

tilheyra ýmsum hópum en fannst hún vera minnimáttar.  

Í samskiptum við jafnaldra langaði hana að vera önnur en hún var, þar sem 

sjálfsvirðing hennar var lítil og sjálfsmyndin brotin. „Mig langaði alveg ofboðslega að 

vera vinsæl. Mig langaði að vera töffari og mig langaði að vera skemmtileg en mér 

fannst ég ekki vera neitt af þessu“. Kjarnaeinkenni eitt og þrjú voru farin að hafa mikil 

áhrif á hana. Þrátt fyrir óheiðarleikann má sjá framtakssemi og sjálfsbjargarviðleitni í 

samskiptum hennar. Sjá stig tvö. 

Stöðug þrá eftir viðurkenningu annarra varð til þess að hún misbauð sjálfri sér. 

Hún var upptekin af væntingum annarra og háð öðrum hvað þetta varðaði. Nanna Stína 

tók ábyrgð sem hún átti ekki að bera, eins og á fjármálum foreldra sinna, og bað því 

ekki um að þörfum hennar eða löngunum væri mætt. Hér er hún stödd á stigi þrjú með 

kjarnaeinkenni fjögur mjög greinilegt. Smám saman fór hún að meta sjálfa sig og leitast 

við að breyta ástandi sínu. 

Þá hætti hún drykkjunni og hóf að stunda AA fundi. Við tók bæði mikill bati frá 

gömlum sárum, uppgjör og þroski. Hún fór að skoða eigin hegðun og lagði niður gamlar 

varnir sem hún hafði tileinkað sér þegar hún drakk. Hún áttaði sig á því að hún var 

sjálfri sér ekki góð, sjálfsvirðing hennar var lítil og gildismat hennar þarfnaðist 

endurskoðunar. Hún fór að takast á við kjarnaeinkenni eitt, tvö og þrjú.  

Með auknum bata færðist hún upp á stig fjögur samkvæmt flokkun Fowlers. Þar 

fór hún að mynda sjálfstæða trúarafstöðu og skýr skil á milli hennar eigin viðhorfa og 

svo viðhorfa annarra. Sjálfsskoðun, sjálfsvinna og bataganga hennar viðgekkst í mörg ár 

og lífið var gott. Hún fór að vinna við að hjálpa öðrum, gefa af sér.    

Kona sem byggði á litlu trausti, mat sig lítils, átti erfitt með að mæta eigin 

þörfum er farin að hugsa vel um sig, hlúa vel að sér, hún aðgreinir sig vel frá öðrum og 

hefur orðið skýr mörk. Sjálfsvirðing hennar er ekki tengd hlutverkum hennar eða 

samböndum. Trúarafstaða hennar er skýr og óháð öðrum. 

Mörgum árum seinna stígur hún út fyrir þægindarammann og tekur 

tilfinningalega áhættu. Hún hleypir manni inn í líf sitt. Maðurinn var óheiðarlegur við 

hana og meiðandi í samskiptum. Aðvörunarmerkin voru mörg en hún hunsaði þau. 

Gamla varnarkerfið sem hafði verið aflagt virkaði ekki og hún varð auðsæranleg.  

Það sem kom henni á óvart voru hennar eigin viðbrögð, það að hún var tilbúin 

að ýta eigin veruleika til hliðar og taka frekar mark á hans framsetningu. „Ég segi við 

hann: „Ég er ekki viss um að ég vilji að þú komir.“ Og svo talaði hann mig inn á það að, 

jú, víst komi hann.“ Kjarnaeinkenni eitt og þrjú voru orðin virk. Mörkin hennar 

sveigðust og hún stóð ekki með sér, sem er birtingarmynd af kjarnaeinkenni tvö.  

Gamla hlutverk bjargvættarins tók sig upp og hún lagði mikið á sig til þess að 

reyna að bjarga manninum. Hún varð gjörsamlega heltekin af þessu og þá eru afleiddu 

einkennin komin fram. Það var þá sem að hún leitaði til mín og fór að takast á við 

meðvirknieinkenni sín, einbeitt og af miklum krafti. Á leiðinni varð hún fyrir sárum 

missi og eftir endurtekin áföll fann hún í sárum sínum ekki fyrir Guði en hvíldi þá í 

bænasambandi vinkonu sinnar. Traustið til Guðs og traustið til vinkonunnar var mikið 

og henni dýrmætt. Það sýnir mikinn bata frá vantrausti hennar um ást móður hennar. 

Sjálfsskoðun, dagbókarfærslur, fundir, sporavinna og trúin komu henni upp úr gömlu 

hjólförunum.  

Í kjölfarið kom enn dýpri sjálfsþekking. Sátt við eigin ófullkomleika og 

ígrundaður skilningur á því hvað það er að vera manneskja. Veruleikinn fær nú að 

standa og tala án þess að öryggi eða sjálfsmati hennar sé ógnað. Nanna Stína hefur 

hugrekki til þess að gangast við sér og horfast í augu við það hver hún er. Hún velur 

sjálf sín gildi og sína trú og sjálfsmynd hennar er tilkomin vegna þess sem hún hefur 

áorkað með hjálp Guðs. Þroskinn hefur aukist og það sem Fowler fjallar um á stigi 

fimm sést bersýnilega í lífi hennar.  

Í dag upplifir hún sig nokkuð heila og sátta. Hennar helsta gleði er að vera til 

staðar fyrir sína nánustu. Viljinn til þess að hjálpa og leggja sitt af mörkum til þess að 

skapa betri heim, betri aðstæður fyrir aðra, sést í orðum hennar um mikilvægi þess að 

fólk vinni með sjálft sig og þá sérstaklega þegar það vinnur með aðra. Það bendir til 

þess að hún sé byrjuð í umbreytingunni sem felst í því að flytjast upp á stig sex. Hún 

þekkir það einnig af eigin raun að vinna með sár sín á meðan hún aðstoðar aðra.  

Nanna Stína er særður heilari og í ljósi starfs hennar bað ég hana um að senda 

mér nokkra punkta um það sem hún telur að beri að varast í starfinu. Hér eftirfarandi eru 

punktarnir hennar: 

Að taka vinnuna með sér heim, geta ekki greint sig frá skjólstæðingum, kunna að 

sýna stuðning og samhygð en fara ekki inn í vandamálin. Nauðsynlegt að geta 

sett sig í spor annarra og enn nauðsynlegra að fara aftur úr þeim Láta ekki draga 

sig inn í eitthvað sem maður finnur að er rangt... Passa að sýna ekki meiri 

stuðning við einn heldur en annan þegar maður fæst við „konflikta“, sem sé vera 

óvilhallur... Passa upp á tíma í viðtölum, kunna að stoppa og setja mörk. Passa 

að vera ekki að finna lausnir fyrir aðra. 

Ég spurði hana einnig hvort hún teldi handleiðslu nauðsynlega og svar hennar 

var: 

Handleiðsla. Maður þarf að geta talað við óháðan, traustvekjandi aðila um 

innanhúss- og samstarfsmál. Eiga kost á viðrun vegna erfiðra mála, greiningu 

fagaðila á viðbrögðum manns. Uppbyggingu, hvatningu og stuðning sömuleiðis. 

Handleiðari sem bendir á það sem hann sér, til dæmis merki um starfsþreytu, 

óöryggi o.s.frv. Lífsnauðsyn að kunna að leita sér hjálpar og stuðnings og geta 

talað um allt sem kemur upp og veldur óöryggi eða kvíða. Fá aðstoð við að leysa 

mál á heilbrigðan hátt, jafnvel getur þurft að kalla saman fleiri aðila með 

handleiðara. 

En best af öllu og sem á við allt; að leggja hvern dag í hendur Guðs og treysta 

honum fyrir sjálfum sér.
205

 

 

Frelsi Nönnu Stínu gagnvart sjálfri sér og öðrum hefur aukist. Það sést til að 

mynda á því að hún vildi koma fram undir nafni hér í þessu verkefni. Hún var meira en 

tilbúin til þess að setja sjálfa sig fram í þeim tilgangi að taka þátt í að skapa nýja 

þekkingu sem gæti nýst öðrum. Þegar leiðbeinandi minn las yfir viðtölin kom hann með 

þá tillögu að nafngreina Nönnu Stínu, þar sem hann þekkti hana umsvifalaust við 

lesturinn, en við nánari athugun kom í ljós að reglur Háskóla Íslands koma í veg fyrir 

það, henni til verndar, þrátt fyrir að Nanna Stína sjálf væri meira en tilbúin til þess.  

3.2. Albert  

Berti er 36 ára leiðbeinandi. Hann er í sambúð og á þrjú börn. Hann hefur orðið: 

Pabbi drakk svolítið. Og maður mótast af því umhverfi sem þar var. Ég var alltaf 

mjög mikill „þóknari“, vildi alltaf hafa allt gott og ég hélt að ég ætti að sjá um 

það. Þannig að það var sterkt hlutverk í mínu lífi, án þess að gera mér grein fyrir 

því á þeim tíma. En svo líða árin og... ég er 12,13 ára þegar ég fæ fyrst 

ofsakvíða. Hélt ég væri bara að deyja, vissi ekkert hvað var í gangi. Það var 

ekkert gert þannig séð, það vissi engin hvað var að mér.
206

 

Æska hans var fyllt sektarkennd og vanlíðan. Sjálfsmat hans var ekki heilbrigt 

og hann talaði stöðugt niður til sín: „Berti þú ert ömurlegur.“ „Þú ert nú meiri 

auminginn.“ „...af hverju þurftir þú endilega að segja já?“ Hann taldi sig til einskis 

nýtan. Í kringum 15-16 ára aldurinn var hann orðinn þunglyndur, vildi ekki lifa og var 

farinn að skera sig. Til þess að deyfa þessar tilfinningar og flýja ástandið fór Berti í 

eiturlyfjaneyslu. Þegar hann svo hætti neyslunni, þurfti hann að takast á við sjálfan sig. 

Hann segir: 

Það er ekki allt búið þarna. Ég fæ ákveðna frelsun þarna og byrja svona 

krosskeyrsluna á andlegum málum og finna hver þessi Berti er í raun og veru. 

Hver er þarna að horfa út um augun? Hver er ég? Hver er ég? 

Ég hef alltaf verið meðvirkur... Þurfti alltaf að vera þessi góði, sem ég hélt sko, 

að bjarga og segja já þegar ég meinti nei og nei þegar ég meinti já.
207

 

Sonur hans hóf neyslu fíkniefna og þá varð Berti mjög meðvirkur, ekki aðeins 

gagnvart syninum, heldur líka barnsmóður sinni. Berti lýsir þessu svona: 

Þegar ég gat ekki staðið með sjálfum mér, gat ekki sagt mína meiningu. Gat ekki 

komið: „Nei, þetta verður bara svona, punktur.“ Heldur áttu allir auðvelt með að 

segja mér hvernig mér fyndist. Ég var svona eins og teygja. Ef einhver tók í 

endann þá fór ég í þá átt og einhver tók í hinn endann og ég fór þangað. Ég var 

aldrei við stjórn, allt umhverfið var að stjórna mér. Það var hræðilegt... 

...þegar ég var lítill, þá spurði ég mig, ef foreldrarnir voru að rífast eða voru ekki 

í góðu skapi, hvað gerði ég nú? Alltaf þessi sektarkennd, ég ólst upp með 

henni...
208

Fyrir rúmum tveimur árum síðan ákvað viðmælandi minn að fara í Al-Anon og 

fara í 12 sporin. Einnig las hann andlegar bækur. Aðspurður um hvað næri hann andlega 

segir hann: 

Ég horfi aldrei á sjónvarp. Ég er alltaf lesandi, allt svona sem eflir andann. ...svo 

er ég að hjálpa fólki, ég var að byrja með námskeið um daginn...
209

 

Berti segist vera sáttur, búinn að losa um fortíðina. Hann er ekki fortíðin sín en 

hún er reynsla sem hann getur nýtt í dag til að hjálpa öðrum. Þroska sinn sér hann í því 

sem hann hefur öðlast í gegnum sjálfsvinnuna. 

Og svo gat ég vitað hver Berti er og að hann hefur svolítið mikið með lífið að 

gera. ... Eftir að ég fór að æfa sjálfan mig í því að standa með sjálfum mér, að 

segja í kærleika og góðvild hvað mér finnst... Þá fann ég alltaf meiri og meiri 

styrk, alltaf meiri og meiri sigrar.  

Ég get sett mörk... ég get verið yfirvegaður alls staðar. Og tekið skynsamlegar 

ákvarðanir.   

...að geta hrósað sjálfum sér án þess að miklast af því. Bara að líða vel í eigin 

skinni eins og ég sagði áðan, bara gott að vera ég.
210

  

Berti hefur alltaf verið trúaður og segir Biblíusögulestur móður hans hafa 

bjargað honum. Jesús varð fyrirmynd hans. Trúarþroska sinn sér hann í því að lifa í 

orðinu,
211

 vera orðið. Hann segir að trúin hafi breyst í fullvissu.  

... Guð er alltaf nærstaddur. Eina sem hindrar það að ég finni ekki fyrir návist 

eða haldi að hann sé ekki þarna, það eru eigin hugsanir.
212

 

3.2.1. Greining 

Berti ólst upp við alkóhólisma og var mjög ungur þegar hann fann fyrst fyrir ótta við 

dauðann. Hjá honum ríkti mikið óöryggi og niðurbrot sem fylgir vantrausti til 

umhverfisins, samanber forskeið trúarþroskans. Hann hafði lítið sem ekkert sjálfstraust 

sem olli því að hann vildi ekki lifa. Vanlíðan hans varð undirrót sjálfsskaða. Þessi líðan 

endurspeglar kjarnaeinkenni eitt, tvö og þrjú. Foreldrar Berta hjálpuðu honum ekki að 

vernda sjálfan sig þegar hann var lítill drengur sem ýtir undir kjarnaeinkenni tvö.  

Hann leitaðist við að þóknast fólki, hann vildi hafa allt gott og taldi það sitt 

hlutverk að halda öllu góðu. Í þessu má finna ákveðið sjálfræði og frumkvæði en á sama 

tíma er hann að sefa sjálfan sig og reyna að stýra því hvernig öðrum líður og hvaða 

augum hann sjálfur er litinn. Þetta gerði hann til þess að fá umbun en einnig til þess að 

forðast refsingu. Sektarkennd var líðan sem hann þekkti vel en sú líðan fékk hann til 

þess að taka ábyrgð sem var ekki hans. Það að vera ábyrgur fyrir rifrildum foreldra 

sinna gæti hafa ýtt undir óæskilega styrkingu sem orsakar yfirlæti.   

Í framansögðu er hægt að endurspegla stig eitt í trúarþroskanum og öll 

kjarnaeinkenni meðvirkninnar. Lítið sjálfsvirði, döpur mörk, veruleikahringl, þarfir 

settar til hliðar og skortur á hófsemi. Berti segir Biblíulestur móður hans hafa bjargað 

sér. Þar hefur hann getað sett sig í spor hins góða og fengið útrás fyrir það sem ógnaði 

honum. Þegar hann var um 15 ára var hann orðinn þunglyndur og leiddist síðar út í 

eiturlyfjaneyslu. Þessi sjálfssefjun er eitt birtingarform afleiddu einkenna þrjú og fjögur. 

Með sjálfsskaðanum gæti Berti ýmist hafa verið að refsa sér eða gera tilraun til 

þess að stjórna umhverfi sínu, sem er eitt birtingarform afleidds einkennis númer eitt. 

Þarna var hann þjakaður af vanmati og sá sig sem vonda manneskju. Ásamt því að vera 

að fást við kjarnaeinkenni eitt, tvö og fjögur var hann líklega staddur á stigi tvö.  

Hann fékk viðurkenningu fyrir það að vera til staðar og tilgang með því að 

þóknast. Mörkin hans voru ekki skýr og hann varð upptekinn af væntingum annarra til 

þess að næra þessa þörf fyrir viðurkenningu. Við það tapar hann sínum sérkennum og 

verður eins og teygja. „Ég var svona eins og teygja. Ef einhver tók í endann þá fór ég í 

þá átt og einhver tók í hinn endann og ég fór þangað.“ Berti hafði litla sem enga 

sjálfsstjórn. Undirrótin eru kjarnaeinkenni tvö og þrjú. Þegar hann hættir neyslunni og 

byrjar að vinna með sjálfan sig, verður hann hæfari til þess að hugsa um eigin hugsanir 

og fer að velta því fyrir sér hver þessi Berti sé í raun og veru og af hverju hann leitast 

stöðugt eftir því að vera þessi góði. Hér er hann að færast af stigi tvö.  

Smám saman fer hann að aðgreina sig frá öðrum og fer að æfa mörkin sín, 

standa með sér og efast um rýni annarra. Hann fer að sjá eigin þroska. Getan til að setja 

mörk eykst og honum líður betur í eigin skinni. Batinn innifelur meira sjálfsvirði, 

sjálfstraust og sjálfsþekkingu. Viðmælandi minn er kominn á þriðja stig og byrjaður að 

færast yfir á það fjórða. 

Áframhaldandi bati frá meðvirkni mun líklega ýta Berta alveg yfir á fimmta stig 

trúarþroskans. Þörfin til að gefa af sér ásamt því að vinna með eigin sár í gegnum sár 

annarra er farin að gera vart við sig. Til þess að kenna öðrum að sinna sér þarf hann að 

hafa skilning á lífssýn annarra. Hann þarf að geta speglað sjálfan sig án þess að mörkin 

raskist og hann þarf að halda í eigin gildi.  

Hann er að hluta til sáttur við sjálfan sig og er farinn að skilja andstæðurnar í 

sjálfum sér en það birtist í því að hann segir; „...líða vel í eigin skinni eins og ég sagði 

áðan, bara gott að vera ég“. Jafnframt eru það hans eigin hugsanir sem valda því að 

hann upplifir Guð ekki alltaf nærverandi.  

3.3. Ketill  

Ketill er bílstjóri á 25. aldursári sem hefur unnið við öryggisgæslu síðustu ár. Hann er í 

ástarsambandi en efast um að það endist þar sem sambönd hans halda yfirleitt illa. Áður 

var hann mikið í tölvunni, segist hafa verið einrænn. Hann hafði litla trú á sjálfum sér, 

hafði lítinn tilverurétt og taldi skoðanir sínar síðri en skoðanir annarra. Í dag telur hann 

sig vera „vinnualka“. Uppeldi hans einkenndist af ójafnvægi þar sem faðir hans vildi 

viðhafa mikinn aga og strangar reglur á meðan móðir hans vildi hvorugt. Það var enginn 

alkóhólismi en mikil meðvirkni á heimilinu.
213

 Ketill segir: 

Foreldrar mínir skilja þarna, þegar ég er í kringum fimm ára og ég tók það mjög 

mikið inn á mig. Það var mjög mikið mér að kenna, skynjaði ég á sínum tíma...  

Ég flakkaði mikið á milli fjölskyldu, pabba, afa, mömmu og var alltaf á flakki.
214

  

Þegar viðmælandi minn var 14 ára gamall hafði skólakerfið gefist upp á honum 

og hann var sendur í langtímameðferð vegna hegðunarvanda. Ketill orðar þetta þannig:  

...ég er sem sé hvorki alkóhólisti né fíkill, í þeim skilningi að ég hef ekki 

misnotað áfengi, ég hef alltaf kunnað mín mörk þar.  

...ég var bara lítill krakki sem þurfti voða mikið á hjálp að halda. ...ég hafði bara 

verið erfitt „case“ allt mitt líf.
215

Bróðir hans fór ungur að neyta og selja e-töflur. Fljótlega upp úr því fór hann í 

fangelsi og segir Ketill hann hafa forherts og fíleflst við það. Samband þeirra bræðra var 

vægast sagt stormasamt. Þegar hann er inntur eftir lýsingu á því segir hann:  

Það er mjög flókið. Vegna þess að bæði þótti mér mjög vænt um hann en einn af 

fáum manneskjum í heiminum sem að ég gæti sagt að ég hati með fyllstu 

merkingu orðsins að hata. Við hnakkrifumst einu sinni það mikið að okkur var 

ekki stætt og ég fór til útlanda. ...ég fór þangað til þess að fá að vera í friði.
216

  

Ketill segist að vissu leyti sáttur en eitt af því sem hjálpaði honum við að ná sátt 

var að fjarlægjast bróður sinn og hans líf. 

...ég vildi „distance-a“ mig frá öllu... Núna er ég 24 ára, aldrei haft neitt það sem 

við getum kallað beina línu í lífinu. Ég hafði aldrei haft tíma fyrir að finna hana 

en... ég vildi finna út sjálfan mig, fyrir sjálfan mig, út frá sjálfum mér. 

Og staðurinn sem ég er á í dag, ég ætla ekki að segja að ég sé 100% sáttur við 

hann en ég veit hvert ég er að fara og hvernig ég á að komast þangað. 

Ef ég gæti það þá myndi ég flytja til Asíu á morgun bara til að fá að vera í friði. 

Gera það sem mig langar að gera, hugsa það sem mig langar að hugsa. Og ekki 

vera fyrir stanslausum áhrifum og áhrifavöldum af einhverju sem ég hef bara 

engan áhuga á.
217

 

Al-Anon hentaði honum ekki en hann sækir andlega næringu með lestri. Hann 

fær innri frið við að gera við bíla og útrás fyrir raunveruleikann með því að horfa á 

teiknimyndir og vandamálin leysir hann helst með því að tala við sjálfan sig. Í 

eftirmeðferðinni fór hann að skilja sjálfan sig, þekkja sig, skilja meðvirknina, 

tilfinningar sínar og ástæður þeirra.  

Hann fór að sofa á næturnar, átti auðveldara með samskipti og varð virkur í 

samfélaginu. Honum fór að vera meira sama um það hvað öðrum fannst. Fékk aukið 

sjálfstraust til þess að þora. Trú hans á sjálfan sig jókst, hann fékk jafnan tilvistarrétt og 

aðrir og skoðanir hans fengu gildi. Spurningunni „Ertu trúaður?“ svarar hann á 

eftirfarandi hátt:
218

Nei. ...ég fann það út fyrir mig, að það er eitthvað æðra... ég held að það geti 

ekki verið að við séum æðsta form lífs. ...ef að það er Guð hjálpi okkur öllum... 

Nei, ég trúi statt og stöðugt á það að ég er minn eigin gæfusmiður.  

Ég held að minn trúarþroski felist í því að ég viðurkenni það að ég er heimskur 

og ég er bara mjög sáttur við það...  

Ég kunni allt, vissi allt og skildi allt og gat allt. ... Ég hef ekki núverandi þörf 

fyrir þetta.
219

 

3.3.1. Greining 

Ketill elst upp við mikið ójafnvægi á milli foreldra sinna en það gefur til kynna að hann 

hafi ekki náð að mynda það sem Erikson telur æskilegt grunntraust. Þetta má sjá í 

sjálfsmynd hans, sem er meðal annars sú að hann hafi alltaf verið erfiður. Við þessar 

aðstæður myndast kjarnaeinkenni eitt og tvö. Afleiðingarnar eru skekkt sjálfsmynd, 

öryggisleysi, lítið sjálfstraust, markaleysi og þrá eftir kærleika.  

Það er auðvelt að sjá sjálfræði Ketils og frumkvæði en það virðist hafa einkennt 

hann frá unga aldri, þrátt fyrir að umbun og refsing hafi ekki verið skýr í hans uppeldi, 

þar sem foreldrar hans voru ekki samstíga. Á einum stað fær hann óæskilegan stuðning 

og á að ráða sér sjálfur en á öðrum stað á hann að fylgja ströngum aga og reglum. Hann 

fer því frá yfirlæti yfir í vanmat, um þetta er fjallað á forskeiðinu og í kjarnaeinkennum 

eitt, tvö og þrjú. Vanlíðan hans braust út í skólanum, þar sem hann setti upp varnarvegg 

og var í hlutverki „svarta sauðsins“.
220

  

Vanmetakennd birtist í sjálfsmyndinni, enda auðvelt að gefa sér það að barni 

misheppnist oft við að fara eftir ruglandi og óskýrum skilaboðum heima fyrir. 

Framtakssemi er hægt að sjá í því að hann velur að fara frá hópnum sem hann tilheyrir. 

Hann yfirgefur fjölskyldu sína bæði þegar hann fer í meðferðina og þegar hann fer 

erlendis.  

Kjarnaeinkenni tvö og þrjú ásamt afleiddu einkenni fimm hafa áhrif á hann á 

þann hátt að hann er tilbúinn að yfirgefa sína nánustu, ítrekað, til þess að eiga eigið rými 

og til þess að koma í veg fyrir að farið sé yfir mörkin hans. Með því er hann að leita 

leiða til þess að eiga sinn eigin veruleika og átta sig á sjálfum sér. Umbreytingin felur í 

sér færslu á stig tvö í trúarþroskanum. 

Dvöl Ketils við tölvuna var líklega sjálfssefjun. Hann segist hafa verið einrænn, 

að hann sæki enn mikið í einveru og vilji helst vera í vinnunni. Þar fær hann sitt rými, 

þarf ekki að takast á við samskipti og getur forðast raunveruleikann. Þetta eru 

birtingarmyndir kjarnaeinkennis númer þrjú og afleiddra einkenna fjögur og fimm. Al-

Anon hentaði honum ekki en hann nýtti sér eftirmeðferðina vel og þar fór hann að skilja 

og þekkja sjálfan sig. Hann æfðist í því að setja álit annarra til hliðar, fékk meiri trú á 

sjálfan sig, sjálfsvirðingin jókst og hann átti orðið tilverurétt. Í þessum framförum liggur 

bæði bati frá meðvirknieinkennum hans og þroski. Í þessu ljósi er hægt að staðsetja 

hann á stigi þrjú.  

Aldursmunur þeirra bræðra gerir stormasamt samband þeirra alvarlegra. Um er 

að ræða ofbeldi og valdbeitingu af hálfu þess eldri. Það meðal annars fékk Ketil til þess 

að fjarlægjast heimili sitt. Þar setur hann skýr mörk eða vegg til þess að vernda sig. Það 

er áhugavert að Ketill velur sér starf sem er andstæða þess sem bróðir hans var að gera. Í 

því gæti falist þrá hans til að verja sig með fjarlægð.  

Efasemdir hans um fjölskyldumynstrið gáfu honum það sem hann þarfnaðist til 

þess að stýra sjálfur samskiptum sínum við fjölskylduna og til að leitast við að stöðva 

utanaðkomandi áhrif á hann sjálfan. Reyndar getur þessi aðferð ýtt undir einsemd og 

blekkingu hvað varðar sjálfsstjórn. Varnarveggir eru ekki góð leið en með auknum 

þroska má tileinka sér heilbrigð mörk sem bjóða upp á nánd við það fólk sem við 

treystum og samveru við fjölskyldu okkar þrátt fyrir að hún sé brotin.  

Á 25. aldursári telur hann sig hafa verið stefnulausan og í raun ekki átt eigin 

hugsanir. Markmið hans er að ná því að aðgreina sig frá öðrum og styrkja sig, sem er 

lýsandi fyrir kjarnaeinkenni tvö, þrjú og fjögur og afleidda einkennið númer fimm. 

Skert geta til þess að viðhalda nánd birtist einnig í því að ástarsambönd hans halda ekki 

lengi. Ketill er að móta með sér eigin trúarafstöðu þrátt fyrir að segjast ekki trúaður. 

Hann segir ómögulegt að manneskjan sé æðsta form lífs og biður Guð að hjálpa okkur 

öllum ef svo er.  

Þar sem hann gat ekki reitt sig á foreldra sína til þess að vernda sig, þá á hann 

erfitt með að meðtaka Guð og treysta á tilvist hans. Hér myndi ég telja að varnarveggir 

og hans aðal varnaraðferð vinni gegn honum, það er að segja að hann fjarlægi sig frá því 

sem er óþægilegt. Sjálfsvinna hans fer aðallega fram með sjálfsrýni í einrúmi en það tel 

ég ekki góða leið til ávinnings. Það vantar alla speglun. Ef hann gæfi sér færi á því að 

takast betur á við meðvirknieinkenni sín, þá myndi það hjálpa honum við 

umbreytinguna sem þarf til þess að flytjast að fullu yfir á stig fjögur í trúarþroskanum. 

3.4. Sunna  

Sunna er gift þriggja barna móðir, rétt að verða fertug. Starfar sem ráðgjafi. Ólst upp á 

meðvirku heimili. Á uppvaxtarárunum og snemmfullorðinsárunum var hún mjög háð 

móður sinni. Faðir hennar drakk og var af sumum talinn alkóhólisti en hún er sjálf ekki 

viss um það. Sunna hefur unnið með meðvirkni sína í 16 ár og rifjar upp sögu sína: 

Ég er manneskja sem kem úr sambandi með manni sem er svo brotinn... Það 

voru hlutir eins og að sinna sjálfri mér og grunnþörfum mínum og taka ábyrgð, 

ég lét það í hendurnar á öðrum. ... Ég meina maðurinn laug mig fulla og það 

voru alls konar andstæður, sem að poppuðu upp, sem að hrópuðu bara „Nei, 

þetta er ekki rétt“ en hann sagði samt að þetta væri svona og þá var það 

þannig.
221

 

Maðurinn flutti inn til hennar, hann hætti að mæta í vinnuna, sagðist ætla að 

borga reikninga en gerði það ekki.  

Allt er á mínu nafni, ég studdi hann í að kaupa bíl á mínu nafni. Ótrúlega góð 

kona. Hehe ... við áttum ekki fyrir mat. 

Það kom að því að Sunna lokaði á hann. Svo vorkenndi hún honum og hleypti 

honum aftur inn í líf sitt. 

Og aftur var hann bjargið í mínu lífi...  

Það var alveg svakalegur sársauki. Ég fór upp á geðdeild Landspítalans og ætlaði 

að láta loka mig inni. Því ég átti eftir að þurfa að fara í gegnum þetta, að fara að 

treysta á sjálfa mig. Og treysta á Guð. ... Þannig að ég er að koma þaðan og það 

er svo langur vegur hver ég er í dag og hver ég var þarna...
222

 

Til þess að kópa ástandið þá borðaði hún. Sunna lifði í draumsýn um riddarann á 

hvíta hestinum og upplifði sig hvergi. Hún þekkti sig ekki. Helst af öllu vildi hún 

hverfa, fara á örorku, á geðdeild og verða alveg ábyrgðarlaus. Eftir að hún sagði skilið 

við manninn fór hún í Al-Anon en hélt vinnunni þar ekki áfram og þá tók við tímabil 

sem einkenndist af mikilli stjórnsemi. Svo mikilli að fólkið hennar var farið að benda 

henni á að leita sér hjálpar, sem hún gerði. 

...ég var núll í mínu lífi. Ég var með brotna sjálfsmynd og allt... Fyrstu árin 

fjölluðu um það að verða fullorðin. ...þora að vera ófullkomin og þora að taka 

ábyrgð. Þora að fara í gegnum óttann... Og finna sjálfa mig...  

Ég bara breyttist frá því að vera að stjórnast með eitthvað sem ég fékk ekki. 

...næsti kafli var að lifa og leyfa öðrum að lifa. ...kaflinn sem að... vantaði... hjá 

mér var þetta að vinna með mörkin.  

...ég var að þvælast á milli þess hvort að ég væri í kærleika eða hvort að ég væri í 

meðvirkni.
223

  

Með því að standa með sjálfri sér í samskiptum hefur hún öðlast „pláss“ eins og 

hún orðar það: 

Þá einhvern veginn tók ég mér... þá átti ég bara pláss. Ég get ekki útskýrt þetta 

en ég var bara að njóta mín meira. 

Sunna frelsast fyrir 20 árum og hefur farið mikið á trúarsamkomur eftir það. Hún 

segir að hún hafi ekki hleypt Guði að sér, hún hafi fundið nærveruna en hann hafi ekki 

komist inn.  

...ég varð að fara inn í sannleikann. ...Segja frá. ...við erum ekki að tala um 

kynferðislega misnotkun. ...bara, að tala út frá því hvernig tilfinningar mínar 

voru. Skömmin mín hún var svo mikil...
224

  

Viðmælandi minn hefur stundum efast, ekki treyst leiðtogum kirkna og ekki 

verið viss um að það henti henni að vera í samfélagi. Hún trúir því að Guð hafi talað til 

hennar og sýnt henni að hún yrði að vera sigurvegari í sínu lífi.  

Ég ákvað bara að skila Krossinum og bað Guð fyrirgefningar á því, ef ég var að 

gera eitthvað rangt. Ef ég væri að hafna honum og ég sagði bara: „Þú verður 

bara að leiða mig þangað inn aftur ef að þú vilt það.“  

Það var sársauki fyrir mig að sleppa hendinni af trúarbrögðunum hennar 

mömmu. „Má ég teikna myndina af Guði eins og það hentar mér?“ ... En af 

hverju ætti hann samt að taka við mér?
225

Trú hennar byrjaði á einu mustarðskorni og hefur þróast frá því að Guð sé ekki 

fyrir hana yfir í það að hann elski hana þó hún geri mistök.  

Ég er ekki best... ég er mjög mikilvægur hlekkur í líkama Krist. Og ef ég tek mér 

ekki stöðuna að þá... er samfélagið að fara á mis við mig. ... Ég er þakklát fyrir 

það hver ég er, hvað ég hef fram að færa og ég treysti Guði í samtalinu. ... Ef ég 

hefði ekki Guð og gleðina í Guði þá væri ég inni á geðdeild. ... Þannig að þetta 

litla mustarðskorn trúar er orðið að... haldreipi í lífi mínu.
226

  

Þau hjónin byggja samband sitt á trúnni á Guð. Sunna treystir leiðsögn Guðs 

þegar kemur að börnunum og innsæinu. Hún biður með börnunum sínum og býður þeim 

upp á fyrirbæn. Þetta á einnig við um skjólstæðinga hennar. Andlega næringu sækir hún 

í lofgjörð. Þegar umræðan snýr að því sem hefur áunnist segir hún 12 sporin hafa 

gerbreytt lífi sínu. Það hafi verið henni mikils virði að fá leyfi til þess að standa með sér. 

Ávinningurinn felst í að komast aftur út á vinnumarkaðinn, setja sér markmið, vera 

ábyrg í hjónabandinu með manni sem er einnig ábyrgur, taka frá tíma fyrir sjálfa sig, 

hreyfa sig og geta notað orð eins og „ég má“ og „ég þarf“. Hún er einnig stolt af því 

hvernig mamma hún er, því nú getur hún hjálpað börnum sínum með innsæi sitt, staðið 

með þeim og speglað þau.
227

  

Þrátt fyrir að vera ekki í kjörþyngd er hún sátt við útlit sitt og að mestu sátt við 

mataræði sitt. Meðvitund um líkamann hefur kviknað og merkir hún streitu í kjálkanum, 

þvagblöðrunni og vöðvunum ásamt því að gnísta tönnum. Sunnu finnst gott að vita að 

hún er ekki sköpuð til allra verka og að hún getur ekki allt en segir jafnframt mikilvægt 

að þekkja eiginleika sína og láta drauma sína rætast.
228

 

Hún segir að þar sem hún vinni með fólk, þá sé hún fyrirmynd og að mannorð 

hennar skipti hana miklu máli í því samhengi. Sunna telur að fólk skynji í 

samskiptunum hvað hún hefur tekist á við í sínu lífi og að það sé afar mikilvægt að 

treysta innsæi sínu. Sjálfsvinnan, sem er undirstaða starfs hennar, skilar skilningi sem 

nýtist henni þar. Þegar henni leiðast skjólstæðingar sínir, þá hjálpar trú hennar henni að 

sjá skjólstæðinga sína með augum vonar. 

En svo kemur alltaf yfir mig þessi trú, fyrir því að það sé einhver dásamleg 

manneskja þarna...
229

 

3.4.1. Greining 

Sunna hefur átt erfitt með traust, bæði gagnvart sjálfri sér, öðrum og Guði. Hún hleypti 

Guði ekki að sér og gat ekki tjáð tilfinningar sínar. Traustið sem fjallað er um á stigi eitt 

var ekki til staðar. Á tímabili valdi hún að treysta manni, sem var alls ekki traustsins 

verður, betur en sjálfri sér og tók hans orð fram yfir eigin veruleika. „...það voru alls 

konar andstæður, sem að poppuðu upp, sem að hrópuðu bara „nei, þetta er ekki rétt“ en 

hann sagði samt að þetta væri svona og þá var það þannig.“ Þarna lét hún sjálfa sig í 

hendur annarra, tók ekki ábyrgð á sér og sinnti sér ekki. Hér er hægt að sjá afleiðingar 

allra kjarnaeinkennanna. Lágt sjálfsmat, lítil sjálfsvirðing, markaleysi, erfiðleikar með 

að eiga eigin veruleika, sinnir ekki eigin þörfum, er öðrum háð og hér eru miklir öfgar.  

Hún gaf frá sér sjálfræðið og upplifði sig hvergi, hún var minnimáttar, sem er 

birtingarmynd kjarnaeinkenna eitt til fjögur og afleiddra einkenna þrjú og fjögur. 

Skömm hennar var yfirþyrmandi, þannig að hún sefaði sig með mat og draumsýn um 

mann sem myndi bjarga henni og sjá um hana. Mellody myndi segja að hún hafi þróað 

með sér einkenni ástarfíknar og matarfíknar á meðan Fowler myndi staðsetja hana á 

stigi eitt.  

Sunna var háð móður sinni á uppvaxtarárunum og fram að því að hún náði sér í 

mann til að halla sér að. Kjarnaeinkenni fjögur kemur fram í því hvað hún var þurfandi. 

Við það að fara í Al-Anon tókst hún á við þessi einkenni og fór í gagnstæða átt. Hún 

varð ströng, einstrengisleg og mjög stjórnsöm en þar að baki liggur neikvæð stjórnun 

sem hægt er að lesa um í afleiddu einkennunum.  

Vegna vanmats tók hún ekki ábyrgð á sér, heldur lét aðra um það. Hún leitaðist 

við að vera ábyrgðarlaus og vildi leggjast inn á geðdeild. Eina leið hennar til að mæta 

þörfum sínum var að ráðskast með aðra, þar sem hún kunni hvorki að mæta sér né biðja 

um að sér yrði mætt. Þá er hún að takast á við kjarnaeinkenni eitt, tvö og fjögur ásamt 

afleiddu einkenni eitt. Þessi líðan og hugsun samræmist stigi tvö samkvæmt flokkun 

Fowlers. 

Sunna þóknaðist öðrum til að fá viðurkenningu. Þess vegna studdi hún við 

bílakaupin þegar hún átti ekki fyrir mat. Sjálfsvirðing hennar var sett á sambandið en 

þar lá sjálfsmat hennar. Hún hafði þó getu til þess að hugsa um eigin viðhorf og sjá að 

hún þurfti að komast út úr þessu ástandi og finna sjálfa sig, sín sérkenni. Þar birtast 

kjarnaeinkenni þrjú og fimm. Hún tileinkaði sér trúarbrögð móður sinnar og 

guðsmyndin var ekki hennar eigin. Hæfnin til þess að skoða trúna á gagnrýnin hátt var 

ekki til staðar. Hún leitaði að Guði á þessu tímabili, án þess þó að opna sig fyrir honum. 

Hér er hún komin á þriðja stig trúarþroskans. 

Geta hennar til að skoða eigin þroska kemur fram þegar hún segist hafa þorað að 

vera ófullkomin, hún hafi þorað að taka ábyrgð og farið í gegnum óttann sinn. Þá 

byrjaði hún að vinna með mörkin. Aðgreining á milli hennar og annarra var hafin og 

hún gat slitið naflastrenginn á milli sín og móður sinnar. Í dag finnst henni erfitt að setja 

mörk og þá aðallega í starfi sínu, þannig að kjarnaeinkenni tvö er enn að hafa áhrif á 

hana. Hún segist ekki upplifa skýr skil á milli meðvirkni og kærleika.
230

  

Enn þarf hún að hafa fyrir því að eiga sinn eigin veruleika, kjarnaeinkenni þrjú. 

Þrátt fyrir það hefur hún valið að taka þau skref sem hafa verið lögð fyrir hana í 

sjálfsvinnunni og byrjað að setja mörkin, jafnvel þó hún hafi fundið fyrir efa og ótta. Sú 

vinna hefur gefið henni aukinn tilverurétt. Nú má hún vera til og hafa sjálfstæða 

trúarafstöðu. 

Frelsið sem kemur með þessum bata hefur gefið henni rými til þess að efast og 

leyfi til þess að gagnrýna trúarleiðtoga. Hún yfirgaf söfnuðinn sem hún tilheyrði og setti 

traust sitt á Guð fram yfir traust sitt á aðra. Guð átti að sýna henni hvar hennar staður 

væri. Þessi umbreyting fól í sér færslu yfir á stig fjögur. 

Með áframhaldandi vinnu með meðvirknina varð sjálfsþekking hennar stöðugt 

dýpri og hún gat endurskoðað fortíð sína, skoðað andstæðurnar í henni sjálfri og 

þroskann sem hún hafði öðlast. Hún valdi sín gildi og sína trú. Traust hennar til Guðs 

jókst og sjálfsmyndin styrktist. „Ég er ekki best... ég er mjög mikilvægur hlekkur ...“ Nú 

hafði hún hugrekki til þess að horfast í augu við veruleikann eins og hann var. Það 

bendir allt til þess að Sunna sé komin á stig fimm að hluta til og sé jafnvel að byrja að 

tileinka sér ýmislegt á stigi sex. Hún til dæmis leitar Guðs til að meta og greina aðra í 

starfi sínu, en hún er ein af þeim sem hugtakið særður heilari á við. Viðmælandi minn 

sér sig sem hluta af líkama Krist og þar með sem hluta af ákveðinni heild. Hún er að 

hluta til sátt við farinn veg en er ekki alveg orðin nógu frjáls gagnvart áliti annarra. 

Áhrif meðvirknieinkenna hennar hafa minnkað verulega. 

3.5. Sverrir  

Sverrir er fráskilinn 57 ára faðir og afi lýsir meðvirkni sinni á eftirfarandi hátt: 

Til að byrja með fann ég fyrir ákveðnum veikleika varðandi sjálfstraust. Lærði... 

að það tengdist uppvaxtarárum mínum. Það voru erfiðleikar í æsku, brotið 

heimili...  

Ég hef verið að læra smám saman að taka ekki svona hart á mér eða dæma mig 

...eins og ég gerði... Þá var ég fljótur að taka undir það sem að ég var búinn að 

heyra um sjálfan mig, hjá móður eða systkinum mínum...  

Mitt uppeldi einkenndist af því að pabbi fór frá móður minni og hún bar mikið 

hatur til hans og talaði mikið um það, í mín eyru og mér var líkt við hann ef ég 

gerði ekki rétt.
231

 

Sverrir bjó ekki við alkóhólisma. Hann var hræddur við höfnun og óttaðist það 

að verða sér til skammar og telur sitt stærsta mein vera þóknun. Það voru erfiðleikar í 

hjónabandi hans og rekur hann þá til meðvirkni sinnar. Hann sýndi ekki þær tilfinningar 

sem honum fannst að hann ætti að sýna og gat ekki mætt þörfum konu sinnar.  

...þá hef ég oft verið dálítill ruddi, bara við hana. 

Honum leið illa í hjónabandinu og ákvað að flytja út. Vanlíðan og sorg 

fyrrverandi eiginkonu hans höfðu þau áhrif á hann að honum fannst sem hann væri að 

eyðileggja líf hennar og ákvað því að snúa til baka. Hann segir: 

Ég hafði það alveg í minni hendi að koma og laga þetta og það endaði með að ég 

gerði það. Er ég bara nýlega farinn aftur. ... Ég hef þurft að... setja upp veggina 

þarna sem átti í gamla daga til þess að verja mig. ... Ég veit ég er að gera rétt.
232

 

Þegar Sverrir var spurður um hvernig hann réði við ástandið, segist hann hafa 

sett upp „front“, reynt að sýna sig sem betri mann. Hrós og viðurkenning annarra skipti 

hann máli. Hann segist hafa lært margt í trúfélaginu sem hann var í fyrir einhverjum 

árum. Eins hefur hann lesið mikið. Hann stundaði Coda, fór á námskeiðið Vertu þinn 

besti vinur
233

 og ætlaði sér að fara í 12 sporin en hann hætti í fjórða sporinu. 

Meðvirknivinnan hefur hjálpað honum til þess að ná sátt. Það sem stendur upp úr að 

hans sögn er: 

...gera mér grein fyrir tengingunni af hverju þetta er, af hverju þetta kemur og 

skilja það að ég hafi sem barn verið búinn að búa mér til heim til þess að lifa 

af.
234

  

Ávinning sjálfsvinnunnar og persónuþroskann setur hann fram með eftirfarandi 

orðum: 

Ég held ég hafi lært að sætta mig aðeins betur við sjálfan mig og taka ekki 

hlutina algerlega umbúðalaust sem eru sagðir við mig.  

Ætli ég sé ekki hæfari til þess að takast á við aðstæður án þess að fá kvíðahnút í 

magann. ...og að taka ábyrgð á eigin lífi. 

Ég er farinn að geta hrósað sjálfum mér...
235

  

Standa með sjálfum sér en vera samt heiðarlegur... og gæta þess að maður sé 

ekki að troða á sjálfum sér né öðrum. ... Það að vera betri við sjálfan sig, betri 

vinur síns sjálfs.  

Ég geri mér grein fyrir því að ég get náð lengra í vinnunni með sjálfan mig... Og 

þurfa ekkert að vera að... dæma sig... 

...ég ætla mér að ná góðu sambandi við sjálfan mig og byggja mig upp sem ég 

sjálfur en ekki að lifa í gegnum tilfinningar annarra...
236

Hann segist ekki hafa verið góður í að setja mörk og sé það ekki enn. Ýmiss 

konar útivist nærir viðmælanda minn andlega. Þegar hann segir frá því er hann hikandi 

og óöruggur en hann segir að hans fyrrverandi segi útiveru hans vera flóttaleið. 

Aðspurður um trú svarar hann:  

Ég hef nú sennilega alltaf verið trúaður. ... Ég bið Guð að fyrirgefa mér í Jesú 

nafni, því ég veit að ég er alltaf að gera alls konar hluti sem ég ætti ekki að vera 

að gera. Ég bið fyrir börnunum mínum þannig að ég hlýt að vera trúaður...
237

 

Þegar við ræðum trúarþroskann segir hann: 

Í dag er þetta ekkert það rosalega þroskað trúarlíf sem að ég á.  

...ég er ekki jafn dómharður... eins og að fara í indjánatjaldið, ég hefði aldrei gert 

það meðan ég var í kirkjunni, það hefði bara verið bannað. Ég gat alveg farið 

þarna og átt mína trú og hlustað á hann kyrja einhverja indjánasöngva án þess að 

halda að það væri eitthvað slæmt fyrir mig, ég er alveg varinn fyrir því. Ef að 

þetta er eitthvað, sem að er gott, til þess að ná tengslum við sjálfan sig, þá er það 

bara allt í lagi, ég er ekkert að dæma fólk fyrir að vera á einhverri rangri hillu.
238

  

3.5.1. Greining 

Sverrir segir veikt sjálfstraust sitt tengjast uppvaxtarárum sínum en hann á enn erfitt 

með að tjá tilfinningar sínar. Forskeiðið fjallar um grunn sem myndast og hefur áhrif á 

traust og getu barnsins til þess að eiga samskipti við aðra. Grunnurinn er rakinn til 

umönnunar barnsins. Mellody myndi tengja skert sjálfstraust til kjarnaeinkennis númer 

eitt og tengja það við vanrækslu foreldra. Honum leið svo illa sem barni að hann þurfti 

að búa sér til sinn eigin heim, þar sem hann gat leyft sér að vera hann sjálfur. 

Erikson telur ósanngjarna gagnrýni gagnvart barni ýta undir sektarkennd og 

draga úr frumkvæði en Fowler fjallar um þetta í fyrsta stigi trúarþroskans. Sverrir 

hlustaði á móður sína tala illa um föður hans, sem honum var svo líkt við þegar hann 

gerði mistök. Afleiðingin var skömm, sekt, lítið sjálfsálit og mikil dómharka, 

sérstaklega í eigin garð. Móðir Sverris fór yfir mörk hans og þar með myndaði Sverrir 

ekki heilbrigð mörk, hann ruglaði veruleika sínum við veruleika móður sinnar og fór að 

meta sig út frá hennar og annarra sýn. Í þessu endurspeglast kjarnaeinkenni eitt, tvö og 

þrjú en einnig afleidd einkenni fimm, skert geta til að viðhalda nánd.  

Sverrir hefur óttast það að verða sér til skammar og valið að setja sig fram á 

óheiðarlegan hátt. Eins og hann segir sjálfur, þá setti hann upp „front“. Hann þóknaðist 

fólki og vildi geðjast því en á sama tíma gat hann verið ruddalegur við sína nánustu. Þar 

birtir hann kjarnaeinkenni tvö og afleidd einkenni eitt. Það hefur tekið mikið á hann að 

leitast við að aðgreina sinn veruleika frá veruleika konunnar sem hann er að skilja við. 

Það sést best í óöryggi hans þegar hann stundar útivist.  

Þar sem rödd hans fyrrverandi er yfirgnæfandi, fyllist hann sektarkennd við að 

stunda það sem nærir hann, útivist. Litlir strákar líta yfirleitt á föður sinn sem fyrirmynd 

og það hefur Sverri skort. Þetta þarfnast frekari úrvinnslu og með þeirri vinnu myndi 

Sverrir taka frekari umbreytingum frá þessu þroskastigi. 

Þegar Sverrir fór að skilja orsakasamhengi hlutanna fór hann að ráðskast með 

álit annarra á sér. Hann vanmat sig og óttaðist höfnun. Við það að reyna að temja sér 

venjur samfélagsins og leita hóps til að tilheyra, upplifði hann sig vondan og þurfti 

stöðugt að biðja Guð um að fyrirgefa sér, ásamt því að gæta þess að sýna öðrum betri 

hlið á sér. Þetta er neikvæð stjórnun og í stjórnun felst dómur. Hann yfirfærði eigin 

dómhörku á aðra. Svona vörn og feluleikur verða þegar skömmin er öllu yfirsterkari. 

Einkennin sem hér eru nefnd má finna á öðru stigi trúarþroskans, í kjarnaeinkenni eitt 

og afleiddu einkennum eitt og fjögur. 

Smám saman fór Sverrir að hugsa meira um sig og meta sjálfan sig en var enn 

upptekinn af væntingum annarra. Hann vildi þóknast til þess að fá viðurkenningu en sú 

viðurkenning gaf honum betra sjálfsálit í stuttan tíma. Þannig speglaði hann sig í áliti 

annarra og nærðist á hrósi frá öðrum. Hér er Sverrir að fást við margt af því sem Fowler 

fjallar um á stigi þrjú.  

Þegar hann áttaði sig á því að hann hafði farið í hjónaband í leit að þægindum en 

ekki af ást, þá flutti hann út en snéri svo við þegar hann rann til baka í gamla hlutverkið 

sitt; að bjarga og þóknast. Þá náði hann ekki að standa við mörkin sem hann hafði sett, 

enda vanur því að taka tilfinningar annarra fram yfir sínar eigin. Hann flutti aftur inn 

sem varð til þess að hann áttaði sig á því að hann varð að hlusta á eigin veruleika og 

taka mark á eigin tilfinningum.  

Sverrir lýsir vel hugsun bjargvættarins og hetjunnar þegar hann segir að hann 

hafi átt svo auðvelt með að laga ástandið. Þessi viðureign hans er lýsandi fyrir samspil 

allra kjarnaeinkennanna og sýnir vel muninn á kærleika annars vegar og meðvirkni hins 

vegar. Kærleikurinn býður upp á nánd en meðvirkni Sverris vakti upp gamla 

varnarveggi. Það er áhugavert að heyra Sverri lýsa þessu, því varnarveggir eru 

venjulega ómeðvitaðir. Þeir koma fram í samskiptum við aðra og í tengslum við Guð. 

Óttinn við að geta ekki mætt eigin þörfum eða að þurfa að setja sig til hliðar getur 

endurspeglast í sambandi Sverris við Guð.  

Sverrir fór að vinna með kjarnaeinkennin sín og öðlaðist við það styrk til þess að 

eiga eigin veruleika. Þroska sinn sér hann í því að hann er orðinn sáttari við sig. Hann 

segir þó trúarlíf sitt ekki mjög þroskað. Hugmyndir hans um eigin þroska birta nokkur 

atriði sem farið er í á stigi fjögur í flokkun Fowlers. Hann er að mynda eigin 

trúarafstöðu, efast um það sem var sjálfgefið. Hann stjórnar nú tengslum sínum við sína 

fyrrverandi, hann er að hverfa frá utanaðkomandi áhrifavöldum og skoðar sig á 

gagnrýninn hátt.  

Innri mörkin hafa styrkst, þar sem hann er farinn að vega, meta og aðgreina það 

sem aðrir segja um hann og hann leitast við að lifa í sínum veruleika, ekki í gegnum 

tilfinningar annarra. Enn á hann þó erfitt með að setja mörk og freistast til að tileinka sér 

viðhorf annarra, sem birtist til dæmis í því að hann efast um eigin trú. Allt þetta bendir 

til þess að Sverrir sé kominn á stig fjögur í trúarþroskanum, alla vega að hluta til.  

Dómharkan hefur minnkað og frelsi hans því aukist. Meðal annars getur hann 

farið í „svett“
239

 sem var bannað áður. Í þessu felst einnig breytt guðsmynd, þar sem 

hann telur sig nú vera verndaðan, jafnvel þó hann hlusti á einhvern kyrja indjánasöng. 

Hér er aukinn skilningur á lífsýn annarra, mörk og aðgreining sem felur í sér mikinn 

bata fyrir Sverri. Það má gefa sér að í orðum hans um trú sína; sennilega og hlýt, felist 

endurmat á fortíðinni en það þroskaeinkenni setur Fowler á stig fimm. 

3.6. Viktoría  

Viktoría er rétt rúmlega þrítugur nemi sem ólst upp við alkóhólisma. Hún bjó að hluta 

til hjá ömmu sinni, eitthvað hjá mömmu sinni og svo hér og þar, eins og hún segir frá 

því. Sautján ára fór hún í mikla óreglu og fór í meðferð um 21 árs. Þar fékk hún að 

heyra um meðvirkni og áttaði sig á því að hún hlyti að vera meðvirk, þar sem hún ólst 

upp við alkóhólisma, án þess þó að tengja við það. Hún var týnd, fann sig í öðru fólki en 

vissi aldrei hver hún var. Henni fannst hún misheppnuð og hún „varð að“ þeirri 

manneskju sem hún umgekkst hverju sinni. Að lokinni meðferð var hún komin í 

samband við annan alkóhólista og í því sambandi áttaði hún sig á eigin meðvirkni.
240

 

Viktoría lýsir vandanum svona: 

Við vorum ekkert búin að vera lengi saman þegar það komu upp alls konar 

óunnin mál bæði hjá honum og mér.  

...það var mikið andlegt ofbeldi
241

 í þessu sambandi. ... Ég var líka mikið 

fórnarlamb í þessu sambandi, ég þagði samt yfir vandamálunum en var með 

svipu á bakinu. ...ég var hryllilega stjórnsöm, ég vildi ráða hvernig honum liði 

og hvernig okkur liði og hvernig allt færi og þetta, náttúrulega, er meint á góðan 

hátt... Svo reif ég mig rosalega mikið niður fyrir það, því að mér fannst svo ljótt 

að vera svona.  

Mér finnst þetta ekki trufla mig í dag. ... Mér finnst ég vera mikilvæg þarna... 

vegna þess að ég verð svo upptekin af hinni persónunni, að ég fórna miklu í 

kringum það og vil að fólki líði vel...
242

 

Viktoría varð ekki almennilega meðvituð um meðvirknieinkenni sín fyrr en fyrir 

um þremur árum. Þegar ég spyr hana hvernig hún hafi kópað við ástandið svarar hún:  

Ég var rosalega virk á fundum. Bara ekki Al-Anon því miður, ég þurfti dálítið 

mörg ár til að koma mér þangað inn. En ég var rosalega virk í AA og NA. Ég var 

bara á algeru fundartrippi. ...þrátt fyrir að ég hafi ekki verið að tækla vandamálið 

almennilega þá „fúnkeraði“ ég í gegnum þetta. ...og ég hef alltaf haft trú á Guð. 

Ég bað mikið.
243

 

Viktoría segist hafa verið algerlega markalaus en á betra með að setja mörk í 

dag. Hún er mjög stjórnsöm og segist vera „þráhyggjuhaus“. Eftir meðferðir, 

sporavinnu, fundi, hugleiðslu, hópvinnu, sjálfskoðun með fagaðila og í gegnum æðri 

mátt, hefur þó ýmislegt áunnist.  

Ég er rólegri og mér líður betur í eigin skinni. ... Ég er betri í að setja mörk 

gagnvart fjölskyldu minni. Ég er rosa góð við að setja mörk... á vinnustað og 

gagnvart fólki sem að mér finnst vera að fara of nærri mér...  

...ég hef bara fullt leyfi til að vera nákvæmlega eins og ég er. ... Ég er ekki alltaf 

frábær en ég er mjög sátt við það hver ég er. Það er bara allt í lagi að vera ég. 

Þannig að þetta hefur gefið mér trú á sjálfa mig...
244

 

Þroskinn hefur verið mikill á leiðinni. Hún þekkir sig betur, er ekki eins hörð við 

sjálfa sig, hugsar meira um sig en aðra og segir í lagi að gera mistök. Áður fann hún 

ekkert samband á milli líkamans og tilfinninga. Ef hún er með stanslausan kökk í 

hálsinum eða ef hún sefur ekki, þá þarf hún að hlúa að sér en segir samt að þessi 

einkenni þurfi að ganga langt áður en hún skynjar þau. Varðandi trúna segist hún finna 

betur fyrir hjálpinni, að þetta virki og segir að allt sem gerist sé henni til góða.  

...ég er með svona guðakrukku hjá mér og ég skrifa bara miða í krukkuna. Ef 

eitthvað liggur á mér þá skrifa ég og bið fyrir viðkomandi eða bið um að eitthvað 

leysist á milli okkar eða bið fyrir einhverju sem ég hef áhyggjur af eða er reið út 

í... 

Trúin mín hefur breyst rosalega í gegnum árin. ...Þegar ég kem inn í meðferð þá 

er ég með trú á Guð en það var svona refsi Guð. ... Ég varð að skipta þessum 

Guði út. ... Ég tala oft við Guð eins og einhvern jafningja. En ég passa alltaf að 

vera ekki að biðja um eitthvað sérstakt fyrir mig, bara að ég geti orðið að 

gagni...
245

  

3.6.1. Greining 

Viktoría sem var á flakki í frumbernsku ólst líka upp við alkóhólisma. Þar liggur eflaust 

mikill sársauki og afleiðingin er væntanlega skortur á grunntraustinu. Sjálfsvirði hennar 

lá í því að þóknast öðrum langt fram eftir aldri en þannig fékk hún sína viðurkenningu 

og speglaði sig í sjálfsmati annarra. Hér má því sjá bæði kjarnaeinkenni eitt og það sem 

að Fowler hefur að segja um forstigið, grunninn að trausti til sjálfs sín, annarra og Guðs. 

Viktoría var ung þegar hún fór í óreglu. Hennar sjálfssefjun hélst því í hendur 

við afleidda einkenni númer fjögur. Henni fannst hún lítils virði og týnd sem 

endurspeglar kjarnaeinkenni eitt og þrjú, plús það sem að Fowler segir um afleiðingu 

gagnrýni og refsingar á fyrsta stiginu. Sektarkennd var henni vel kunn. Í 

ástarsambandinu, sem hún talar um í kynningunni, var hún viðkvæmt fórnarlamb á 

einum stað en með svipu í hendi og mjög stjórnsöm á öðrum stað.  

Fórnarlambshlutverk hennar er lært í æsku og því gamalt viðbragð en það er 

einnig öflugt stjórntæki. Með því að sýna sig litla og hrædda, kallar hún fram ákveðin 

viðbrögð og sektarkennd hjá þeim sem hún á í samskiptum við. Svipan er líklega gerð 

úr niðurbrjótandi orðum fortíðarinnar og er notuð ýmist til að refsa henni sjálfri eða 

þeim sem hún talar við.  

Stjórnun hennar er einnig leið til þess að mynda varnarvegg, þar sem engin eru 

mörkin og tilraun til að mæta þörfum sem ekki er verið að sinna. Þessu fylgdi svo enn 

frekara niðurrif. Fowler fjallar um þessi einkenni á fyrsta stiginu og þau tengjast beint 

við kjarnaeinkenni eitt og tvö og afleiddu einkennunum númer eitt og tvö. Hún kópaði 

við ástandið með því að sækja óvenju mikið á fundi sem var hennar sjálfssefjun á þeim 

tíma en það er hægt að tengja við afleidd einkenni þrjú og fjögur ásamt kjarnaeinkenni 

númer fimm. 

Viktoría vildi vera með þeim sem sóttu fundi. Það var í henni rík þörf til þess að 

tilheyra öðrum. Þegar hún notaði fundina til þess að kópa, þá sótti hún í að samhæfa sig 

í sögum annarra og meta sig út frá veruleika þeirra sem stunduðu fundina. Á öðru stigi 

trúarþroskans talar Fowler einnig um „kaup kaups“ viðhorfið sem hægt er að tengja við 

guðsmynd Viktoríu á þessum tíma, refsandi Guð. Hún ráðskaðist með aðra og fannst 

hún vond fyrir vikið. Samkvæmt Fowler er það afleiðing vanrækslu barna á aldrinum 7-

12 ára. Mellody hins vegar myndi tengja þetta við kjarnaeinkenni eitt og afleiddu 

einkennin númer eitt og tvö.  

Viktoría fann sig í öðru fólki, sem er eitt af því sem einkennir 12-18 ára aldurinn 

samkvæmt þriðja stiginu: „Ég er samband mitt. Ég er hlutverk mitt.“ Hún varð upptekin 

af hinni persónunni og fórnaði miklu til að öðrum liði vel. Samkvæmt Mellody gæti hún 

hafa verið að þróa með sér einkenni ástarfíknar. Einnig var hún mjög upptekin af 

væntingum annarra, eins og talað er um á þriðja stigi trúarþroskans. Mörkin runnu til 

hjá henni og hún vissi ekki hvar hún endaði og aðrir byrjuðu. Í þessu má sjá 

kjarnaeinkenni eitt, tvö, þrjú og fjögur og afleiðinguna í afleiddu einkennum eitt, tvö og 

fimm, neikvæð stjórnun, gremja og skert geta til þess að viðhalda nánd.  

Batinn felst í því að hún er farin að hugsa frekar um sig en aðra og hefur getu til 

þess. Henni líður einnig betur í eigin skinni. Guð er orðinn persónulegur. „Ég tala oft 

við Guð eins og einhvern jafningja.“ En það er breytt guðsmynd frá því áður. Þessi bati 

endurspeglar trúarþrep númer þrjú. 

Þegar Viktoría lítur yfir farinn veg og segir frá því að henni hafi þótt hún 

mikilvæg í sambandinu, þá sýnir hún getu til þess að skoða eigin persónuþroska, en sú 

geta kemur fram á fjórða stigi samkvæmt Fowler. Hún fann tilgang í hlutverki sínu, 

jafnvel þó hún væri fórnarlamb. Bati hennar hefur komið henni á þann stað að 

sambandið truflar hana ekki í dag, en hún hafði haft þráhyggju gagnvart því til margra 

ára, sem er tengt afleiddu einkennum tvö og þrjú.  

Fowler talar um að á fjórða stigi geti einstaklingurinn aðgreint sig frá öðrum og 

varið mörkin sín. Viktoría, sem hafði verið algerlega markalaus, hefur ákveðin mörk í 

dag, þó það reynist henni enn erfitt að setja þau. Kjarnaeinkenni tvö er enn að hafa áhrif 

á hana.  

Hún hefur stundað sjálfskoðun, er sáttari við sjálfa sig og er farið að líða betur. 

Þar sem hún er farin að aðgreina betur á milli sín og annarra er sjálfsvirðing hennar ekki 

lengur byggð á samböndum hennar eða hlutverkum. Í dag segir hún í lagi að gera 

mistök, sem er birtingarform þess að þora að horfast í augu við ófullkomleika sinn, en 

það hugrekki hennar tel ég beintengt við trú. Krukkan hennar kemur þar að góðum 

notum. Það reyndist henni því vel að hafa hrist af sér gömlu guðsmyndina.  

Á fimmta stigi trúarþroskans hefur einstaklingurinn getu til þess að sameina 

andstæða þætti og hann verður fær um að umfaðma sjálfan sig, jafnvel þó hann renni til 

og gangi á mörk annarra án þess að ætla sér það. Þetta endurspeglast í orðum Viktoríu 

þegar hún segir: „Ég er ekki alltaf frábær en ég er mjög sátt við það hver ég er.“ 

3.7. Vilborg  

Vilborg er 25 ára háskólanemi, í sambúð og með eitt barn. Hún er alin upp við 

alkóhólískar og meðvirkar aðstæður þar sem pabbinn drekkur og mamman tekur lyf. 

Hennar orð lýsa þessu best: 

Það náttúrulega fylgdi heimilisaðstæðunum, andlegt ofbeldi. Ég á tvo eldri 

bræður sem að beittu miklu líkamlegu ofbeldi... ég var oft lokuð inni... ... Utan 

heimilis þá varð ég fyrir miklu kynferðislegu ofbeldi...  

...ég man, að þegar að verknaðurinn hefst, að þá fer ég einhvern veginn á annan 

stað og ég er, náttúrulega bara lítið barn... Þetta er svona einhver mynd sem að 

ég fór á, í huganum og ég súmmaði einhvern veginn út. Ég upplifi að ég sé þarna 

á meðan á ofbeldinu stendur.
246

 

Vilborg er ein af þeim sem leitaði í áfengi en nær að hætta drykkju eftir einhvern 

tíma. Hún segir:  

...þegar að ég fer út í það að gera eitthvað í mínum málum, þá hélt ég að... ég 

þyrfti bara að láta renna af mér og ná að vera „sóber“ og þá yrði allt í lagi. En í 

kjölfarið af þeirri vinnu, þá fer ég að átta mig á að það er meira, miklu stærri 

pakki þarna sem þarf að... taka á. 

Vilborg taldi sig ekki hafa tilvistarrétt. Hún átti erfitt með að hafa sjálfstæðar 

skoðanir og hafði enga trú á sjálfri sér. Hún gat ekki staðið með sér en hafði ríka þörf til 

þess að bjarga öðru fólki. Taldi sig lítils virði og henni fannst hún ekki skipta neinu 

máli. 

...að manns skoðanir geti ekki verið réttar, að maður geti ekki gert neitt rétt eða 

geti ekki áorkað neinu, að það sé tilgangslaust fyrir mann að hafa einhverja 

drauma og langanir...
247

 

Í dag koma enn niðurbrjótandi hugsanir: „Æi, ekki tjá þig um þetta, það er svo 

heimskulegt“ en lítið miðað við það sem áður var. Spurð um mörkin svarar hún:  

Það ætlar að verða eilífðarverkefni hjá mér. ...ég held ég hafi aldrei haft nein 

mörk, ég man ekki eftir því að hafa haft nein mörk og man bara eftir því, að það 

hefur alltaf verið farið yfir mörkin.  

Það sem Vilborgu finnst hafa nýst sér best í sjálfsvinnunni er: 

Að fá leiðbeiningu, hvað tilfinningar og annað heitir. Og mæta til aðila sem er 

ekki að dæma þig... þó að þú sért með, kannski, kjánalegan hugsanagang... 

Þannig að mæta bara á svona grundvelli þar sem það er í lagi að vera þú og þú 

færð aðstoð við að sigta út og skilja...
248

 

Sáttin tók hana langan tíma og mikla vinnu. Í dag þarf hún að minna sig á að hún 

hefur rétt á eigin skoðunum og hún þarf að halda áfram að standa með sér. Heyrum 

hvað hún segir að hafi áunnist: 

...ég hef afsannað það, svo endurtekið að ég geti ekki neitt.  

...mér fannst, að þá væri ég ekki að standa með mér, ef ég væri að tala við þau að 

þá væri ég að segja, að þetta væri í lagi. ...þetta var ekki í lagi en þau gerðu eins 

vel og þau gátu. Ég myndi segja að ég væri sátt. Og það er eins með bræður 

mína og eins kynferðisofbeldið... 

Trú hennar hjálpað við að ná sáttinni. Hún segir: 

Mér finnst æðri máttur hafa gert það fyrst og fremst. Og náttúrulega fullt af 

góðu...
249

 

Vilborg tengir persónuþroska sinn við trúarþroskann og setur það fram á 

eftirfarandi hátt: 

Það er rosa þroskaferli, úr því að vera fórnarlamb í það að verða einstaklingur 

með vissa fortíð sem að var ekkert æðisleg... Og rosa þroski líka að sættast við 

stórt brot. Þegar að ég fór að íhuga Guð og æðri mátt, þá var minn skilningur sá, 

að hann væri þarna en... honum væri bara alveg sama. ...þetta var svona höfnun, 

meira að segja frá honum. Og að þroskast með þá skoðun, var alveg rosa stökk. 

...í sambandi við kynferðisofbeldi... átti rosa erfitt með það, í sambandi við Guð. 

Var mikið að velta fyrir mér, tekur Guð á móti gerendum opnum örmum? ... 

Þetta setti svolítið stopp í mitt samband við æðri mátt af því að ég var ekki viss 

um að ég gæti verið sammála einhverju.
250

 

Hún upplifði gegnumbrot í því að hún lifði af, hafði ekki tekið sitt eigið líf. Hún 

hafði ekki skaddast mikið líkamlega og kýs að líta á það þannig að það hafi verið Guð 

sem steig þarna inn og var með henni á staðnum sem hún fór á þegar hún varð fyrir 

ofbeldinu. Það er enginn efi í henni í dag. 

...hann hefur verið þarna allan tímann. Og komið mér í gegnum hlutina. ...ég gat 

alveg trúað að það væri Guð, eitthvað þarna en ég treysti því ekki. ... Og þegar 

að traustið kom þá varð þroskinn. 

Hennar andlega næring kemur í gegnum bæn, hugleiðslu og annað fólk.
251

 

3.7.1. Greining 

Vilborg bjó við mikið ofbeldi sem barn. Foreldrar hennar voru alkóhólistar, bræður 

hennar beittu hana ofbeldi og utan heimilis varð hún fyrir kynferðisofbeldi. Þarna 

myndast djúp sár og hún gat engum treyst fyrir sér. Við slíkar aðstæður getur ekki 

myndast grunntraust. Það birtist síðan í litlu sjálfstrausti, vantrausti til annarra og til 

Guðs. Hér mætast kjarnaeinkenni eitt og forskeið Fowlers. 

Sem barn þá kópaði hún við ofbeldið með því að búa til stað í huga sér sem hún 

gat farið á þegar hún afbar ekki sársaukann en þar byrjar hún að mynda með sér afleidd 

einkenni fjögur. Ímyndaður staður, þar sem henni leið vel, var hennar sjálfssefjun á 

meðan á ofbeldinu stóð. Barn sem býr við aðstæður sem þessar innbyrðir mikla skömm. 

Jafnvel þó hinir fullorðnu séu sökudólgarnir, þá yfirtekur barnið sektina og skömmina. 

Til þess að deyfa sársaukann leitaði hún í áfengi sem var hennar leið til þess að kópa við 

vanlíðanina. Hér sjáum við því hliðstæðu með afleiddu einkenni fjögur, kópingferlinu 

og stigi eitt í trúarþroskanum.  

Vilborgu fannst hún lítils virði. Hún sem barn var vanmáttug gagnvart 

aðstæðunum en það ástand varð að vanmati þegar hún fullorðnaðist. Hún hafði ekki 

tilverurétt og enga trú á sjálfri sér. Hér eru kjarnaeinkenni eitt og þrjú mjög greinileg. Á 

meðan hún hefði átt að standa með sér, þá keppti hún eftir því að hjálpa öðrum. Hún lét 

sjálfa sig til hliðar og setti sig í hlutverk hetjunnar og bjargvættarins, sem er 

birtingarform kjarnaeinkennis númer fjögur. Á sama tíma var framtíðarsýnin engin, því 

hún fann sig á þeim stað að geta ekki gert neitt rétt. Sjálfsþekking hennar var lítil, hún 

þekkti tilfinningar sínar ekki og braut sig niður með niðurbrjótandi sjálfstali.  

Vanmetakennd hennar og lítið sjálfsvirði hafði áhrif á guðsmynd hennar og hún 

upplifði höfnun frá Guði, „meira að segja frá honum“. Fowler fjallar um þetta á stigi 

tvö, þar sem hann vísar í að Erikson telji að vanmetakennd verði yfirsterkari 

framtakssemi barna sem fái þau skilaboð eða upplifun að þeim sé sífellt að mistakast. 

Vilborg segist hafa sæst við stóru brotin og þroskast frá guðshugmyndinni sem hún 

hafði. Guð varð persónulegri fyrir hana og hún gat orðið metið sjálfa sig. Þessi skref 

sýna bata frá meðvirkni, þroska og færslu yfir á þriðja stig. 

Þar sem stöðugt var farið yfir mörkin hennar telur hún að hún hafi aldrei haft 

mörk, enda enginn kennt henni að setja þau eða virða þau. Smám saman hefur hún lært 

að þekkja mörkin sín en á enn erfitt með að standa með þeim. Hér er hún að fást við 

kjarnaeinkenni tvö en sjálfsvinna hennar hefur hjálpað henni að færast yfir á stig fjögur, 

þar sem hún er að aðgreina sig frá öðrum, mynda sjálfstæða trúarafstöðu og sjálfsvirði 

utan við hlutverk sín, ásamt því að velja eigin tengsl og stjórna því sjálf að hve miklu 

leyti hún umgengst við foreldra sína og aðra í fjölskyldunni.  

Það tók hana langan tíma að ná sátt. Sjálfsálit hennar hefur gjörbreyst en hún 

þarf enn að æfa sig í því að standa með sér. Lengi býr að fyrstu gerð. Það tekur tíma að 

afnema lærð viðbrögð. Vilborg á auðvelt með að sjá þroska sinn og tengir 

persónuþroskann við trúarþroskann. Hún er fullviss um að það var Guð sem greip inn í 

og var með henni þegar hún þarfnaðist þess og hjálpaði henni svo í gegn þegar hún fór 

að vinna í sínum málum.  

Sjálfsþekking hennar hefur aukist til muna og sjálfsmynd hennar styrkst, enda 

byggir hún núna á því sem Vilborgu finnst skipta máli, það er að segja á sjálfsvinnunni. 

Það er mikill sigur í hverju bataskrefi eða eins og hún segir sjálf; „ég hef afsannað það, 

svo endurtekið að ég geti ekki neitt“. Áframhaldandi sjálfsvinna mun koma henni alveg 

yfir á stig fimm samkvæmt skilgreiningu Fowlers.  

3.8. Samanburður 

Þegar viðtölin eru skoðuð sem heild og litið er til þess sem er líkt og þess sem er ólíkt, 

má sjá að uppeldisaðstæður eru mismunandi en þó líkar tilfinningalega séð. Nanna 

Stína, Albert, Viktoría og Vilborg taka það öll fram að foreldrar þeirra hafi átt við 

áfengisvanda að stríða. Þessi fjögur hafa öll farið í meðferð vegna eigin neyslu.  

Áhugavert er að þau sem hafa stundað AA fundi og tekið 12 sporin þar fengu 

mikinn bata og eignuðust nýtt líf en það dugði ekki til þess að fást við 

meðvirknieinkennin. Til þess að fást við þá vinnu þurfti aðra nálgun, það voru þau öll 

sammála um. Sunna og Ketill telja sig hafa alist upp við meðvirkni og Sverrir talar um 

vanrækslu. Ekkert þeirra þriggja hefur átt við vanda að etja vegna eigin neyslu.  

Öll sjö voru að fást við vantraust, spennu, óöryggi, vanlíðan og ótta á 

uppvaxtarárunum. Sektarkennd og skömm var ríkjandi hjá þeim öllum. Albert var sá 

eini sem var farinn að skera sig og sá eini sem talar um að hafa verið greindur með 

þunglyndi. Um er að ræða fjórar konur og þrjá karlmenn á ólíkum aldri. Nanna Stína og 

Sverrir eru aldursforsetar, í miðið eru Sunna, Albert og Viktoría, svo eru Vilborg og 

Ketill yngst.  

Það er mismunandi hvernig þau hafa unnið með sína meðvirkni. 

Nanna Stína á lengstu batagönguna. Eins og hún segir, þá eru tugir ára síðan hún 

stöðvaði eigin neyslu, byrjaði að stunda AA fundi og fór að vinna með sig sem 

alkóhólista. Bataferli hennar fól í sér mikla vinnu áður en hún hófst handa við að taka 

beint á meðvirkni sinni. Tólf sporin, sjálfsskoðun og fundasókn eru henni mikils virði 

og leitast hún við að fara eftir prógramminu enn þann dag í dag. Hjá henni er þetta 

lífsstíll. Nanna Stína hefur einnig lært töluvert um viðfangsefnið og unnið með það í 

sínu starfi. 

Albert byrjaði sjálfsvinnuna í meðferð svo fór hann að stunda AA fundi. Til að 

byrja með var áhersla hans á að ná bata sem alkóhólisti en svo fór hann að einbeita sér 

að meðvirkni sinni. Hann hefur leitað til fagaðila og farið í 12 sporin oftar en einu sinni 

ásamt því að stunda Al-Anon. Hann er enn virkur í sinni sjálfsvinnu.  

Ketill fór í langtímameðferð, fann sig ekki í Al-Anon og fæst við sín mál að 

mestu sjálfur. Hann lagði af stað með það sjónarhorn að takast á við hegðunarörðuleika 

sína og skap. Síðar áttaði hann sig á meðvirkni sinni en hefur ekki viðhaldið 

sjálfsvinnunni með fagaðila né nýtt sér sjálfshjálparhópa eða 12 spora kerfið.  

Sunna lagði af stað fyrir 16 árum og hefur haldið sínu striki hvað varðar 

sjálfsvinnuna fyrir utan hlé af og til. Ásamt því að leita í kirkjuna, fara á námskeið, á 

fyrirlestra, vera í hópvinnu, nýta sér viðtöl, 12 sporin og Al-Anon hefur hún leitast við 

að læra um málefnið til þess að geta unnið með aðra. Hennar sjálfsvinna er í föstum 

skorðum. 

Sverrir hefur byrjað á ýmsu en ekki enst í neinu. Kirkjusókn hans hjálpaði 

honum á tímabili, hann sótti Coda fundi, byrjaði 12 spora vinnu en hætti í miðjum 

klíðum. Hann fór á námskeið og í viðtöl en hann segir sjálfur að hann þyrfti að sinna 

sjálfsvinnunni betur.  

Viktoría hóf sína batagöngu þegar hún fór í meðferð vegna alkóhólisma og 

stundaði ákaft AA og NA
252

 fundi. Hún fór einnig í meðferð sem aðstandandi og kynnti 

sér Al-Anon. Leið hennar lá svo í viðtöl sem hún nýtti sér í töluverðan tíma. Svo tók 

hún sér hlé á meðvirknivinnunni en er nýlega farin af stað aftur og hefur samhliða nýtt 

sér 12 sporin og stundað Al-Anon fundi.  

Vilborg varð einnig að byrja sína vinnu með því að fara í meðferð vegna eigin 

neyslu og hefur stundað AA fundi síðan. Þar fór hún í 12 sporin. Nokkru eftir 

meðferðina byrjaði hún að vinna með meðvirkni sína en byrjaði ekki að stunda Al-Anon 

fyrr en fyrir stuttu síðan. Sjálfsvinnan er á fullum dampi hjá henni. 

Öll nema eitt hafa nýtt sér trú í sínu kópingferli, þar er bænin lykilatriði og von 

um inngrip. Albert fór að skera sig
253

 og í eiturlyfjaneyslu, Ketill stundaði tölvuleiki, 

Sunna borðaði og setti sig í hendur annarra, það gerði Viktoría líka en hún fór einnig í 

neyslu, Vilborg og Sverrir bjuggu til sinn eigin heim og síðar á lífsleiðinni leitaði 

Vilborg í áfengi.  

Sex af sjö segjast vera trúuð og tala um að þau hafi nýtt sér bænina og geri það 

enn. Ketill er sá eini sem segist ekki trúaður og nefnir bænina ekki. Hann hefur þó 

ákveðna guðsmynd sem birtist í því að hann segir; „Guð hjálpi okkur öllum...“ Guð vill 

og getur hjálpað en Ketill getur ekki reitt sig á það, enda vanur því að sjá um sig sjálfur. 

Svo virðist sem Ketill sé á stigi þrjú í trúarþroskanum. 

Nanna Stína talar við Guð á hverjum degi og hrekkur við ef hún áttar sig á því 

að hún hafi ekki átt sína föstu stund með almættinu. Í hennar huga er trúin lykilatriði í 

batanum og drifkraftur hennar á morgnana. Trúin er orðin hluti af henni, hennar innra 

lífi.  

Það er mikið fjallað um trú í 12 sporunum svo að ég get gefið mér það að 

trúarganga hennar sé orðin löng líkt og bataganga hennar en sú ganga grundvallast 

einnig á námi hennar við guðfræðideildina og starfi hennar sem prestur. Nanna Stína 

virðist byrjuð umbreytinguna yfir á stig sex í trúarþroskanum. 

Albert hefur alltaf verið trúaður og sækir sína andlegu næringu í lestur en það 

voru einmitt Biblíusögur sem höfðuðu til hans þegar hann var barn. Guð er alltaf 

nálægur, alltaf til staðar. Það eina sem getur hindrað það eru hans eigin hugsanir og þar 

birtist aftur þessi ofurábyrgð hans sem hann tók gagnvart foreldrum sínum. Albert hefur 

sett sér það markmið að líkjast Jesú og lifa í orðinu. Hann er á stigi fjögur og virðist 

tilbúinn fyrir umbreytinguna yfir á stig fimm í trúarþroskanum. 

Sunna talar um að hafa frelsast fyrir 20 árum og stundað trúarsamkomur 

reglulega þangað til fyrir stuttu. Hún tileinkaði sér trúarbrögð móður sinnar, fór í sama 

söfnuð og var þar jafnvel þó það hentaði henni ekki. Vantraust hennar og ótti við að 

                                                           
253

 Hann stundaði sjálfsskaða en með því orðalagi er átt við að hann hafi deyft sársauka sinn með því að 

skera sig. Slíkur sjálfsskaði er fíkn og ekki síður ávanabindandi en lyf sem eru misnotuð. Sjálfsskaði 

hefur svipuð áhrif á heilann á augabragði og ákveðin lyf gera á vikum eða mánuðum. Um þetta má lesa 

í bók DeChello sem ég vísaði í fyrr í ritgerðinni. 

gangast við sjálfri sér, urðu til þess að þó hún fyndi nærveru Guðs, þá hleypti hún 

honum ekki að sér. Sjálfsvinna hennar varð svo til þess að hún gat sleppt tökunum á 

guðsmynd móður sinnar og myndað sína eigin.  

Þetta samspil á milli sjálfsvinnunnar og nýrrar guðsmyndar jók traust hennar og 

smám saman varð Guð sá sem hún treysti fremur en öðrum. Hún gat meira að segja 

leyft sér að stíga óvissuskref í því trausti að Guð myndi fyrirgefa henni og leiða hana ef 

á þyrfti að halda. Hugrekki hennar dafnaði samhliða auknu trausti til Guðs, svo hún gat 

metið fyrir sig hvort hún vildi tilheyra kirkjunni sem hún var í eða ekki. Í dag treystir 

hún á handleiðslu og leiðsögn Guðs, bæði í persónulega lífinu og í starfi sínu. Sunna 

hefur tileinkað sér margt á stigi fimm í trúarþroskanum og virðist vera að byrja að 

tileinka sér sumt á stigi sex. 

Sverrir biður fyrir börnum sínum og biður Guð að fyrirgefa sér. Hann telur 

sjálfur að hann hafi alltaf verið trúaður en efast og er óöruggur um eigin trú vegna 

viðhorfa annarra til þess. Guðsmynd hans er sú að Guð sé fyrirgefandi og verndandi en 

út frá viðtalinu virðist hann ekki nálægur og persónulegur. Andleg næring með útivist 

gæti hins vegar bent til þess að dvöl í sköpun Guðs gefi tengingu við skaparann. Það er 

erfitt að staðsetja Sverri á eitthvert eitt stig í trúarþroskanum. Hann er kominn á stig 

þrjú, aðeins að hluta til kominn á stig fjögur og hefur tileinkað sér sumt á stigi fimm. 

Viktoría hefur verið trúuð í gegnum tíðina og nýtt sér bænina. Hún þurfti að 

brjótast út úr því að sjá Guð sem refsandi afl og náði því. Guð er vinur hennar sem hún 

getur leitað til og notar til þess bæn og krukku sem hún setur erfið mál ofan í. Rauði 

þráðurinn í sögu Viktoríu er að láta lítið fyrir sér fara og hafa ekki þarfir. Það 

endurspeglast í sambandinu sem hún á við Guð, því hún gætir þess að biðja ekki um 

neitt sérstakt fyrir sjálfa sig, heldur aðeins að hún geti orðið að gagni. Viktoría virðist 

vera á trúarstigi fjögur og gæti færst á stig fimm með frekari sjálfsvinnu. 

Vilborg er trúuð og hefur vitað af Guði í gegnum árin en hennar sýn var sú að 

honum væri sama um hana. Sú sýn tel ég að sé beintengd vanrækslu foreldra og annarra 

sem hefðu átt að sýna henni hversu dýrmæt hún er og vernda hana sem barn. Með 

sjálfsvinnunni hefur guðsmynd hennar breyst og nú er það Guð sem er henni næstur. 

Hún átti í trúarlegum átökum og náði ekki lendingu með guðsmyndina, því á einum stað 

taldi hún að Guð myndi taka á móti öllum en á öðrum stað ætti hann að hafna þeim sem 

brjóta gegn börnum kynferðislega.  

Sáttinni náði hún með því að horfa frekar til þess að Guð hafði verndað hana í 

gegnum ofbeldisverk mannanna og gefið henni hæfileikann til þess að aftengjast á 

meðan á því stóð og getuna til þess að vinna úr sársaukanum. Hún segir að þroskinn hafi 

komið með traustinu. Vilborg er á fjórða stigi trúarþroskans og er að hefja umbreytingu 

yfir á það fimmta. 

Áður en meðvirknivinnan hófst skorti alla viðmælendur mína töluvert upp á 

þekkingu á sjálfum sér og mörkum sínum og áttu erfitt með að standa með sér. Það var 

því skemmtileg uppgötvun að heyra þau öll taka það sérstaklega fram sem ávinning af 

sjálfsvinnunni að nú þekkja þau sig, hafa leyfi til þess að vera þau sem þau eru og geta 

staðið með sér, betur nú en áður.  

Þetta eru bata- og þroskaskref sem ég tel mikilvæg, því að með því að þekkja 

sjálfan sig er hægt að aðgreina sig frá öðrum, átta sig á eigin veruleika, þörfum og 

löngunum. Það hjálpar til við að setja sig fram í samskiptum og nánum samböndum. 

Með þessari sjálfsþekkingu koma mörkin sem eru nauðsynleg til þess að viðhalda 

heilbrigðum samböndum og til þess að vernda sig. 

Leyfið sem þau gefa sér til þess að vera þau sjálf, gefur þeim tilverurétt og frelsi 

frá áður þekktum áhrifavöldum. Þau geta skapað eigið líf í stað þess að eltast við 

væntingar eða álit annarra. Sjálfsást og umhyggja kemur í kjölfarið og þar með geta þau 

nært sig og hrósað sér sjálf. Þau geta tekið tillit til sín og sýnt sjálfum sér virðingu sem 

verður til þess að þau eiga auðveldara með að taka tillit til annarra og sýna öðrum 

virðingu.  

Þegar kenningarnar, sem eru lagðar fram hér í þessu verkefni, eru bornar saman, 

þá sést að foraðgerðarstig Fowlers kallast á við kjarnaeinkenni eitt, 

grunntraust/vantraust og svo sjálfsvirðið. Stig eitt er sambærilegt við kjarnaeinkenni eitt 

til fimm og afleidd einkenni eitt, þrjú og fjögur.  

Á stigi eitt er fjallað er um afleiðingar ósanngjarnar gagnrýni eða refsinga, 

kjarnaeinkennin eitt snýst um það að upplifa sig lítils virði.  Umfjöllun um sektarkennd 

og stjórnun, varnarveggi og markaleysi kemur fram í kjarneinkenni tvö, afleiddu 

einkenni eitt og á stigi eitt í flokkun Fowlers. Sjálfsefjun sem Fowler talar um á stigi eitt 

er hægt að tengja fíkn, neyslu, sjálfsskaða og því að gera sér sinn eigin heim sem á líka 

við afleidd einkenni eitt, þrjú og fjögur.  

„Kaup kaups“ viðhorfið, guðsmynd þar sem um er að ræða refsandi Guð, ráðríki 

og það að finnast maður vondur er hægt að tengja bæði stigi tvö í flokkun Fowlers og 

kjarnaeinkenni eitt, sem og afleiddu einkennum eitt og tvö. Einnig sýndi ég fram á 

líkindi með stigi þrjú, kjarnaeinkennum eitt til fjögur og afleiddu einkennum eitt, tvö og 

fimm.  

Á stigi þrjú fjallar Fowler um sjálf sem skilgreinir sig með sambandi sínu og 

hlutverkum, kjarnaeinkenni fjögur og afleidda einkenni tvö eiga vel við ástarfíkn, það 

að vera upptekin af væntingum annarra þannig að mörkin renna til er einnig sett fram á 

stigi þrjú og í kjarnaeinkenni tvö. Það að vera fær um að hugsa um sínar hugsanir fer 

saman með því að líða betur í eigin skinni. Eins er samræmi á milli þess að Guð er 

persónulegur og guðsmyndar þar sem Guð er jafningi eða vinur.  

Með batanum kemur geta til að aðgreina sig frá öðrum, stjórna samböndum 

sínum og tengslum, geta til að verja mörkin, geta til að sjá eigin þroska, sjálfstæð 

trúarafstaða, sjálfsvirði utan hlutverka, sem er allt einkenni stigs fjögur í 

trúarþroskanum, en þetta er einnig bati frá kjarnaeinkennum eitt, tvö og þrjú. Það að 

þora að horfast í augu við ófullkomleika sinn, að geta hrist af sér gamla guðsmynd og 

brotist út úr vana, að öðlast dýpri sjálfsþekkingu, sameina andstæður, geta verið bæði 

góð og vond, rétt og röng, er bati með tilliti til kjarnaeinkenna og afleiddra einkenna og 

er lýsandi fyrir stig fimm. Áframhaldandi bati og stig sex eiga einnig margt 

sameiginlegt. 

 

Pétur Pétursson skrifaði grein um meðferð og trú en þar segir hann: 

Geðlæknirinn C. G. Jung, einn af hugmyndafræðingum AA samtakanna, bendir 

á að persónulegt lífsuppgjör sé nátengt spurningum um tilgang lífsins og er það 

almætti sem hann talar um í þessu sambandi sömuleiðis nátengt andlegri 

vellíðan, heilbrigði og sátt við lífið. Á máli sálfræði hans er þetta almætti sem 

ýmsir kalla Guð nefnt æðra sjálf og því þurfa allir að mæta og máta sig við það á 

einn eða annan hátt eftir að þeir komast til vits og ára.
254

 

Til þess að geta tekist á við meðvirknina þarf einstaklingurinn að búa yfir 

hugrekki og heiðarleika til þess að horfast í augu við sögu sína og gangast við sjálfum 

                                                           
254

 Pétur Pétursson og Bjarni Randver Sigurvinsson, Trú og meðferð, 2007. 

sér á hverjum stað fyrir sig. „Það er nauðsynlegt þrep að vera sú sem þú ert til þess að 

geta orðið sú sem þú munt verða.“
255

  

Jung segir að flestar manneskjur leitist við að viðhalda vanþekkingu á sjálfum 

sér, enda mikil þrekraun að sýna sjálfum sér þann kærleika og umburðalyndi sem til 

dæmis kristinn mannskilningur hvetur til. Hann segir að jarðlíf Krists hafi verið fórn af 

hans hálfu og þar með hafi hann náð að lifa sínu rétta sjálfi, þrátt fyrir tíðarandann, og 

að þau sem vilji gera Krist að sinni fyrirmynd ættu frekar að leitast við að lifa lífinu í 

sátt við sjálf sig í stað þess að eltast við verk hans. Í því liggi eftirbreytnin, að gangast 

við sér og vera sitt rétta sjálf. Jung segir: „Hæfileikinn til að geta horfst í augu við 

sjálfan sig reynist kjarni siðferðislegra vandamála og prófsteinn á lífsviðhorf manns.“
256

 

Það er þetta hugrekki og þessi heiðareiki sem ég tel undirstöðu góðrar 

sjálfsvinnu og er það bæði mín reynsla og mitt viðhorf að þessir eiginleikar komi með 

trú. Trúarþroskinn er mikilvægur í sjálfsvinnunni og sjálfsvinnan er mikilvæg fyrir 

þroskann. 

 

Í annari grein á trú.is vísar Pétur Pétursson í Tillich: 

Þroskinn, sem felur í sér skapandi og um leið gagnrýna hugsun, færir manninn 

áfram nær hinum raunverulega Guði, rót alls sem er, og þá þarf hann að sama 

skapi að losna úr viðjum ófullkominna goðsagna til að geta orðið sannur 

gagnvart sjálfum sér, sannleikanum og um leið Guði. Þetta er áhætta og til þess 

þarf hugrekki.
257

 Þessa setningu las ég fyrir mörgum árum en man ekki hvar. Þetta er setning sem hefur dvalið með mér 

og segir einmitt það sem mig langar til þess að segja hér, svo ég læt hana standa án þess að geta vísað í 

uppruna hennar. 
256

 C. G. Jung, „Að gangast við sjálfum sér“, bls. 163-164. 
257

 Pétur Pétursson, „Faðir við son og sonur við föður...“  

4. Plús einn 

Í þessum kafla ætla ég að segja örlítið frá því hver ég er. Það hver ég er og hvaðan ég er 

að koma hefur áhrif á mína túlkun, mína framsetningu á viðfangsefninu og á það 

hvernig ég nálgast skjólstæðinga mína. Eins er ég sjálf vinnutækið, tækið sem notað er 

til greiningar.  

Þegar ég hóf vinnu mína við þessa ritgerð ákvað ég að taka viðtal við unnusta 

minn sem hefur unnið stíft með sína meðvirkni síðastliðin fjögur ár. Ástæðan fyrir því 

viðtali var nálægðin við mína eigin meðvirkni og sú mikla nánd sem við eigum. Einmitt 

sú nálægð hefur gefið mér færi á að fylgjast með hans úrvinnslu betur en hjá nokkrum 

öðrum.  

Í upphafi taldi ég í lagi að hafa hann sem hluta af þátttakendum en eftir að hafa 

ráðfært mig við leiðbeinanda minn sá ég að það var ekki hægt. Hann var of náinn minni 

meðferðarvinnu og þekkti of vel greiningarhugtökin mín til þess að hægt væri að nota 

hann sem óhlutdrægt tilfelli. Innsæi hans, orðaforði og túlkun hafa nýst mér til að sjá 

hvar ég stend. Hann hefur verið mér góður spegill.  

Unnusti minn var á sama stað og Nanna Stína, meira en tilbúinn til þess að koma 

fram í eigin nafni með allt sitt viðtal sem var mjög persónulegt. Til þess að fylgja 

leiðbeiningum varð þó úr að nýta aðeins brot úr viðtalinu (þar sem hann fjallar um 

mikilvægi sjálfskoðunar í starfi) við hann í sambland við mína eigin frásögn hér í 

þessum kafla. 

Ég flokkast undir það að vera særður heilari en ég elst upp við mikla óreglu, hjá 

einstæðri móður sem drakk. Þegar ég er um sex ára eignast ég svo stjúpföður en 

samband þeirra mömmu var ofbeldisfullt. Tíu ára gömul er ég orðin verulega meðvirk. 

Ég mátti ekki taka pláss, efaðist um eigin upplifanir, treysti engum, tók ábyrgð á 

systkinum mínum og var stöðugt hrædd. Bjargvættur. Fram að 10 ára aldri upplifði ég 

mig minnimáttar í skólanum en var algerlega óaðfinnanleg, skipulögð, góður nemandi, 

brosandi og hlýðin. Alger hetja.  

Eftir skóla og þá utan heimilis var ég svartur sauður, reið, uppreisnargjörn, 

villingur sem gerði allt það sem mátti ekki og aðrir þorðu ekki. Ég hafði farið í 

sunnudagaskóla og farið með bænir alla mína barnæsku en þarna um 10 ára var ég farin 

að efast um að Guð vildi eitthvað með mig hafa. Á 12. aldursári fer ég af heimili mínu 

og byrja daglega neyslu eiturlyfja og áfengis. Mínar helstu áhyggjur á þeim tíma voru 

gagnvart yngri systkinum mínum en mér fannst ég hafa svikið þau með því að fara og 

skilja þau eftir. Fljótlega var ég orðin götustelpa í borginni með gríðarlega varnarveggi. 

Veggi byggða úr reiði.  

Það var ekki fyrr en ég var 16 ára að ég fór í mína fyrstu meðferð. Þá hófst 

sjálfsvinnan mín. Þrátt fyrir að ná ekki „edrúmennsku“ fyrr en tæpum sjö árum seinna, 

þá fékk ég von, fræðslu og innsýn í hvað ég var að fást við. Meðvirknieinkenni mín, 

sárin og áföll æskunnar. Ég eignaðist eldri dóttur mína mjög ung. Án þess að hafa tekist 

á við vandamál mín af alvöru var ég tilfinningalega tætt og reyndist henni ekki eins góð 

móðir og ég hefði viljað. Hún þurfti að lifa við meðvirkni mína, skapsveiflur, 

markaleysi, óskýr skilaboð og óöryggi. Við höfðum myndað okkar eigið mynstur og 

þegar ég fór svo að öðlast bata þá ógnaði það dóttur minni sem upplifði elsku mína til 

hennar í gamla mynstrinu.  

Ég átti mjög erfitt með náin sambönd, þar sem ég á einum stað þarfnaðist einskis 

og treysti aðeins á sjálfa mig en á öðrum stað var mjög viðkvæm og þurfandi. Ég þurfti 

mikla viðurkenningu og staðfestingu á ást. Bjargvætturinn reif stöðugt í mig og rann ég 

oft í það gamla far að setja mig til hliðar til þess að sinna öðrum. Það gat þá falist í því 

að ég tók makann fram yfir sjálfa mig eða að ég sveik makann til þess að hlúa að 

öðrum.  

Við fyrstu kynni mín af meðferðarvinnu vissi ég hvert leið mín lá. Ég hafði í mér 

sterka þrá til þess að verða að gagni, hjálpa fólki. Þannig taldi ég að reynsla mín gæti 

komið að góðum notum. Eftir margra ára 12 spora vinnu, viðtöl við fagaðila og að hafa 

sökkt mér niður í þetta efni, út frá starfi mínu sem ráðgjafi, var ég farin að finna mig 

frjálsa.  

Batinn var augljós og sást til að mynda í getu minni til að sinna yngri dóttur 

minni. Hún hefur fengið að alast upp með allt annarri móður en eldri dóttir mín. 

Sjálfsvirðing mín var flott, mörkin mín skýr og ég þurfti ekki að hafa mikið fyrir þeim 

lengur. Traust mitt á Guð var algert og ég var dugleg að takast á við hlutverkin mín. Ég 

gat boðið upp á öryggi og verið tilfinningalega til staðar. 

Eftir slysið, sem ég tala um í innganginum, missti ég fótanna, tapaði gleðinni og 

fullvissunni en vegna þess sem áður hafði áunnist var ég ekki lengi að hella mér í alla þá 

sjálfsvinnu sem ég þekkti til þess að ná mér á strik. Í þessu ástandi fór ég í guðfræðina 

en þar kynntist ég unnusta mínum.  

Hann þekkti meðvirkni ekki vel á þeim tíma, hélt eins og margir að það snérist um að 

geta sagt nei. Hans aðferð til að fást við meðvirknina var að segja nokkur nei á dag.  

Þegar við byrjum okkar ástarsamband sá ég að til þess að sambandið myndi 

ganga yrði hann að takast á við sína meðvirkni og að sama skapi yrði ég að standa vörð 

um mín eigin einkenni. Ég vissi það að svo náið samband myndi vekja hjá mér gömul 

viðbrögð og að gömul sár myndu láta á sér kræla. Fúsleiki kærastans var til staðar og 

hóf hann sína göngu í átt til bata frá meðvirkni.  

Þegar tveir meðvirklar eiga í nánu sambandi er mikilvægt að vanda til verka. Í 

bataferli er auðvelt að renna til og fara útaf sporinu. Við þær aðstæður þarf hugrekki og 

vilja til þess að gangast við því og snúa til baka. Þá kemur sér vel að hafa góðan spegil í 

maka sínum, góðum vinum, fagaðila, á fundum eða hjá trúnaðarmanneskju. 

Ég þurfti að halda mörkunum mínum, gæta að mínum veruleika og varast gamla 

mynstrið mitt að þóknast öðrum og setja mig til hliðar. Eins þurfti ég að tjá líðan mína 

og upplifun, jafnvel þó hann gæti túlkað það sem gagnrýni.  

Við sinntum sjálfsvinnunni vel, sóttum fundi, fórum í viðtöl, unnum sporin og 

studdumst við dagbókarskrif. Ég fann batann byrja að virka í sambandinu. Samband 

okkar er í dag mjög náið og fallegt. Við getum rætt alla hluti, tilfinningar, ástina, námið, 

hvað sem er. Þegar útaf ber þá ræðum við það og efumst ekki um elsku hvors annars, 

þrátt fyrir misjafna daga. Við höfum vaxið saman í batanum og trúnni. Trúin hefur verið 

lykilatriði fyrir okkur bæði.  

Ég spurði unnusta minn sem er starfsmaður kirkjunnar og vinnur einnig á 

geðsviðinu, hvort hann teldi meðvirknivinnuna skipta máli í starfi sínu. Svar hans var 

eftirfarandi:  

Mín skoðun er sú, ósköp einföld, að prestur, djákni, leiðtogi í æskulýðs- eða 

barnastarfi ætti skilyrðislaust að hafa lágmarks þekkingu á meðvirkni.  

Ég hef unnið í kirkjunni í þó nokkuð langan tíma... og það er ábyrgðarstarf og 

gríðarlega mikilvægt hvernig maður bregst við fólki. ... Prestur er ekki bara 

prestur sem fer í ræðustól á sunnudögum og heldur predikun og tónar. Prestur er 

maður sem er í stöðugum mannlegum samskiptum... Hann er að fást við allan 

mannlega skarann og langa vinnudaga. ... Ég er búinn að læra það í mínu starfi, 

bæði í kirkjunni og með skjólstæðinga mína í „geð-apparatinu“, að hvoru 

tveggja eru störf sem kalla á meðvirkni, ...að þau sem vinna þessi störf muni á 

einhverjum tímapunkti eða öðrum hreinlega þjást af meðvirkni.
258

   

Hann segir það afskaplega mikilvægt í starfi með fólki að geta sett mörk, að geta 

forgangsraðað, að geta komið fram í kærleika, að samskiptin séu hnökralaus og að það 

sé mikilvægt að vera hæfur til þess að greina sjálfan sig og aðstæðurnar.
259

 

Ég byrjaði vinnu mína sem ráðgjafi á Teigi, áfengis- og vímuefna 

meðferðarúrræði Landsspítala Háskólasjúkrahúss, en þangað leituðu líka aðstandendur 

alkóhólista og fíkla til meðferðar. Ég starfaði síðan hjá Vímulausri æsku, Foreldrahúsi 

þar sem ég hélt meðal annars utan um eftirmeðferð ætlaða unglingum og ungu fólki. 

Einnig starfaði ég á eigin stofu, þar sem ég hélt regluleg námskeið fyrir meðvirka. Ég 

hef sótt ráðstefnur erlendis, auk þess að fara í þjálfun hjá Piu Mellody. Allt þetta hefur 

kennt mér að sjálfsvinna er gríðarlega mikilvæg þeim sem starfa sem meðferðaraðilar 

eða á annan hátt við að hjálpa fólki.  

Sár annarra kalla á viðbrögð. Þau geta vakið upp sár þess sem hlustar og 

varnarkerfi fólks getur haft mismunandi áhrif á þann sem fyrir verður. Fólk í miklum 

sársauka og/eða vantrausti leitar eftir áreiðanleika og vill finna fyrir því að það sé heyrt, 

það vill finna skilning og traust til þess sem það leitar til.  

Fólk gerir kröfur um að hjálparaðilinn sé sannur og þekki til þess máls er um 

ræðir. Mörkin þurfa að vera heilbrigð og öllum ljós. Innri mörkin svo að 

meðferðaraðilinn láti ekki hughrif eða persónutöfra afvegaleiða sig í greiningunni. Þetta 

þurfti ég til dæmis að fást við þegar ég tók viðtölin fyrir þessa ritgerð. Mig langaði svo 

mikið að viðmælendur mínir væru á góðum stað með sig og ég fann mig í því að leita 

eftir því og vilja ýta öðru til hliðar. Einnig hjálpa innri mörkin mér til að aðgreina hvað 

það er sem ég get gert til hjálpar og svo hvað það er sem þarf að hvetja skjólstæðinginn 

til að gera sjálfur.  

Sumir meðvirkir einstaklingar hafa verið háðir öðrum lengi og leitast við að láta 

taka frá sér ábyrgð. Aðrir vilja stýra viðtölunum og útkomu þeirra. Allt er þetta 

lærdómsferli líkt og við gerð þessa verks. Viðtölin hreyfðu við mér sem persónu, þar 

sem ég gat samhæft mig í reynslu þátttakenda. Þau fengu mig til þess að skoða mig sem 

fræðimann og sem meðferðaraðila. Þörf mín fyrir viðurkenningu kom fram og þurfti ég 

að setja hana til hliðar til þess að sú þörf myndi ekki lita frásögn viðmælendanna.  

Við úrvinnsluna langaði mig á tímum til að vera einstaklega hvetjandi og 

uppörvandi en vissi á sama tíma að það myndi ekki gagnast neinum að ég yrði ósönn í 

greiningunni. Þetta hefur nú þegar nýst mér í starfi mínu en ég er vandvirkari í tali, nota 

færri aukaorð, er fyrri til að greina einkennin og á auðveldara með að setja persónu mína 

til hliðar á meðan ég hlusta á skjólstæðinga.  

Ég hef komist að því að í starfi sem þessu, þá þarf ég að vera tilbúin til þess að 

spegla mig í skjólstæðingum mínum og leyfa þeim að spegla sig í mér. Ég þarf því að 

vera í stöðugri sjálfsskoðun til þess að vera verðugt verkfæri. Það er mér einnig dýrmætt 

að átta mig á því að án Guðs get ég þetta ekki. 

5. Lokaorð 

Niðurstöður 

Í umfjölluninni um kenningar Fowlers um trúar- og persónuþroska og kenninga Piu 

Mellody um meðvirkni kemur fram ákveðin samsvörun sem þegar betur er að gáð 

byggist á því að þessar ólíku kenningar huga fyrst og fremst að samskiptum fólks og 

siðrænum og trúarlegum forsendum þeirra. Þetta kemur einnig skýrt fram í greiningu 

viðtalanna og samanburðinum á þeim.  

Meðvirknihugtakið hefur verið skoðað ítarlega samkvæmt því sem Mellody 

kallar kjarnaeinkenni og afleidd einkenni bæði í tengslum við frásögn viðmælenda 

minna um úrvinnslu á eigin vanda og sem hliðstæða við stig trúarþroskans eins og 

Fowler setur hann fram.  

Komið hefur fram að meðvirklar eru ólíkir einstaklingar með mismunandi 

einkenni, þó þeir eigi margt sameiginlegt. Allir þátttakendur rannsóknarinnar, hvort sem 

þeir voru alkóhólistar, fíklar, meðvirklar eða aðstandendur, sögðust eiga erfitt með að 

átta sig á eigin veruleika, hugsunum sínum og tilfinningum. Samkvæmt því sem fram 

kom í rannsókninni var sjálfsmynd flestra léleg og sjálfsöryggið lítið ef eitthvað. Þá 

virtist engu máli skipta hvort þau hefðu fundið ástina, staðið sig vel í námi eða gætu 

fagnað velgengni í starfi.  

Viðmælendur mínir höfðu tamið sér ákveðna hætti til þess að verja sig og lifa af 

erfiðar aðstæður. Sum þeirra töldu sig trúuð en önnur ekki. Það virtist þó vera áberandi 

meirihluti sem viðurkenndi einhvers konar trú, þó þau ættu einnig í trúarlegri togstreitu. 

Öll sjö áttu það sameiginlegt að hafa náð árangri í vinnu sinni með meðvirkni en 

mismiklum þó. Sum þeirra eru búin að vera lengur en önnur í bataferlinu og það er 

munur á því hversu einarðlega þau hafa helgað sig sjálfsvinnunni, enda er þetta langt 

því frá að vera átakalaust ferli. Mesti batinn átti sér stað hjá þeim sem bæði sóttu sér 

faglega hjálp, fóru í 12 spora vinnu, stunduðu Al-Anon fundi og höfðu Guð með sér 

liði.  

Þegar kaflarnir um greiningarnar og samanburðinn eru skoðaðir, koma fram 

greinileg tengsl á milli úrvinnslu skjólstæðinga minna á einkennum meðvirkninnar og 

trúarþroska. Jung, Fowler, Mellody og Tillich tala öll um hugrekkið til þess að gangast 

við eigin sjálfi og lífssögu. Hugrekkið sem þurfi til þess að ganga í gegnum 

umbreytinguna sem verður þegar einstaklingur færist á milli stiga.  

Áherslan á heiðarleikann, mörkin og trúna eru lykilatriði. Manneskjan þarf að 

brjóta upp heftandi guðsmyndir og leyfa sér að iðka gagnrýna hugsun svo hún geti orðið 

sönn sjálfri sér. Í þessu felst áhætta og ferlið þarfnast því hugrekkis. Trúarþroskinn er 

mikilvægur í sjálfsvinnunni og sjálfsvinnan er mikilvæg fyrir þroskann.  

Varpað hefur verið ljósi á hvað meðvirkni er, hvaðan hún kemur, áhrif hennar á 

líf fólks, hvernig hún birtist og hvernig er hægt að bregðast við henni. Meðvirkni er 

margslungið viðfangsefni sem á rætur sínar að rekja til áfalla í æsku. Ljóst er að hún 

hefur áhrif á öll samskipti, líka þau sem manneskjan á við sjálfa sig og við sinn æðri 

mátt.  

Trú einstaklingsins skiptir miklu máli, eins og kom skýrt fram í köflunum um 

tileinkunarkenninguna og kópingferlið. Trúin er griðarstaður, bæði í innri og ytri 

aðstæðum. Hún hjálpar til við að vinna úr streitu, gefur traust og hugrekki ásamt því að 

ýta undir myndun tengsla. Eins og viðmælendur mínir segja:  

Ef ég hefði ekki Guð og gleðina í Guði þá væri ég inni á geðdeild.  

Ég bið Guð að fyrirgefa mér í Jesú nafni því ég veit að ég er alltaf að gera alls 

konar hluti sem ég ætti ekki að vera að gera. 

Hinn særði heilari er mikilvægur í meðferðarvinnunni, því eins og Jung segir, þá 

getur meðferðaraðili aðeins vonast til þess að mæta því hjá öðrum sem hann þekkir af 

eigin raun. Samkvæmt Nouwen þarf prestur til dæmis að vera stöðugt á varðbergi 

gagnvart því að sár hans yfirgnæfi ekki samtalið. Hann má ekki detta í þá gryfju að 

heyra aðeins eigin sársauka þegar hann hlustar á skjólstæðing sinn. 

Í samræmi við það sem Lathrop segir, þarf heilarinn að þekkja veikleika sína, 

styrkleika og mörk. Fram kemur í ritgerðinni að þeir þátttakendur sem hafa starfað með 

fólk, halda því fram að batinn frá meðvirkni sé afskaplega mikilvægur í starfi þeirra. Því 

er mikilvægt að hvetja alla sem starfa með fólk, hvaða titil sem þeir bera, 

meðferðaraðilar, prestar, þroskaþjálfarar eða sálfræðingar, til þess að kynna sér eigin 

meðvirkni og leita leiða til þess að vinna með sjálfa sig.  

Árangur meðferðar fer eftir sjálfsþekkingu meðferðaraðilans og sambandi hans 

við skjólstæðing sinn. Það er ekki auðvelt að hjálpa öðrum fullur af minnimáttarkennd 

eða með ríkra þörf fyrir að drottna eða stjórna. Við skoðun á kenningum Fowlers kemur 

í ljós að þessi þörf er tengd sjálfi sem enn skilgreinir sig út frá hlutverkum sínum og 

samböndum. Kjarninn í efsta stigi Fowlers er að manneskjan sé komin í samband við 

sinn innsta persónukjarna og hafi þá enga þörf til að nota stöðutákn til að meta 

manneskjuna eða gildi siðaboða.  

Að mati höfundar er nauðsynlegt að meðferðaraðilinn búi yfir það miklu 

sjálfsöryggi og sjálfstrausti að hann þurfi ekki á því að halda að sýna yfirburði sína eða 

að upplifa sig yfir aðra hafinn. Það að meta manneskjur eftir ytri stöðutáknum er 

vísbending um einstakling sem á erfitt með að viðurkenna alla jafnt.  

Samkvæmt því er fram kemur í ritgerð þessari, hafa of margir meðferðaraðilar 

hvorki getu né kunnáttu til þess að tala um eða fást við meðvirknieinkennin og það er 

svo sannarlega alvarlegt mál. Það er mat rannsakanda að það sé gríðarlega mikilvægt að 

fólk sem starfar við að hjálpa öðrum þekki til meðvirkni og leitist við að vinna með 

sjálft sig.  

Á augnabliki getur allt breyst. Þegar ég náði loks áttum eftir slysið í eyðimörk 

Arizona, áttaði ég mig á mikilvægi áframhaldandi sjálfsvinnu. Þannig geta áföll, 

trúartogstreita og sársauki auk þekkingar á eigin meðvirknieinkennum, orðið öðrum til 

góðs. Það gagnast engum að meðferðaraðilinn sé særður heilari ef hann er ekki í 

bataferli sjálfur.  

